Монгол Улсын Их Хурлын 2011 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны  04 дүгээр сарын 13-ны өдөр (Лхагва гариг)-ийн хуралдаан 11 цаг 55 минутад Төрийн ордны “Б” танхимд эхлэв.

Байнгын хорооны дарга, УИХ-ын гишүүн П.Алтангэрэл ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. Үүнд:

Чөлөөтэй: Х.Баделхан, Су.Батболд, Г.Батхүү, Б.Бат-Эрдэнэ, Р.Буд, Л.Гүндалай, Э.Бат-Үүл, Ц.Цэнгэл.

Өвчтэй: Л.Гансүх.

Хэлэлцэх асуудалтай холбогдуулан УИХ-ын гишүүн Х.Наранхүү Монгол Улсын Засгийн газрын 2008-2012 оны үйл ажиллагааны хөтөлбөр болон Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилтийн талаар хамтад нь хэлэлцэх горимын санал гаргав.

Монгол Улсын Засгийн газрын 2008-2012 оны үйл ажиллагааны хөтөлбөр болон Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилтийн талаар (санал, дүгнэлтээ Эдийн засгийн байнгын хороонд хүргүүлнэ)
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, тус яамны Мал аж ахуйн бодлогын хэрэгжилтийг зохицуулах газрын дарга П.Ганхуяг, Газар тариалангийн бодлогын хэрэгжилтийг зохицуулах газрын дарга Л.Баяртулга, Хүнсний үйлдвэрлэл, худалдаа, үйлчилгээний бодлогын хэрэгжилтийг зохицуулах газрын дарга Ч.Энх-Амгалан, Хөнгөн үйлдвэрийн бодлогын хэрэгжилтийг зохицуулах газрын дарга Д.Бадарч, Жижиг, дунд үйлдвэрийн газрын дарга И.Ням-Осор, Мал, эмнэлэг үржлийн газрын орлогч дарга н.Цогтбаатар.

  Байгаль орчин, аялал жуулчлалын яамны Төрийн нарийн бичгийн дарга Н.Батсуурь, тус яамны Тогтвортой хөгжил, стратеги төлөвлөлтийн газрын дарга Ц.Банзрагч, Тусгай хамгаалалттай нутгийн удирдлагын газрын дарга А.Намхай, Хүрээлэн буй орчин, байгалийн нөөцийн газрын дарга Д.Энхбат, Аялал жуулчлалын газрын орлогч дарга П.Наранбаяр, Ойн газрын Захиргаа, санхүүгийн хэлтсийн дарга А.Сауле, Усны газрын орлогч дарга З.Батбаяр, Цаг уур, орчны шинжилгээний газрын орлогч дарга Д.Цээсодоролцоо. 

Эрдэс баялаг, эрчим хүчний яамны Төрийн нарийн бичгийн дарга Д.Хүрэлбаатар, тус яамны Геологийн газрын дарга Ө.Оюунбаатар, Сангийн яамны Санхүү, эдийн засгийн бодлогын газрын дарга Б.Батбаяр, тус яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Төсвийн хөрөнгө оруулалтын хэлтсийн дарга М.Батгэрэл.

 Мэргэжлийн хяналтын ерөнхий газрын дэд дарга Д.Гүньбазар, тус газрын Байгаль орчин, аялал жуулчлал, геологи, уул уурхайн хяналтын газрын дарга Н.Батбаяр, Үндэсний хөгжил, шинэтгэлийн хорооны Мэдээлэл, судалгаа, хяналт-шинжилгээ, үнэлгээний хэлтсийн дарга Э.Энхтайван, Засгийн газрын Хэрэг эрхлэх газрын референт Н.Мөнхбат, УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдядаг, Б.Баярмаа нарын бүрэлдэхүүнтэй ажлын хэсэг байлцав.
 Монгол Улсын Засгийн газрын 2008-2012 оны үйл ажиллагааны хөтөлбөр болон Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилтийн талаар Хүнс, хөдөө аж ахуй, хөнгөн үйлдвэрийн сайд Т.Бадамжунай танилцуулав.
 Уг асуудалтай холбогдуулан УИХ-ын гишүүн Х.Наранхүү, Ц.Сэдванчиг, Н.Ганбямба, Г.Баярсайхан, Д.Энхбат, Д.Балдан-Очир, Д.Тэрбишдагва, Ж.Энхбаяр нарын асуусан асуултад ажлын хэсгээс Т.Бадамжунай, Н.Батсуурь, И.Ням-Осор, П.Ганхуяг, Д.Энхбат, Н.Батбаяр, Д.Хүрэлбаатар, Ө.Оюунбаатар, А.Намхай, З.Батбаяр нар хариулж, тайлбар хийв.
 УИХ-ын гишүүн Д.Тэрбишдагва, Д.Энхбат, Ц.Сэдванчиг, Д.Балдан-Очир, Ж.Энхбаяр нар санал хэлэв.
 Байнгын хорооноос гарах санал, дүгнэлтийг Эдийн засгийн байнгын хороонд хүргүүлэхээр тогтов. 

 Хуралдаан 14 цаг 30 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ 

АХУЙН БАЙНГЫН ХОРООНЫ ДАРГА
  П.АЛТАНГЭРЭЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ
Д.ЭНЭБИШ

УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ

ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

04 ДҮГЭЭР САРЫН 13-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Хуралдаан 11 цаг 55 минутад эхлэв.
П.Алтангэрэл: -Гишүүд ээ, 2011 оны 4 дүгээр сарын 13-ны өдрийн Байгаль орчин, хүнс, хөдөө аж ахуйн байнгын хорооны хуралдааны ирц бүрдсэн тул хуралдаан нээснийг мэдэгдье. Танхимд 7 гишүүн байна. Энхбат гишүүн, Балдан-Очир гишүүн, Ж.Энхбаяр гишүүн, Су.Батболд гишүүн ирцэд бүртгүүлээд одоо ирж байгаа тул хуралдаанаа цаг алдахгүйн үүднээс эхэлж байна уу гэж байна. Тийм учраас хуралдаан эхэлснийг мэдэгдье.

Өнөөдрийн хуралдаанаар 2 асуудлыг хэлэлцье гэж төлөвлөсөн. Нэгдүгээрт, Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт, Байгаль орчин, хүнс хөдөө аж ахуйн яам.

Хоёрдугаарт, Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилт гэсэн ийм 2 үндсэн асуудлыг хэлэлцэхээр шийдвэрлэсэн байна. Материалуудыг тараачихсан уу. Энхбат гишүүн орж ирлээ. 
Өнөөдрийн Байнгын хорооны хуралдаанд оролцож байгаа хүмүүсийг танилцуулъя. Засгийн газрын Хэрэг эрхлэх газрын референт Н.Мөнхбат, Хүнс, хөдөө аж ахуй, хөнгөн үйлдвэрийн яамнаас Бадамжунай сайд, П.Ганхуяг Мал аж ахуйн бодлогын хэрэгжилтийг зохицуулах газрын дарга, Баяртулга газар тариалангийн бодлогын хэрэгжилтийг зохицуулах газрын дарга, Энх-Амгалан Хүнсний үйлдвэрлэл, худалдаа үйлчилгээний бодлогын хэрэгжилтийг зохицуулах газрын дарга, Бадарч хөнгөн үйлдвэрийн бодлогын хэрэгжилтийг зохицуулах газрын дарга, Ням-Осор жижиг, дунд үйлдвэрийн газрын дарга, Дамдиндорж Мал эмнэлэг, үржлийн газрын дарга, Чой-Иш бодлого зохицуулалтын газрын дарга.

Байгаль орчин, аялал жуулчлалын яамнаас Н.Батсуурь Төрийн нарийн бичгийн дарга, Банзрагч Тогтвортой хөгжил, стратеги төлөвлөлтийн газрын дарга, Намхай тусгай хамгаалалттай нутгийн удирдлагын газрын дарга, Энхбат Хүрээлэн буй орчин байгалийн нөөцийн газрын дарга, Наранбаяр Аялал жуулчлалын газрын орлогч дарга. Ийм хүмүүс оролцож байна.
Сауле Ойн газрын захиргаа, санхүүгийн хэлтсийн дарга, Батбаяр Усны газрын орлогч дарга, Цээсодоролцоо Цаг уур, орчны шинжилгээний газрын орлогч дарга. 

Эрдэс баялаг, эрчим хүчний яамнаас Хүрэлбаатар Төрийн нарийн бичгийн дарга, Сангийн яамны Санхүү бодлогын эдийн засгийн бодлогын газрын дарга Батбаяр, Батжаргал Төсвийн газрын бодлогын газрын дарга, Ганбат Орлогын хэлтсийн дарга, Батгэрэл Төсвийн хөрөнгө оруулалтын хэлтсийн дарга.

Мэргэжлийн хяналтын ерөнхий газраас Гүньбазар Мэргэжлийн хяналтын ерөнхий газрын дэд дарга ийм хүмүүс хуралдаанд оролцож байна. 

Тэгээд хэлэлцэх асуудлаа түрүүн танилцуулсан. Хэлэлцэх асуудалтай холбоотойгоор саналтай гишүүд байна уу? За асууя. Наранхүү гишүүн.

Х.Наранхүү: -Нэг л зүйлийг асуух гээд байгаа юм. Ер нь энд байгаа яам бол  тус бүрээс нь. Одоогийн хэмжээнд тасарч байгаа эсвэл хойтон өдийд гэхэд тасарч болзошгүй тэгэхдээ их чухал, эсвэл хэрэгжилт нь хангалтгүй гарах гээд байгаа, хэрэгжиж байгаа ч гэсэн хангалтгүй гарах гээд байгаа тийм асуудал хэд байна вэ? Тэр асуудал байгаа бол тэр нь асуудал юундаа байна, яагаад хэрэгжихгүй байна. Хөрөнгө мөнгөндөө байна уу? угаасаа тавьсан зорилт нь ахадсан...

П.Алтангэрэл: -Хэлэлцэх асуудлаа баталчихаад дараа нь сонсоод хэлэлцээд гишүүд асуугаад хариулаад явна шүү дээ. Тэрэн дээрээ наадахыгаа. Эхлээд хэдүүлээ хэлэлцэх асуудал дээр асуудалтай гишүүд байна уу л гэж байгаа юм. Хэлэлцэх асуудлаа баталчих уу тэгвэл. Хэлэлцэх асуудлаа баталлаа.

Энэ хэлэлцэх асуудлын дараалал бол 2008-2012 оны үйл ажиллагааны хөтөлбөр байгаа боловч энэ нөгөө Байнгын хороон дээр Бадамжунай сайд энэ асуудлаар танилцуулга хийж байгаа учраас хоёр дахь асуудлаас эхлээд явъя гэсэн юм байгаа. 

Хоёр дахь асуудал нь Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилт гэсэн ийм сэдэв байгаа. Байнгын хорооны гишүүдэд энэ хэрэгжилттэй холбоотой материалыг яг Хүнс хөдөө аж ахуй, байгаль орчин гээд салбар салбараар нь ялгаад, ангилаад олшруулаад та бүхэнд тараачихсан байгаа учраас хэрэгжилт, төлөвлөлт хэрэгжилт хоёр нь ойлгомжтой байгаа гэж ингэж бодож байгаа. Тэгээд энэ хоёр дахь асуудлыг. Тэгвэл Бадамжунай сайд хоёулангий нь бол энийг өмнө хойно нь оруулах шаардлагагүй л юм байна шүү дээ. 
Х.Наранхүү: -Энэ хоёр асуудлыг хамтад нь ярихгүй бол түрүүчийн түрүүчийн Байнгын хороодын хурлаар яг ингээд ярьсан чинь эргээд үндсэндээ л тэр чинь нэг асуудлын 3 жилийн байдал, нөгөө асуудлынхаа сүүлчийн 3 дахь жилийн хоёр адилхан болчихоод байгаа байхгүй юу. Хамтад нь хэлэлцвэл бараг амар юм шиг байна лээ.

П.Алтангэрэл: -Ер нь бол тэртэй тэргүй үндсэндээ нэг нь 3 жилийн, нэг нь 1 жилийн л асуудал учраас хоёр тусад нь хэлэлцээд цаг зав бараад байхгүйгээр нэгдсэн нэг мэдээллээ сонсоод, тэгээд асуух юмаа асуугаад хариулаад явчихсан нь дээр байх аа. Наранхүү гишүүний саналыг дэмжиж байгаа гишүүд гараа өргөх үү. Горимын санал учраас санал хураагаад шийдвэрлэчихье.

Бадамжунай сайд аа, сая горимын санал гараад 2008-2012 оны үйл ажиллагааны хөтөлбөр, 2010 оны нийгэм, эдийн засгийг хөгжүүлэх үндсэн чиглэл хоёроо хамтад нь танилцуулаад л, хамтад нь асуугаад саналаа хэлээд явчихъя гэсэн ийм санал дэмжигдлээ. Тийм учраас та 2 асуудлаа нэгтгээд танилцуулчих уу. За тэгье. Бадамжунай сайд. 

Та Гансүх сайд өвчтэй байгаа учраас Засгийн газраас таныг орлож 2 яамныхаа юмыг танилцуул гэсэн шүү дээ. Тэгэхээр 2 яамны хоёр асуудлыг та хамтатгаад танилцуулна даа. 

Т.Бадамжунай: -2008-2012 оны үйл ажиллагааны хөтөлбөр, эдийн засаг, нийгмийг 2010 онд хөгжүүлэх үндсэн чиглэлийн хэрэгжилтийн талаар Байнгын хороо эрхэм гишүүд та бүхэнд танилцуулъя.

Монгол улсын хүнс, хөдөө аж ахуй, хөнгөн үйлдвэрийн салбарын хөгжлийн тулгамдсан асуудлыг шийдвэрлэхэд байнгын дэмжлэг үзүүлж байдаг тус салбарын хамт олон Байнгын хороо, эрхэм гишүүд та бүхэнд талархаж байдгийг юуны түрүүнд илэрхийлье.

Монгол Улсын Засгийн газрын 2008-2012 оны үйл ажиллагааны хөтөлбөр, эдийн засаг, нийгмийг 2012 онд хөгжүүлэх үндсэн чиглэлд хүнс, хөдөө аж ахуй, хөнгөн үйлдвэрийн салбарын чиглэлээр тусгагдсан зорилтын хэрэгжилтийн талаар товч танилцуулга хийе.

1.Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт.

Монгол Улсын Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд туссан 5 тэргүүлэх зорилтын нэг үйлдвэржүүлэлтийн бодлогыг хэрэгжүүлснээр эдийн засгийн өсөлт тодорхой байдлыг хангах зорилтын хүрээнд үйлдвэржүүлэх бодлого, хөдөө аж ахуйн хүнсний аюулгүй байдлын бодлогыг хэрэгжүүлэх 96 арга хэмжээг төлөвлөн хэрэгжүүлж байна.

2012 оны жилийн эцсийн байдлаар төлөвлөсөн 96 арга хэмжээний 7 нь бүрэн хэрэгжиж, 89 арга хэмжээ хэрэгжих шатандаа буюу 10-90 хувийн биелэлттэй байгаа бөгөөд тасарсан болон хүлээгдэж байгаа арга хэмжээ одоогоор байхгүй байгаа.  Биелэлт өссөн дүнгээр 5.3 хувьтай байдлаар гарсан байгаа. Үлдэж байгаа хугацаанд бүрэн биелэлт бололцоотой түвшинд явж байгаа.
Засгийн газрын үйл ажиллагааны хөтөлбөрийг хэрэгжүүлэх эрх зүйн орчныг бүрдүүлэх зорилгоор 2009-2010 онуудад нийт 8 хуулийн төслийг боловсруулж, үйлдвэр, технологийн парк, эрх зүйн байдлын тухай, Тариалангийн тухай хуульд нэмэлт, өөрчлөлт оруулах тухай хуулиудыг батлуулаад байна.

Мөн Монгол улсыг үйлдвэржүүлэх хөтөлбөр, Төрөөс өндөр технологийн аж үйлдвэрийн талаар баримтлах бодлого, төрөөс малчдын талаар баримтлах бодлого зэрэг томоохон бодлогын баримт бичгүүд, Монгол мал, Чацаргана үндэсний хөтөлбөрүүд батлагдаж, хэрэгжилтийг мөн зохион байгуулан ажиллаж байна.

Төлөвлөгөөнд туссан арга хэмжээнүүдийн ихэнх хувь нь амжилттай хэрэгжиж байгаа хэдий ч боловсруулах үйлдвэрлэлийн үндсэн салбаруудыг харилцан уялдаа бүхий хоршилт төрөлжсөн хэлбэрээр хөгжүүлж, эцсийн бүтээгдэхүүний үйлдвэрлэлийн өсөлтийг хангах цогцолборууд байгуулах, Улаанбаатар хот, зарим аймгуудад үйлдвэрлэл технологийн парк байгуулах, хүнсний бүтээгдэхүүний аюулгүй байдлыг хангах, бие даасан лавлагаа лаборатори байгуулах зэрэг бас нэлээд чухал үйл ажиллагаанууд төлөвлөлтөөс хугацааны хувьд хоцрогдонгуй байдалтай явж байгаа юм.

Засгийн газрын үйл ажиллагааны хөтөлбөрийн хэрэгжилтийг цаашид улам эрчимжүүлж, манай салбар өмнөө тавьсан зорилтоо 2012 он гэхэд бүрэн биелүүлэх бололцоотой гэж ойлгож байгаа. Товчхондоо ийм байна. Тэгээд бид нарийвчилсан заалт бүрээр нь мэдээлэл юмаа гаргасан байгаа. Гишүүдийн асуух асуултын үед тодруулж, нэмж тайлбарлая.

Гансүх сайд эмнэлэгт өвчтэй байгаа. Тэгээд би Гансүх сайдын мэдээллийг бас Байнгын хорооны эрхэм гишүүдэд нэг мөр мэдээлэл хийе гэж тохирч байгаа. Яамны мөн холбогдох бүрэлдэхүүнүүд нь байж байгаа.
Монгол Улсын Засгийн газрын үйл ажиллагааны хөтөлбөрийн хэрэгжилтийн тухай.

Эрхэм гишүүд ээ,

Монгол Улсын Засгийн газрын үйл ажиллагааны хөтөлбөрт Байгаль орчин, аялал жуулчлалын чиглэлийн 19 зорилтын хүрээнд 94 арга хэмжээ төлөвлөгдсөнөөс тус яамны толгойлон хэрэгжүүлж байгаа 84 арга хэмжээний биелэлт 2010 оны жилийн эцсийн байдлаар дунджаар 73.8 хувьтай байна. Эдгээрээс 12 арга хэмжээ бүрэн хэрэгжсэн бөгөөд 15 арга хэмжээ 90 хувийн, 41 арга хэмжээ 70 хувийн, 15 арга хэмжээ 50 хувийн, 1 арга хэмжээ 30 хувийн хэрэгжилттэй байна.

Хэрэгжилт хангалтгүй удаашралтай байгаа дараахь арга хэмжээнүүдэд анхаарлаа хандуулан ажиллаж байгаа юм. Үүнд: аюултай хог хаягдлыг устгах, хяналт тавих, зориулалтын байгууламж бүхий төвлөрсөн цэгийг Улаанбаатар хотод байгуулах асуудал бүрэн шийдэгдээгүй, хөрөнгийн эх үүсвэр тодорхойгүй, хэрэгжилт хангалтгүй байгаа юм. Мөн Туул голын Улаанбаатар хотын дэргэдүүр урсдаг хэсгийг бохирдлоос хамгаалах, экологийн байдлыг сэргээх, голын усны горимыг зохицуулах замаар эргийн дагуу хот төлөвлөлтийн орчин үеийн шаардлагад нийцсэн хамгаалалт, инженерийн байгууламж барих боломжийг судалж хэрэгжүүлэх арга хэмжээний хэрэгжилт мөн хангалтгүй, судалгааны ажил дуусаагүй, хэрэгжүүлэх техник, эдийн засгийн үндэслэл шийдэгдээгүй байна.

Бүх аймгуудын хатуу хог хаягдлын мастер төлөвлөгөө боловсруулан, хэрэгжүүлэх арга хэмжээний хэрэгжилт хангалтгүй байна. 2010 оны байдлаар Улаанбаатар, Улиастай, Ховдоос бусад хот төлөвлөсөн суурин газруудын хатуу хог хаягдлын менежментийг боловсронгуй болгох, мастер төлөвлөгөө боловсруулах талаар ажил төдийлөн хийгдээгүй байгаа.

Монгол орны усны менежментийн төлөвлөгөөг батлан хэрэгжүүлж эхлэх, гол мөрний урсацад тохируулга хийх, хуримтлагдсан усны нөөцийг шилжүүлэн ашиглах талаархи саналуудыг судалж хэрэгжүүлж эхлэх гэсэн арга хэмжээ суурь судалгаа хийгдэх шатандаа буюу хэрэгжилт удаашралтай ажлын тоонд орж байна.

Бэлчээрийн тогтвортой менежментийг хэрэгжүүлэн, говь хээрийн бүсийн усны нөөцийн судалгааг явуулж, уст цэг гаргах дүгнэлт гарган, баг бүрт нар салхины эрчим хүчээр ажиллах тус бүр нэг худаг гаргах арга хэмжээг хэрэгжүүлэх ажил хийгдээгүй, үр ашиг муутай гэсэн үндэслэлээр хойшлогдож байна.

Хоёрт нь, Монгол улсын эдийн засаг, нийгмийг 2010 онд хөгжүүлэх үндсэн чиглэлд байгаль орчин, аялал жуулчлалын талаар төлөвлөгдсөн зорилт арга хэмжээний хэрэгжилтийн тухай.
Монгол Улсын эдийн засаг, нийгмийг 2010 онд хөгжүүлэх үндсэн чиглэл, байгаль орчин, аялал жуулчлалын чиглэлээр тусгагдсан 3 зорилт, 33 арга хэмжээний хүрээнд 65 ажил төлөвлөгдөж, 93.5 хувьтай байна. Дараахь арга хэмжээнүүд ондоо багтаж хэрэгжиж чадахгүй учир энэ онд шилжүүлэн хэрэгжүүлж байна. Үүнд:

Баруун бүсийн зарим нуурын загасны нөөцийг тогтоох, агнуурын бус зарим амьтны экологи, эдийн засгийн үнэлгээг шинэчлэх ажил энэ онд хийгдэнэ. Мөн Атрын 3 дахь аяныг хэрэгжүүлэх ажлын хүрээнд ойн зурвас бүхий тариалан эрхлэлтийг урамшуулах, дэмжих бодлого хэрэгжүүлэх арга хэмжээний хэрэгжилт удаашралтай байгаа.

Нэн тэргүүнд ойжуулах, нөхөн сэргээх шаардлагатай газрыг тодорхойлж, нийтэд зарлан жилд 10 мянган га-гаас доошгүй талбайг ойжуулж, нөхөн сэргээх арга хэмжээг хэрэгжүүлэхээр олон талт ажил зохион байгуулж, үр дүнд хүрч байгаа боловч 2009 онд 7606 га талбайд 2010 онд 5989 га талбайд ойжуулалт, нөхөн сэргээлтийн ажлыг бүртгэж, 60-70 хувийн хэрэгжилттэй байна. Төлөвлөгөөт зорилтын бүрэн хэрэгжүүлээгүй нь ойжуулалт, ойн арга хэмжээнд хуваарилагдаж буй хөрөнгө оруулалт бага хэмжээтэй байгаагаас голлон шалтгаалсан болно.
Цаашид уг ажлыг эрчимжүүлэн жилд 10 мянган га-гаас доошгүй талбайд хүргэх зорилт тавин ажиллаж байна. Мэдээлэл товчдоо дууслаа. Түрүүчийнхийг би мөн 10 оны хэрэгжилтийг манай яамныхан нэмээд бас яачихъя.

Манай яамны хувьд 2010 онд хэрэгжүүлэх үндсэн чиглэлийн хэрэгжилтийг бас товч мэдээлчихье.

Монгол улсын эдийн засаг, нийгмийг 2010 онд хэрэгжүүлэх үндсэн чиглэлийг хэрэгжүүлэх төлөвлөгөөнд тусгагдсан 11 зорилтын хүрээнд 148 арга хэмжээний хэрэгжилтийг зохион байгууллаа. Төлөвлөгдсөн 148 арга хэмжээнээс 64 арга хэмжээ нь 100 хувь, 82 арга хэмжээ 10-90 хувьтай хэрэгжиж, дунджаар 80.8 хувьтай биелэгдэж байна.

2010 онд хэрэгжүүлэх үндсэн чиглэлд тусгасан зорилтыг амжилттай хэрэгжүүлсний үр дүнд атрын 3 дахь аян тариалангийн хөгжлийн үндэсний хөтөлбөр амжилттай хэрэгжүүлэх, дотоодын гурилын үйлдвэрлэлийг эх орныхоо хөрсөнд ургуулсан түүхий эдээр жигд хүртээмжтэй, бүрэн хангах. Ер нь хүнсний хангамжийг хараат бус байдлаас гаргах томоохон зорилт хэрэгжих шатандаа явж байна.

 Малын чанар, ашиг шим, өрсөлдөх чадварыг сайжруулах, стандартын шаардлага хангасан баталгаат хүнс, түүхий эд нийлүүлэх, экспортыг нэмэгдүүлэх зорилгоор УИХ-ын гишүүдийн санаачилсан Монгол мал үндэсний хөтөлбөр боловсруулахад оруулсан хэрэгжилтийг зохион байгуулж байна. Мөн жимс, жимсгэний аж ахуй хөгжүүлэх чиглэлээр Чацаргана үндэсний хөтөлбөр Монгол улсын Засгийн газраар батлуулан хэрэгжүүлж эхэллээ.

Хүнсний аж үйлдвэрийн салбарт зохион байгуулалтаа сайжруулан, хөрөнгө оруулалтыг нь нэмэгдүүлэх, хүнсний бүтээгдэхүүний үйлдвэрлэл өнгөрсөн оныхоос 25.5 хувиар нэмэгдлээ.

Монгол улсыг үйлдвэржүүлэх хөтөлбөрийн хүрээнд шинээр жижиг, дунд үйлдвэр болон улс бүс нутгийн чанартай үйлдвэрүүд байгуулагдаж, өргөжүүлэхэд нийтдээ 1538 аж ахуйн нэгж иргэдэд улсын төсвөөс 34 тэрбум төгрөгийн санхүүгийн дэмжлэг үзүүлсний үр дүнд 370 үйлдвэр шинээр ашиглалтанд орлоо. Мөн 1242 аж ахуйн нэгж техник технологи, тоног төхөөрөмжөө шинэчилж, 5299 ажлын байр нэмэгдэж, 5553 ажлын байр хадгалагдан үлдсэн байна.

2011 онд Монгол улсын эдийн засаг, нийгмийг хөгжүүлэх үндсэн чиглэлийн төлөвлөгөөнд тусгагдсан 4 зорилтын хүрээнд 56 арга хэмжээг хэрэгжүүлэх ажлыг зохион байгуулж эхлээд байна. Товч мэдээлэл дууслаа.
П.Алтангэрэл: -Бадамжунай сайдад баярлалаа.
Тэгэхээр Бадамжунай сайд товч мэдээлэл хийлээ. 2 салбарын асуудлаар. Гишүүдэд мөн энэ 2 салбарын хоёр асуудлаархи мэдээллийг ялгаж салгаад, биелэлттэй нь, хэрэгжих шатандаа явж байгаа нь, хэрэгжиж байгаа нь гээд тараачихсан учраас бүх юм тодорхой байгаа гэж үзээд мэдээлэлтэй холбоотой, энэ биелэлттэй холбоотой асуух, тодруулах ажилдаа оръё. Гишүүд нэрээ өгье. Ганбямба гишүүн, Сэдванчиг гишүүн, Энхбат гишүүн, ер нь бараг бүгд асуух нь байна. Асуулт асуух гишүүд нэрээ өглөө. 

Нэг зарчим байгаа. Тэр зарчмаараа явна даа. Ирсэн дарааллаараа асуудаг, тодруулдаг. Наранхүү гишүүн. 2 салбараас хоёулангаас нь нэг мөсөн нэгтгээд л асуу. Асуугаад л явчих.

Х.Наранхүү: -Тэгэхээр тасарсан асуудлууд үндсэндээ байхгүй гэж би сонслоо л доо. Тэгэхээр үлдсэн 1 жилийн хугацаанд тасарч болзошгүй, эсвэл биелэлт нь хангалтгүй гарахаар байгаа тийм асуудал юу байна? Тэр асуудал дээр одоо энэ үлдсэн хугацаанд чухам гол хэрэгжих сэжүүр нь хаанаа байна? Хөрөнгө мөнгөндөө байна уу? Их Хурлаас ямар дэмжлэг туслалцаа шаардлагатай вэ гэсэн нэг ийм асуулт. 

Хоёр дахь нь шууд холбогдолгүй. Гэхдээ ер нь энэ Үндсэн чиглэлд бид нар бүхэлдээ хэтэрхий олон асуудал тусгачихсан биш байгаадаа гэж зүгээр миний хувийн ийм бодол байдаг юм л даа. Тэгээд байгаа жаахан хөрөнгөө хэтэрхий олон зорилт, олон арга хэмжээнд тараагаад хуваарилчихаар зэрэг аль нь ч хоёрын хооронд шийдэгдэхгүй, нэг жаахан жаахан хөдөлсөн болдог. Тэгээд жилээс жилд ингэж яваад байдаг. Энэнээсээ болоод бүхэлдээ ингээд нэг тийм сунжирсан ийм байдал өөрт чинь салбарын хувьд Бадамжунай сайдад юу гэж бодогдож байна. Ийм юм байна уу? үгүй юу.

Одоо бид нар хойтон жилийн төсөв, төлөвлөгөө юмаа хийхдээ үндсэн чиглэлээ гаргахдаа энэ талаасаа юуг анхаарах ёстой вэ? Их Хурал. Энэ тал дээр саналаа хэлэхгүй юу.
П.Алтангэрэл: -Бадамжунай сайд. Дор дор нь хариулаад явчихсан нь дээр биз дээ.

Т.Бадамжунай: -Манай бас мэргэжлийн газрын дарга нар, агентлагийн удирдлагууд байгаа. Мөн Байгаль орчны яамны Төрийн нарийн бичгийн дарга, газрын дарга нар байгаа. Нэмж тодруулах юм байвал нэмээрэй гэж.

Наранхүү гишүүний асуултанд хариулъя. Тэгэхээр Засгийн газрын 4 жилийн үйл ажиллагааны хөтөлбөрийн хэрэгжилт ерөнхийдөө гайгүй байна. Гэхдээ онцгой яг тоогоор тавьчихсан, яг хэрэглэгчид нь хүлээж байгаа зарим, дээрээс нь Их Хурлын гишүүдийн дэмжлэг авах ёстой хоёр, гурван асуудал байгаа юмаа. Нэгдүгээрхи нь, хөдөө аж ахуй, газар тариалангийн чиглэлээр жижиг оврын техник хэрэгслээр ногоочдыг, хадлан тэжээлийн үйлдвэрлэлийн чиглэлээр малчдыг хангана гээд 12 мянган жижиг оврын техник трактор, газар тариалангийн чиглэлээр 8 мянган техник тракторыг хөдөөгийн малчдын чиглэлээр нийлүүлнээ гэсэн бүр тоогоо заачихсан зүйл нэлээн тасрангүй байдалтай байгаа.

Энэ жил уг нь 8 мянгыг төсвийн үед оруулаад, төсвийн боломжоос болоод, Хятадын зээл рүү гээд хойшлуулчихсан. Тэгтэл тэр зээлийн асуудал нь сая буцаад холбооны 40 мянга нь эргүүлээд тэр зориулалтаасаа өөр болж чиглэл гарч байна. Тэгэхээр зэрэг энийг энэ ирэх тодотголын үед бид дахин оруулж, энэ жил ядаж 50 хувийг нь ч гэсэн шийдүүлэх хэрэгтэй байгаа юм. Тэрэн дээр нэгдүгээрт бид бүхэн хүсэлт тавьж байна. 

Хоёрдугаархи нь бас Байгаль орчны сайдын мэдээлэлд ч гарлаа. Манай зүйлд энэ усан хангамжийг сайжруулах, баг болгоныг худагтай болгоно гэсэн ийм зорилт байгаа. Энэ зорилтонд энэ жил бас багагүй хэмжээний тоо тавьсан ч түүний 50 хувь болох мянга орчим худагны тоо тавигдсан. Түүнийг бас тодотголоор ирэх жилийн төсвийн зүйл дээр анхаарах хоёр гол сэдэв тэр байгаа юм. Хүнсний хангамж, аюулгүй байдлын чиглэлээр баталгаат лаборатори байгуулах асуудал, ер нь лабораторийн тухай асуудал, хүнсний хяналтын тухай асуудал дээр чиглэсэн томоохон бодлого үнэхээр олон жил яригдаж байгаа ч гэсэн сайн хэрэгжиж чадахгүй байгаа зүйл байгаа. Тэр бол тасарсан байдалтай байгаа.

Хүнсний хууль, хууль эрх зүйн талаасаа хүнсний хууль, худалдааны хууль, биржийн тухай хууль, ойрмогхон бас зайлшгүй гарах ёстой хуулиуд дээр гишүүдийг бас анхаарч өгөхийг хүсч байгаа юм.

Хоёр дахь асуултын хувьд үнэндээ үндсэн чиглэл мөрийн хөтөлбөр дээр бас салбарын хэмжээнийхээ төлөвлөлтөн дээр шийдчихээр, тэр малгай зорилтон дотроо шийдчихээр олон жилийн юм тусаад байгаа нь үнэн талтай. Тэгээд тэр нь бас биелэлтийн хувьд ч онц таатай биш харагдах үндэслэл болж байх жишээтэй. Жишээлбэл одоо үндэсний хэмжээний лабораторийн хүнсний хяналтын тухай бодлогыг нэг багц болгоод л, заалт болгоод оруулчих юмыг л лаборатори ч гэж оруулаад, хяналт гэж оруулаад л ингээд янз бүрээр нь хоёр, гурван хэсэг хувааж оруулах жишээтэй ийм юм байгаа. Тэрийг бид нар бас цаашдаа анхаарч чамбайлж, аль болох тоймтой, тодорхой зүйл рүү хандуулах нь зөв юмаа гэж ингэж бодож байгаа.
Манай салбарын хувьд төрөөс атрын аяны чиглэлээр газар тариалангийн салбар руу хандсан хандлага бас нэлээн чигээ олчихсон гэж ойлгож байгаа. Одоо бид энэ чиглэлээрээ техникийн бодлого, бусад юмнуудыг Байнгын хороогоороо бүгдийг нь чиглэлийг гаргуулчихсан. Хөрөнгө хүчний чиглэлийг нь гаргуулчихсан. Мал аж ахуйн чиглэлээр, хөдөө аж ахуйн чиглэлээр бас чиглэлээ гаргуулчихсан. Одоо худалдаа, үйлчилгээний чиглэлийнхээ хууль, эрх зүйг бодитой болгох, энийгээ хооронд нь системчилсэн холбосон тээвэр ложистикуудыг бий болгох тал руу онцгой анхаарах чиглэл рүү үндсэн чиглэл явах байхаа гэж ингэж бодож байгаа.

П.Алтангэрэл: -Байгаль орчин, аялал жуулчлалын яам энэ 2 асуудал дээр товч хариулт өгөх үү. Батсуурь дарга өгөх үү. Хэрэгжих боломжгүй болчих гээд байгаа юм юу байна нэгд. Хоёрдугаарт, үндсэн чиглэлд бас олон юм тусаад хөрөнгө тарамдаад байна уу гэсэн 2 юм байгаа шүү дээ. Энэ хоёр дээр товч.

Н.Батсуурь: -Манай дээр ер нь Засгийн газрын үйл ажиллагааны хөтөлбөрт туссан асуудлуудаас түрүүн хэлсэн. 30 хувийн биелэлттэй нэг асуудал байгаа. 50 хувийн биелэлттэй 17 асуудал байгаа юм. 50 хувийн биелэлттэй 17 асуудлаас гол нь хөрөнгө мөнгө нэлээн их шаардаж байгаа, тэрнээсээ болоод хэрэгжих магадлал муутай байгаа ийм гурав, дөрвөн асуудал байна.

Нэгдүгээрт нь, ерөөсөө Монгол улсын хэмжээнд аюултай хог хаягдлыг устгах байгууламж бий болгох асуудал нэлээн бэрхшээлтэй байгаа. Бид олон улсын нээлттэй тендер зарлаад, энэ аюултай хог хаягдлын байгууламжийн техник, эдийн засгийн үндэслэлийг боловсруулсан. Энэ техник, эдийн засгийн үндэслэлээр аюултай хог хаягдлыг боловсруулах тийм аюулгүй болгох байгууламж бий болгоход 25-30 сая долларын хөрөнгө оруулалт шаардлагатай байгаа юм. 

 Энийг шийдэх асуудал ер нь цаашдаа Монгол улсад зайлшгүй хэрэгтэй асуудал. Химийн онц аюултай бодисуудын үлдэгдлүүд байна. Энэ бусад хэрэглээнээс гарч байгаа аюултай хог хаягдлын асуудлууд байна. Тийм учраас энэ нэлээн мөнгө шаардсан ажил байна. Туул голын энэ эргийн хамгаалалтын орчинг сайжруулах, инженерийн барилга байгууламжийг шийдэхэд хөрөнгө оруулалт шаардлагатай байгаа. Энэ дээр мөнгө төгрөг хэрэгтэй байгаа.

Бүх аймгуудад энэ хатуу хог хаягдлын мастер төлөвлөгөөг боловсруулаад, тэрний үндсэн дээр хог хаягдлыг яг ариун цэврийн шаардлага хангасан лантпилийг нэвтрүүлэх шаардлагатай байгаа юм. Одоо бол яахав эд нар сайдын төсвөөр жил болгон аймгуудад үндсэндээ хогийг нь бөөгнүүлээд ил задгай лантпил бий болгочихсон байж байгаа. 

Цаашдаа энийг  хөрсөөр хучаад, тэгээд аюулгүй болгоод, буцаагаад ургамалжуулаад ингээд маш олон улсын стандартын шаардлага хангасан ийм лантпилийг бий болгох, тэгээд хог хаягдлыг дотор нь ангилж ялгадаг, боловсруулдлаг ийм систем рүү аймгуудыг шилжүүлэх шаардлагатай байгаа. Одоо зөвхөн Улаанбаатар хот, Завхан, Ховд гэсэн 3 газар дээр гадны төсөл хөтөлбөрийн хүрээнд энэ мастер төлөвлөгөөнүүдийг боловсруулсан. Мастер төлөвлөгөө боловсруулахад бас нэлээн их мөнгө төгрөг шаарддаг, судалгааны ажил нэлээн явуулах, мэргэжлийн ийм зөвлөх үйлчилгээ зайлшгүй шаардлагатай байгаа учраас аймгууд энийг санхүүжүүлж хийхгүй, хийж чадахгүй байгаад байгаа.

Монгол орны энэ гол мөрний урсацад тохируулга хийж, хуримтлагдсан усны нөөцийг шилжүүлэн ашиглах асуудал, ялангуяа уул уурхай хөгжиж байгаа энэнтэй холбогдоод уул уурхайн салбарыг усаар хангах, шинээр байгуулагдаж байгаа том хот суурин газруудын усан хангамжийг шийдэхэд одоо газрын гадарга дээр байж байгаа ил усныхаа нөөцийг хуримтлуулж ашиглах асуудал их чухал байгаа.

Түүнээс гадна Монгол орны нутаг дэвсгэр дээр хур тунадасны усаар бий болж байгаа тэр нөөц бол үндсэндээ ямар ч ашиглалтгүйгээр нэг центийн ч ашиггүй хил даваад урсаад гараад явчихаж байгаа. Тэгэхээр зэрэг энэ томоохон голууд дээрээ бид нар энэ илүүдэл усаа хуримтлуулж авдаг ийм усан сангуудыг бий болгох, энийгээ тэр хэрэгцээтэй газар руу шилжүүлэн татаж ашиглах, нэлээн том ийм проектуудыг хэрэгжүүлэх шаардлагатай байгаа. Энийг уул нь энэ мөрийн хөтөлбөрт эхний төслүүдийн техник, эдийн засгийн үндэслэлийг хийж, хэрэгжүүлж эхэлнээ гээд заачихсан. Гэтэл ерөөсөө энэ нь мөнгө төгрөг байхгүй учраас шийдэгдэж чадахгүй, судалгааныхаа түвшинд ингээд яваад байгаа ийм ажил байгаа.
Түрүүн Бадамжунай сайд хэллээ. Тэр баг бүрт нар, салхины эрчим хүчээр ашигладаг ийм худаг гаргана гээд. Өөрөөр хэлбэл 1500 худаг ийм байдлаар ажилладаг худаг гаргах ёстой юм шиг байгаа юм. Тэгээд энэ дээр нэгдүгээрт, хөрөнгө мөнгөний асуудал, хоёрдугаарт нь, яг хэрэглээн дээрээ зохицож байна уу, үгүй юу гэдгийг бас нэлээн нарийн судлах ийм шаардлагатай юм шиг байгаа юм. Бид нарын урьдчилан авсан мэдээллээр малчдад тэр нь нэг бас тийм хэрэглэхэд тохиромжтой ... гэсэн ийм байдалтай байгаа. 

Тийм учраас Хүнс, хөдөө аж ахуйн сайдын багцад жил болгон 600-гаад худаг гаргахаар энэ ... хэрэгжээд явж байгаа. Энэ чиглэл рүүгээ бид нар алхам хийж чадаагүй байж байгаа. Ийм хэдэн асуудал байгаа юм. 

П.Алтангэрэл: -Наранхүү гишүүн болсон уу. Сэдванчиг гишүүн.

Ц.Сэдванчиг: -Засгийн газрын үйл ажиллагааны хөтөлбөрийн хэрэгжилтийг ярьж байгаа. Манай Байнгын хорооны эрхлэх асуудлын хүрээнд харьяалагдаж байгаа 2 салбарын яамны тайланг сонсож байна гэж би ойлгож байна л  даа. Тэр тусмаа манай энэ Хүнс, хөдөө аж ахуй, хөнгөн үйлдвэрийн яамны эрхлэх асуудлын хүрээнд энэ мөрийн хөтөлбөрт орсон нэг чухал асуудал байгаа юм.

Үйлдвэржүүлэлт, жижиг дунд үйлдвэрлэл, ажлын байрыг нэмэгдүүлэхтэй холбоотой миний санаж байгаагаар ер нь нэлээн олон ажлын байр бий болгоно, магадгүй бараг 100-гаад мянган ажлын байр бий болгоно гэсэн зорилт байгаа гэж би ойлгож байгаа. Тэгээд энэ зорилт маань одоо ямархуу биелэлттэй явна. Тэр том үйлдвэржүүлэлтийн төсөлтэй холбоотой юм ярихаа больё. 

Жижиг, дунд үйлдвэрлэлийн чиглэлээр хийгдэж байгаа ажлуудын үр дүн ер нь ямар байна вэ? Жижиг, дунд үйлдвэрийн газар гэж бий болгоод, жил бүхэн 30-аад тэрбум төгрөг 2009 оноос эхлээд суулгаж өгсөн байгаа юм. Гишүүдийн санаачилгаар. Тэгэхээр зарим газар боломжийн хэрэгжиж байгаа юм шиг байгаа юм. Зарим газар их тааруухан хэрэгжиж байгаа юм шиг байгаа юм. Энэ ажлын маань үр дүн ер нь ямар байнаа? Ямар хэмжээний ажлын байр бий болчихоод, хэдэн хүн орлоготой болчихов, ажилтай болчихов? 

Цаашдаа ирээдүй нь ер нь хаашаа байна вэ? тэр тусмаа одоо нэг гарцаагүй тодруулмаар зүйл бол би өмнө Ням-Осор даргатай ч ярьж байсан. Үйлдвэрийн санг сангийн журмаар олгож байгаа зээлээс гадуур улсын төсөвт энэ жижиг, дунд үйлдвэрлэлийг дэмжихтэй холбоотой эх үүсвэрүүд 2009 оноос эхлээд нэлээн сууж өгсөн. Гол нь гишүүдийн саналаар ихэнх нь суусан байдаг юм. Байгаль орчныг хамгаалах, жижиг, дунд үйлдвэрлэлийг дэмжих чиглэлээр төсөл хөтөлбөр нэлээн суучихсан. Тэгээд ихэнх нь захиран зарцуулах эрх орон нутаг руу нь, аймгийн засаг дарга руу очоод тэгээд өнөөдрийн Сангийн сайдын тайлбарлаж байгаагаар бол 2 хэлбэрээр хэрэгжсэн юм шиг байгаа юм. Зарим аймгууд нь бол иргэдийн хурал нь журам гаргаад, хөрөнгө оруулалт хэлбэрээр, хүүгүй урт хугацааны буцалтгүй гэдэг юм уу хэлбэрээр шийдэгдээд явчихсан.

Зарим аймгууд дээр бол банкаар дамжаад өндөр хүүтэй зээл болоод ингээд хувирчихсан. Ийм тохиолдлууд байна уу? 2 өөр хэлбэрээр ингээд хэрэгжээд явчихсан тиймээ. Тэгэхээр уг нь бид хууль батлахдаа, энэ төсвийн хуулийг батлахдаа бол ажлын байр бий болгоо, энэ ядуурлыг бууруулаа, хүнийг ажилтай болго, орлоготой болгоо, энэ эх үүсвэрийг дундаас нь ямарваа нэгэн байдлаар хувь ашиг хүртэх ийм зүйл байх ёсгүй ээ. Тэр тусмаа одоо арилжааны банкны хүү авдаг, магадгүй одоо хэн нэгэн хүмүүс нь зуучлаад хөлс авдаг ийм байж болохгүй ээ гэсэн агуулгаар уг нь ярьж эх үүсвэрийг суулгаж, хууль болгож баталсан юмаа. 

Тэгээд харамсалтай нь одоо нэлээн өндөр хүүтэй зээл болж очоод, тэгээд зарим нь шалгууруудыг нь ч даадаггүй, эзэндээ ч очдоггүй, очсон нэг нь одоо ингээд зээлийн дарамтанд ороод, хүнд байдалд орлоо гэсэн юм их яригддаг. Тэгээд энийг яаж шийдэх вэ? энийг нэг мөр шийдмээр байгаа юм. Энэ талаар хийгдэж байгаа ажил байна уу? 

Манай яамныхан санаж байгаа бол 2009 оны 9 сарын 14-ний өдөр Хөвсгөлөөс сонгогдсон гишүүд яаман дээр ажил хэргийн уулзалт хийж, Хөвсгөл аймагт хэрэгжүүлэх арга хэмжээний төлөвлөгөө гэж бид нар бас нэлээн яриад, ингээд Бадамжунай сайд баталсан юм. Төлөвлөгөө юмаа. Энд 17 ажил төлөвлөсөн байгаа юм. Тэгээд би зориуд энэ үйл ажиллагааны хэрэгжилт ярьж байгаа учраас энэ төлөвлөгөөнийхөө хэрэгжилтийг харлаа л даа. Ер нь ихэнх нь биелээгүй байна. Тэгээд энийг санаж байгаа хүн байна уу? энэ төлөвлөгөөний биелэлтийг хангаж ажиллаж байгаа, хяналт тавьж байгаа хүн байна уу? 

Одоо Ханх-Мондын боомтоос эхэлж байгаа юм л даа. Хөвсгөл гол нь тэр орчмын аймгийн малыг Ханх-Мондын боомтоор гаргах боломжийг судалж шийдвэрлэнэ. Тусгай зөвшөөрөл авсан компаниуд үүрэг хариуцлагын гэрээ байгуулнаа л гээд. Тэгээд хэрэгжүүлэх хугацаагий нь 2009 оны 11 дүгээр сард гээд тавьчихсан. Энийг би энүүгээр чинь уншаад яахав. Ер нь биелэлтийг нь харсан чинь тун  хангалтгүй байна шүү.

Тэгээд ингээд төлөвлөгөө гаргаад, цаасан дээр буулгаад байдаг, тэгээд ингээд ажил болохгүй бол одоо яалтай билээ. Ийм шаардлага байна уу, үгүй юу гэсэн ийм 2 асуулт байх юм. Бадамжунай сайдын эрхлэх асуудлын хүрээнд. Гол нь би энэ ажил хариуцаж байгаа хүмүүсийг хариулж өгөөч ээ л гээд хүсээд байна. Сайд нарыг бол бид бас энэ Байнгын хорооны хурал, нэгдсэн чуулган дээр нэлээн  шалгаадаг учраас ер нь юу хариулах вэ гэдгийг нь гадарлаж байгаа. Юу  хэлэх бол гэдгийг нь бол ер нь мэдэж байгаа даа. Гол нь энэ ажил хариуцаж байгаа хүмүүс ямар ойлголттой байдаг юм бол гэдгийг би гол нь сонирхоод байгаа юм.

Хоёр дахь асуулт нь бол аялал, жуулчлал байгаль орчны чиглэлийн асуудал байгаа юм. Энэ үйл ажиллагааны төлөвлөгөөний 3 дугаар бүлэгт байгаа энэ байгаль орчны тэнцвэртэй байдлыг хангах гээд. Энэний 3.10, 3.11, 3.12-т гэсэн заалтууд байгаа. Гол нь энэ замбараагүй олгосон зөвшөөрлүүдийг цэгцлэх, замбараагүй буулгахыг цэгцлэхтэй холбоотой заалтууд. Энийг би уншаад яахав. Энэ ажил хариуцсан улсууд энийг уншаад биелэлт нь хэдэн хувьтай байнаа? Энэ биелэх үү? Байгаль орчны яам, Эрдэс баялгийн яам, ашигт малтмалын нөхдүүд ирсэн байгаа бол хариулж өгмөөр байна. 3.10, 3.11, 3.12-ын биелэлт. Төлөвлөгөөгөө уншаад биелэлтийг нь хэлээд өгвөл сайн байна.

Энэ цаасан дээр бичсэн байгаа юм биелэлт гээд. Зарим биелэлтийг уншаад байхаар ерөөсөө бөөрөнхийлчихсөн юмнууд их байна. Биелэчихсэн ч юм шиг, биелээгүй ч юм шиг, биелэх гээд байгаа ч юм шиг. Биелүүлэх ч юм шиг ингээд нэг бөөрөнхий тайлбарууд хийчихсэн. Иймэрхүү л асуултууд байна даа.

П.Алтангэрэл: -Ажил хариуцаж байгаа хүмүүсээс сонсъё гээд байх шиг байна. 

Т.Бадамжунай: -Ням-Осор базаад хариулчих уу, дээр нь нэмэхээр юм байвал газрын даргаас нэмээд товчхон тодорхой.

П.Алтангэрэл: - Ням-Осор дарга хариулах уу. Товчхон хариулаарай. Үйлдвэржилт, ажлын байр гэсэн. Дараа нь Хөвсгөл аймгийн гишүүдтэй гэрээ байгуулсан юм байна шүү дээ. Тэр нь яасан юм, тэр хоёр дээр товчхон хариулт өгчих.
И.Ням-Осор: -Сэдванчиг гишүүний асуултанд 2 чиглэлээр байна. Үйлдвэржүүлэлтийн бодлогын хүрээнд бол яахав Засгийн газраас 4 жилийн хугацаанд хэрэгжүүлэх, үйлдвэржүүлэлтийн хөтөлбөр, орон нутаг үйлдвэрээ хөгжүүлэх гээд эрх зүйн бичиг баримтууд нэлээн гарсан. Орон нутгаас, аймгуудаас, банкуудаас бизнесийн бүх байгууллагуудаас яг энэ ойрын 4 жилд, ялангуяа сүүлийн 2 жилд зайлшгүй дэмжих шаардлагатай үйлдвэрүүдийг мэргэжлийн болоод бүх салбаруудаас авч их сайн нэгтгэсэн. 

Тэгээд хамгийн гол нь үнэхээрийн санхүүжилтэн дээр их хүндрэл гарч, энэ дээр бэрхшээл гарч байна. Нийт үйлдвэржүүлэлтийн хувьд бол яахав уул уурхайгаа дагасан чиглэл дээр бусад салбараас бас харьцангуй өсөлттэй гэж дүн гарч байгаа. Та бүхэн энийг бас мэдэж байгаа байхаа гэж би бодож байна.

Хоёр дахь асуудал дээр жижиг, дунд үйлдвэрийг 60 тэрбум төгрөгөөр дэмжсэн. Тэгээд хэдий хэрээний ажлын байр бий болов оо гэж. Ер нь 3051 аж ахуйг энэ оны эхний байдлаар дэмжсэн байна. Том, жижиг аж ахуй, иргэдийг. 11322 хүний ажлын байрыг шинээр бий болгосон гэж. 3 шатны тоогоор гаргаж байгаа. Банкууд, аймгууд мониторингийн дүнгээр, ямар ч байсан одоо 11 мянга орчим хүний ажлын байрыг шинээр бий болгосон гэж. Ажил  дотор алдаатай оноотой сайн муу юм таны хэлж байгаагаар байгаа. Нийтэд нь 3000 гаруй аж ахуйгаас 1800 гаруй аж ахуйг шалгахад 41 аж ахуй бол үнэхээрийн зөрчилтэй байгаад байгаа. Тэд нарыг аймгуудын комисс олгож байгаа учраас аймгуудын комисс дээр энэ алдаануудыг засах тухай чиглэлийг өгөөд, давхар хяналтыг хийж байна. Яг нийтдээ 1800 аж ахуйгаас 41 аж ахуй зөрчилтэй гарсан.

Мөнгийг бол ийм тайлбар байгаад байгаа юм. 60 тэрбум төгрөгийг банкаар дамжуулж өгсөн хүү өндөр болсон нь буруу нь хүндрэл гаргаж байна гэсэн асуудал дээр бол өөрөө 60 тэрбум төгрөг маань төсвийн хуулиар зээл гэж гарч байгаа. Зээл бол яахав үнэхээрийн мөнгө хүүлэх эрхээрээ хуулийн хүрээнд банк, банк бус юм уу хадгаламж зээл гурваар дамжих эрхтэй болчихоод байгаа юм. Энэ гурвын алинаар нь дамжих вэ гэхээр найдвартай учраас банкаар дамжуулнаа гээд Сангийн сайд, хүнс, хөдөө аж ахуй, салбарын хариуцсан сайдын хувьд нэгдсэн журмаар гарч байгаа зээлийг хүүтэй олгож байгаа. Дамжуулан зээлдүүлж байгаа банкуудын хувьд нөхцөл бид нар аль болохоор доош нь бага хүүтэй дамжуулахын төлөө ажиллаж байгаа. 

Өнгөрсөн жилүүдэд сарын 1 хувийн хүү байсан. Энэ жилээс сарын 0.8 хувийн хүү буюу жилийн 9.6 хувийн хүүтэй, ойролцоогоор 8, 9 хувийн инфляцийн түвшинд хүртэл буулгахаар хэлцэл хийж байна. Гэхдээ хэтэрхий их шахахаар банкууд оролцохгүй, банкууд оролцохгүй болохоор энэ их хэмжээний мөнгийг улс орон даяар тарааж өгөхөд, тэр тусмаа зээл гээд. Сангийн яам бол энийг улирал болгон эргэн төлүүлэх график гаргачихсан, бид тэрийг нь төлөх үүрэгтэй. Одоо ийм нийтдээ өнгөрсөн 2 жилийн мөнгөнөөс энэ жил гэхэд оны эцэс гэхэд 25 тэрбум төгрөг эргэн төлөгдсөн байх ёстой. Тэгээд Сангийн яаманд төвлөрөөд дахин олгодог ийм журамтай явж байгаа.

Хэрэв цаашдаа барьцаа, энэ шууд олгох хэлбэр дээрээ бол хөрөнгө оруулалтын хэлбэртэйгээр мөнгө улсын төсөвт суух юм бол иргэдэд шууд олгох, барьцаагүй олгох, өөр хэлбэрүүдийг бас ашиглаж болохоор байна. Яг зээл гээд суучихаараа өөрөө яг энэ хэмжээгээр хэрэгжээд байна гэж ийм хүндрэл гарч байгаа. Нөгөө талаар зөвхөн жижиг, дунд үйлдвэрлэлийн салбарт төр, засгаас гааль, НӨТ-ийн татварыг нь хэрэгжүүлсэн, үүний хүрээнд нь 2 жилийн хугацаанд үндсэндээ 9.9 тэрбум, 3 сарын 1-ний байдлаар, 1200 аж ахуйн нэгж 9.9 тэрбум төгрөгний хөнгөлөлт шууд гааль, НӨТ-ийн татвараар ... байна лээ. 2 тэрбум гаруй төгрөгийг лизингийн зориулалтаар олгож, лизингийг жижиг, дунд үйлдвэрийн зориулалтаар туршиж байна.

Бас Монголд анх хэрэглэж байгаа аргууд. Зээлийн батлан даалтгүйгээс жижиг зээлдэгч нар үнэхээрийн зээл авч чадахгүй байгаа. Зээлийн батлан даалтын хуулийг Засгийн газраар 2 оруулсан, энэ жил одоо ингээд 3 дахиа орж байна. Энийг одоо та бүхнийг бас баталж өгөхийг хүсч байна. Үнэхээрийн энэ зээлдэгч нарын 2 хүндрэл байна. Жижиг зээлдэгч нар батлан даалтгүйгээс болоод үнэхээрийн зээл авч барьцгүй хөрөнгөгүйгээс болоод зээл авч чадахгүй байна.

Хоёр дахь нь гэвэл зээлийн батлан даалтын хууль байхгүйгээс болоод эрх зүйн хөрөнгө мөнгө суугдахгүй байгаа төсөв дээр. Хууль нэгэнт байхгүй учраас. Тэгээд энэ хоёрыг ингээд зээлийн батлан даалтын хууль гаргаад, зээлийн батлан даалтад зарцуулах эх үүсвэр тодорхой хэмжээгээр шийдвэрлэж өгөх юм бол энэ хэрэгжиж, тодорхой хэмжээнд үр дүнд хүрэх боломжтой гэж ингэж ойлгож байгаа.
Нийт зээл хүссэн хүмүүсийн ерөөсөө л 6.6-хан хувь нь зээл авсан байгаа юм. Эх үүсвэрээс үнэхээрийн хүртээмжгүй хүсэгч нар асар их хэмжээтэй байгаад байгаа юм. Тэгээд цаашдаа бол тодорхой хэмжээгээр одоо бид нар Японы 2 үе шаттай зээл гээд гуйж байна. 100 тэрбум төгрөгний бонд гээд гуйж байна. Орон нутагт яахав одоо энэ 60 тэрбум төгрөг ихэнх нь үндсэндээ 80, 90 хувь нь орон нутагт өгсөн. 100 саяас тэрбум төгрөгний хооронд зээл хүссэн маш их хэмжээний аж ахуй байгаа. Үндсэндээ 860-аад тэрбум төгрөгний 100-гаас тэрбум төгрөгний хооронд хүсэлт ирүүлсэн аж ахуйнууд байна. Эд нарыг шийдэхийн тулд, энэ төр, засгаас энийг хүлээлтийг нь биелүүлэхийн тулд 100 тэрбум төгрөгний бондоос гуйгаад хүсэлт тавиад явж байна. Яг байгаа байдал дээр ийм байна.
Цааш, цаашдын хандлага гэвэл иргэд маань төр ингээд дэмжих нь, бизнес хийх шаардлагатай юм байна, ажлын байр олох шаардлагатай юм байна, боломжтой юм байна гэж зүтгэж байгаа хүмүүс маш их байна. Хүндрэл гэвэл сургалт, боловсрол гээд одоо бас зохион байгуулалтын ч гэсэн алдаанууд бий. Энийг цааш цаашдаа засаж болох байхаа гэж ингэж бодож байна.

П.Алтангэрэл: -Сэдванчиг гишүүн тодруулчих.

Ц.Сэдванчиг: -Жижиг, дунд үйлдвэрийн сангийн шугамаар олгож байгаа зээлээс гадна голдуу гишүүдийн саналаар тойрогтоо ажлын байрыг бий болгоё, төсөл хөтөлбөрийг хэрэгжүүлье гэсэн зорилгоор 2009 оноос хойш боломжийн эх үүсвэр тавигдаж өгсөн юм. Тийм тийм хөтөлбөр, төсөл гээд тавьчихсан. Тэгээд энэ бол сангийн эх үүсвэрээс арай өөр эх үүсвэр юм шүү дээ уг нь. Энийг битгий зээл болгоорой, битгий дундаас нь бизнес хийгээрэй, энийг хөрөнгө оруулалтаар хүүгүй өгөөд ингээд жинхэнэ ажлын байрыг бий болгоорой гэж л тавьж өгсөн эх үүсвэрээ. Энэ бас яг танай тэр сангийн зээл хэлбэрээр ингээд явчихаад байна. Энийг л одоо зохицуулаач ээ, хэрэгжихдээ 2 өөр хэлбэрээр хэрэгжчихсэн байна гээд байна шүү дээ.
Би түрүүн хэлсэн. Зарим аймгуудад Иргэдийн хурал нь журам гаргаад ингээд хүүгүй ээ, бас боломжийн хугацаатай, магадгүй зарим нь хөрөнгө оруулалт маягаар шийдээд өгчихсөн байна. Зарим жаахан ажил муутай гэдэг юм уу, толгой нь ажилладаггүй аймгийн Засаг дарга нар бол биеийнхээ амрыг хараад банкинд өгчихсөн. Нөгөө банк нь дундаас нь бизнесээ хийгээд явчихсан. Энийг арай өөр зүйл би яриад байна шүү дээ. Би тантай ажлын бас албан бус шугамаар ярьж байсан тиймээ. 

П.Алтангэрэл: -Бадамжунай сайд.

Т.Бадамжунай: -Саяны Сэдванчиг гишүүний асуултан дээр товчхон бас саналаа хэлье.  Яг таны хэлдгээр 2 янзын ... яваад байгаа юм. Тэгэхдээ бид нарын барьж байгаа зарчим бол тухайн орон нутгаас сонгогдсон гишүүдийн санал дээр тулгуурлаж аль болох тэр зарчмыг нь барьж л хэрэгжүүлэх ажлыг хийнэ шүү гэсэн ийм зарчимтай явж байгаа. Тэгэхдээ бас жишээлбэл Хөвсгөл аймаг дээр хөрөнгө оруулалтын чанараар өгчихөөр зүйлийг бас хүүтэй маягийн зээл рүү нь хандуулсан хандлага бол бас байгаа. Тэгээд энийг бид цаашдаа анхаарч гишүүдийн ерөнхий чиглэлийг баримталж ажиллана.

П.Алтангэрэл: -Ганхуяг дарга тодруулах уу. Товчхон тодруулчих.

П.Ганхуяг: -Сэдванчиг гишүүний асуултанд хариулъя. Тэр боомттой холбоотой асуудлаар бид зарим шаардлагатай цэгүүдээр мал хөлөөр нь гаргах боомтуудыг нэмж гаргах асуудлаар бас тодорхой судалгааг хийж байгаа. Ялангуяа энэ чиглэлээр Завханы Артсуурь, Хөвсгөлийн Ханхын боомт дээр бас тодорхой мэргэжлийн улсуудыг ажиллуулсан. Энэний үр дүнд яахав Завханы Артсуурийн боомтыг мал хөлөөр гаргах асуудал дээр Засгийн газрын тогтоол дээр нэмэлт өөрчлөлт орсон. Ханхын боомтын хувь дээр яг очиж үзсэн мэргэжлийн байгууллагын улсууд хорио цээрийн шаардлага, хашаа хороо энэ нөхцөл шаардлага нь хангахгүй байгаа ийм байдалтай байгаа.

Энэнтэй холбоотойгоор орон нутгийн мэргэжлийн байгууллага, орон нутгийн төсөв дээр зарим аж ахуйн нэгжүүдийн оролцоотойгоор энэ боомтын хорио цээр, хашаа хорооны нөхцөлийг сайжруулах, энэнтэй холбоотой тодорхой төсөл хэрэгжүүлбэл одоо бид яамны зүгээс энэ чиглэлийн тодорхой төслүүдийг дэмжих замаар энэ  нөхцөлийг сайжруулсны дараа энэ асуудлыг Засгийн газарт оруулах боломжтой байгаа. Энэ чиглэлээр энэ жил бас бид нар Хөвсгөлийн хүнс, хөдөө аж ахуй, жижиг, дунд үйлдвэрийн газартай бас хамтарч ажиллаж байгаа. Энэ чиглэлээр тодорхой нэг аж ахуйг сонгож, тэрэн дээр нь бас боомтын барилга байгууламжийг барих асуудал дээр бас ажиллах юм бол энэ нөхцөлийг сайжруулбал бид Засгийн газарт оруулж шийдүүлэх боломжтой байгаа гэж бодож байна.

П.Алтангэрэл: -Байгаль орчин, аялал жуулчлалын яам тэр 3.10, 3.11, 3.12 тэрэн дээр тодорхой хариулт өгчих дөө. Энхбат дарга.

Д.Энхбат: -Сэдванчиг гишүүний асуултанд хариулъя. Ер нь ашигт малтмалын тусгай зөвшөөрлийн тухай асуудлыг Эрдэс баялаг, эрчим хүчний яамны ...газраас тодорхой хариулт өгөх байх аа. Би 3.10, 3.11, 3.12-той холбоотой асуудлуудаар товчхон танилцуулга хийе.

Энэ алтны бага нөөцтэй шороон орд болон усны хагалбарыг голын ай сав газар, ойн сан, говийн баян бүрд, байгалийн онцгой тогтоц бүхий газрууд түүний хамгаалалтын бүсэд ашигт малтмал хайх, ашиглах олборлохыг хориглох энэ асуудлаар үндсэндээ гарсан шинэ хуулийн дагуу манай энэ тодорхой арга хэмжээ, үйл ажиллагаа явуулсан. Энэ тайлан дээр бичигдсэнээр бид нийтдээ 19 аймгийн 212 сум, Улаанбаатар хотын 6 дүүргийн нийтдээ 2 сая 49 мянга 306 цэгээр ойн сан бүхий газрын хилийн заагийг тогтоож өгсөн. 

2010 оны 6 сарын байдлаар ашиглалтын нийт тусгай зөвшөөрөл бүхий 1089 тусгай зөвшөөрөл бүхий газарт 20 хувь нь цуцлагдахаар ийм тухайн хуулийн дагуу. Усны сан бүхий газрын хамгаалалтын бүсийн хилийн заагийг тогтоож өгсөн. Түүнээс гадна бид зөвхөн одоо байгаа нөхцөл биш урд өмнө ашиглагдаад орхигдсон уул уурхайн үйлдвэрээс эвдэрч орхигдсон газрын болон бусад үйл ажиллагаанаас эвдрэлд орсон орхигдсон газрын тооллогыг явуулж, нийтдээ 15 аймгийн нутаг дэвсгэрт 4 мянга гаруй га талбай эд нарт орсныг тогтоож гаргасан байгаа. 

Мөн манай яамнаас хэд хэдэн шинэчилсэн аргачлалуудыг гаргаж одоо мөрдөж ажиллаж байна. Энд уул уурхайн үйл ажиллагааны улмаас эвдрэлд орсон газарт техникийн болон биологийн нөхөн сэргээлт хийх аргачлалыг баталж гаргасан. Уул уурхайн үйл ажиллагааны улмаас эвдрэлд орсон газрыг нөхөн сэргээх ажлын зардлын үнэлгээг тооцох аргачлал. Байгаль орчны хохирлын үнэлгээ нөхөн төлбөрт тооцох аргачлалуудыг тус тус баталж гаргаад, энэ дагуу үйл ажиллагаа явуулж байна.  

3.11-ийн тухайд байгаль орчныг нөхөн сэргээх баталгааг эдийн засгийн ямар ч ашигтай хөтөлбөр төслөөс татгалзана гэсэн. Байгаль орчны хохирлын үнэлгээ, нөхөн төлбөрт тооцох аргачлалыг батлаад, төсөл хэрэгжихийн өмнө байгаль орчин болон эдийн засагт үзүүлэх нөлөөллийг тодорхойлж, байгаль орчныг нөхөн сэргээх баталгааг ямар ч хөтөлбөр төслөөс татгалзах энэхүү зарчмыг баримтлан ажиллаж байна. Энэ тохиолдолд юу хийж байгаа вэ гэвэл манай яамнаас мэргэжлийн байгууллага эрх авсан, байгаль орчны үнэлгээний эрх бүхий аж ахуйн нэгжүүд энэ аргачлалыг хэрэглэж тооцож тайландаа оруулж ирж баталгаажуулдаг юм. 

3.12-ын тухайд хариуцлагатай уул уурхайн зарчмыг баримтлан уул уурхайн орд ашиглалтын хяналт шинжилгээний хөтөлбөр, байгаль хамгаалах, нөхөн сэргээх төлөвлөгөөг бид энэ талаар сая энэ ондоо багтаагаад оны эхэнд нэгдүгээр улиралд багтааж байгаль орчныг хамгаалах төлөвлөгөө, орчны шинжилгээний хөтөлбөрийн талаархи хэрэгжүүлэх журмыг шинэчлэн баталсан. Энэ дагуу одоо 2011 онд үйл ажиллагаа явуулах уул уурхайн аж ахуйн нэгжүүдийн байгаль орчныг хамгаалах орчны шинжилгээний хөтөлбөрийг шинэчилж батлаад, үйл ажиллагаагий нь хэрэгжүүлэхээр явж байна. Товчдоо ийм байна.

Ц.Сэдванчиг: -Алтангэрэл даргаа, би саяны асуудлууд дээр бас энэ Эрдэс баялаг, эрчим хүчний яам, Ашигт малтмалын хэрэг эрхлэх газрын нөхдүүдээс бас байр суурийг нь сонсмоор байгаа юм. 3.10, 3.11, 3.12. Гол нь энэ Байгаль орчны яамнаас гадна энэ гол хэрэгжүүлэх ёстой яамд нь энэ Эрдэс баялаг, эрчим хүчний яам, Ашигт малтмалын хэрэг эрхлэх газар болчихоод байгаа юм. 

Эд нар чинь өөрсдөө хэрэгжүүлэхгүй мөртлөө өөр салбар хэрэгжүүлэх ёстой гэсэн тайлбар өгөөд байгаа шүү дээ зарим сайд нар. 3.10, 3.11, 3.12 заалтыг бол тухайлбал Зоригт сайд Гансүх сайд хэрэгжүүлэх ёстой гэсэн тайлбар хэлдэг юм. Яг хэн нь хэрэгжүүлэх ёстой юм болоо гээд ингээд харахаар тэр зөвшөөрөл олгодог, цуцалдаг тэр эрх  мэдэл нь Зоригт сайдын эрхлэх асуудлын хүрээнд байгаад байгаа юм. Ингээд нэг уялдахгүй л байгаад байгаа шүү дээ манай ажил чинь нэг ийм уялддаггүй тиймээ. Их олон яам, дарга нар байдаг учраас ингээд бие бие рүүгээ түлхээд, хариуцлагаас мултрах гээд тиймээ. Ийм л зүйл байгаад байгаа шүү дээ нөгөө ажлын давхардал гэдэг юм бол энд байгаад байгаа л даа.

Тийм учраас энэ хүмүүсийн байр суурийг сонсмоор байна. 

П.Алтангэрэл: -Ганбямба гишүүн асуучихаад тэгээд Сэдванчиг гишүүний асуулттай хамтатгаад Эрчим хүчний яам хариулаадах.

Н.Ганбямба: -Баярлалаа. Юуны өмнө Хүнс,  хөдөө аж ахуй, хөнгөн үйлдвэрийнхээ салбар дээр хамгийн гол нь үйл ажиллагааны мөрийн хөтөлбөр баталж эхэлж байх үеэс авахуулаад л одоо энийг боловсруулах салбар хөнгөн үйлдвэрийн салбарт, хөдөө аж ахуй тэр дундаа мал аж ахуйн түүхий эдийг боловсруулах салбарыг л бид 3 жил ярьж байгаа шүү дээ. Энэ талаар үр дүнтэй хийгдсэн юм юу байгаа юм бол? Үр дүнгий нь ярьж байна. Одоо яг энэ тайлан доторхи шиг ийм юм бол хэрэггүй. Би яг нарийндаа үр дүн өгөөд эхэлсэн 3 жилд гарсан үр дүн байна уу л гэж асуух гээд байна.
Яг ний нуугүй хэлэхэд энэ жижиг, дунд бизнесийн салбар гэдэг бол хамгийн хүнд нөхцөлд байж байгаа салбар. Татварын дарамтанд, шалгалтын дарамтанд, элдвийн мэргэжлийн хяналт, элдэв юмны дарамтан дор, авлигал хээл хахууль, хүнд суртлын бүх ачааллыг үүрч байгаа салбар бол жижиг, дунд үйлдвэр. Яг өнөөдрийн байдлаар би яг хөгжих тийм гарцыг олж харж чадахгүй байгаа юм. Жижиг, дунд үйлдвэрээс.

Одоо яг нэгэнт л татварт ийм бага хэмжээний хувь явж байна шүү дээ. Татварын чинь бараг 99 хувийг нь 100-хан аж ахуйн нэгж гардуулж өгч байгаа юм чинь. Ерөөсөө татвараас чөлөөлөхөөс авахуулаад томоохон реформын чанартай юм хийхгүй бол энэ жижиг, дунд үйлдвэрийн чинь талаар ерөөсөө үр дүн гарсангүй. Тэгээд би үр дүн гарсан тухай асуудлыг ярих гэж байгаа юм. Тэр 30, 30 тэрбумаар зарцуулж өгч байгаа тэр жижиг, дунд үйлдвэрийг дэмжих сан чинь цаад зорилго нь энэ боловсруулах салбар, дээр нь ажлын байр, ажилгүйдэл, ядуурлыг л нимгэлэх гэсэн болохоос биш банкаар дамжаад хүүтэй тэр хатуу нөхцөлтэй юмыг бид хүсээгүй шүү дээ.
Зорилгоосоо гажаад явчихсан шүү дээ. Жижиг, дунд үйлдвэрийн санг би орон нутагт үр дүнгий нь харахгүй байгаа юм. Өөр төсөл хөтөлбөрийн хэлбэр байж болдоггүй юм уу гэдэг асуулга тавиад тавиад нэмэргүй. Тэр төсвийн хуулин доторхи зээл гэдгийг чинь бид өөрөөр ашиглаж болно. Эсвэл энэ хуулийг өөрчлөх юмыг өргөн барьж болно. Ийм талын юм санаачлагдахгүй л байгаа шүү дээ. Яг ний нуугүй хэлэхэд өнөөдөр энэ салбар дээр яагаад ийм 2 том дутагдал доголдол гарчихав гэдэг дээр тайлбар авмаар байна.

Сая Их Хурлын чуулганы нээлтэн дээр Их Хурлын даргын хэлсэн үгэнд инфляци байна, инфляцийн 3 шалтгааны 2 нь мах, гурил гэлээ. Яагаад энэ салбар доголдчихов. Энэ салбар дээр яагаад ийм 3 жил бүр ийм байдалд орчихов. Бүр инфляцийг өсгөх байдалд орчихов. Энэ доголдлын  талаар тайлбар өгмөөр байна. Бид яахав өмнөх Их Хурлаас 34 хувийн инфляци хүлээж авсан. Хоёрхон шалтгаан ... бензин хоёр байсан. Энийг нэг оронтой тоонд оруулж чадсан. Эргээд энэ чинь 2 оронтой тоонд гараад ирсэн. Сая бол судлаачдын дүгнэлтээр мах, гурил, бензин гурав л байгаа шүү дээ.
Тэгэхээр яагаад бид энэ 2 салбараа доголдолд оруулчихав гэдэг дээр хүнс, хөдөө аж ахуйн салбар бол том сигнал бий болчихоод байж байна шүү дээ. Энийг бол бид ерөөсөө яаж ч тайлбарлаад нэмэргүй. Үр дүн нь инфляци бий болгосон байна гэдэг чинь ноцтой. Өөрөөр хэлбэл энэ ардчилал, зах зээл хөгжсөн хариуцлага тооцдог орнуудад бол энэ чинь том хариуцлагын асуудал байхгүй юу. Энэ салбараа хариуцаж байгаа сайд яагаад инфляцийг бий болгов, 2 шалтгааныг яагаад танай салбар дээр бий болов гэдэг асуудал бол том шатанд тавигдах ёстой шүү дээ.

Нөгөөтэйгүүр энэ ажлын байр орлого бий болох талаар цаашдаа яаж үр дүнтэй арга хэмжээ авах вэ. Яг энэ чигээрээ бол бид ерөөсөө энэ эдийн засгийн загвар, энэ хөгжлийн эдийн засгийн систем маань өнөөдөр баян, ядуугийн ялгааг улам л бий болгоод байгаа систем дээр бид нар сайхан сайхан тайлан хэлэлцээд л суугаад байгаа. Одоо энэ системийг өөрчлөхгүйгээр цаашаа бид энэ нэг жилийн хугацаанд улам өснө. Дэлхийн банкны Жени коэффициентийн жил болгон гарч байгаа дүнг үзэж харж байгаа байх. Жил болгон өсөөд байдаг. Ний нуугүй хэлэхэд энэ жижиг, дунд бизнес, энэ хөнгөн үйлдвэрийн салбар чинь ямар ч дэмжлэг байхгүй, маш хүнд дарамтан дотор явж байгаа юм. 

Тийм учраас энэ дээр яаж энэ гарцыг бий болгох вэ гэдэг асуудал байгаа юм. Фаблик компаниуд бий болгох гээд үзсэн шүү дээ, оролдсон шүү дээ. Одоо тэр 90-ээд оны эхээр АПУ бол хувьцаат компани болсон мөртлөө нэг хүний гарт ингээд төвлөрчихөөд байж байна шүү дээ. Тэгвэл бид нар хуулиндаа өөрчлөлт оруулаад, үнэхээр одоо бид энэ жижиг, дунд бизнесийн салбарыг дэмжье гэж байгаа юм бол 51-ээс дээшхи хувийг нь нэг хүнд төвлөрүүлж болохгүй ээ, энэ бол нийтийн хувьцаа байх ёстой. Фаблик байх ёстой гэсэн хууль эрх зүйн орчинг өөрчилдөг ч байдаг юм уу, маш их хийх ажил байгаа юм. 

Өнөөдөр бол дундаж давхарга Монголд байхгүй байгаа юм. Дундаж давхарга. Өөрөөр хэлэх юм бол орлогынхоо эх үүсвэрээр хэрэглээгээ бүрэн  хангаад явах хэмжээний тийм орлогын эх үүсвэртэй дундаж давхарга бий болоогүй байна. Дундаж амьдралтай иргэд олон бий л дээ. Нийгмийн давхарга болоогүй байгаа юм. Ардчилал, зах зээлийн нийгмийн гол үндсэн зорилго нь энэ дундаж давхарга бий болгохын төлөө л нийгэм шүү дээ. Одоо маш их мөнгөтэй, цөөн тооны баяжчихсан хэсэг байхад хүн амын ихэнх давхарга нь ядуу байгаа юм.

Тэгэхээр энэ хүн жижиг, дунд бизнесийн салбарт бол би ийм судалгаа хийсэн байх гэж бодож байгаа юм. Ер нь хүн амын 60, 70 хувь нь 40-өөс доош насны насанд хүрэгчдээ аваад үзэх юм бол. 60, 70 хувь нь. Тэд нар чинь цалингүй, орлогогүй, лицензгүй, зөвшөөрөлгүй, газаргүй, ямар ч юм байхгүй ийм иргэд олонхийг нь эзэлж байгаа шүү дээ. Тэгэхээр бид нар энэ рүүгээ чиглэсэн бодлого барьж чадахгүй байна шүү дээ. 26 дугаар Их хурал дээр Ерөнхий сайдын илтгэл хүн төвтэй бодлого гээд зарлачихлаа. Энэний чинь гол үр дүн бол нээрээ ДНБ-ний өсөлт 8 хувиар өсч байна гэхэд суманд ТҮЦ ажиллуулж байгаа хүн нээрээ миний орлого 8 хувиар өссөн шүү. Малчин иргэн миний мал 8 хувиар өссөн шүү гэж мэдрэгдэхийг уг нь хэлж байгаа юм. Тийм юм Монголд байхгүй байгаа л даа.

Ер нь дэлхийн жишиг бол ийнхүү хүнтэй, хүмүүсийн оролцоотой эдийн засгийн загвар гээд дэлхий нийт энэ чиг хандлага руу яваад эхэлчихлээ шүү дээ. Манайхаас бусад нь. Монголоос бусад нь. Тэгээд бид нар бол одоо энэ тайлан хэлэлцэх, энэ нэг үйл ажиллагааны хөтөлбөрийн биелэлт гээд энэ бол аягүй үр дүнгүй явж байна. Одоо ингээд хэдэн хоног сайд нарын амнаас тодотгол гэдэг үгнүүд сонсоод л яваад байх юм. Тодотголыг хэн шийддэг юм бэ. Их Хурал шийддэг шүү дээ. 

Болохгүй бүтэхгүй бүх юмыг за төсвийн тодотголоор шийднээ, тодотгол болох юм уу, үгүй юм уу яаж мэдэж байгаа юм сайд нар. Энэ чинь УИХ-ын шийддэг асуудал дээр дэндүү аймаар орж ирж байгаа юм биш үү. Одоо сүүлдээ энэ улсын төсвийн тодотгол орж ирэх юм шиг байнаа. Гэх мэтчилэнгээр ингээд нохойд барьдаг мод шиг энэ тодотголоо болимоор байна. Одоо бид нар энэ Их Хурлаас баталсан хуулийн хүрээнд яаж ажиллах вэ, ямар үр дүн гарсан гэдгээ хэлмээр байна, яримаар байна. Үр дүн гаргамаар байна. Бодын хөөвөр, хялгас гээд л нөгөө үйл ажиллагааны хөтөлбөр баталж байх үед шүү дээ. Одоо яаж энийг боловсруулдаг болох вэ гээд яриад байсан.

Хониныхоо ноосыг яаж эрэлттэй болгох вэ. Хамгийн хямдарсан, хотондоо шарлахаар нь хаяад нүүж байгаа шүү дээ. Зон олон маань. Ийм мэтийн юманд ерөөсөө ахиц өөрчлөлт гарахгүй байгаа учраас яг нарийндаа бол дүн их муу явж байгаа шүү дээ. Үр дүн байхгүй юм чинь тэгэлгүй яахав. Байгаль орчны салбарт яг нарийндаа нүдэн дээр харагдаж байгаа энэ аймшигтай, одоо энэ говийн зам харгуйг хар даа. Тэр тоосонд амьдарч байгаа иргэдийг хар даа. Энэ дээр Байгаль орчны яамнаас ямар нэгэн арга хэмжээ авч чадаж байна уу?

 Одоо зурагтаар гарч байгаа нь бол бүр тэр байгаль сүйтгээд зогсохгүй жилдээ тэр зам дээр 10 хүн нас бардаг гэж байх юм. Ямар аймшигтай дүгнэлт вэ, хүн амины хэрэг бараг бид нарт хамаагүй гэхгүй юм байгаа биз дээ. Байгаль орчинтойгоо холбоотой ямар нэгэн арга хэмжээ авсан юм байна уу. Тэр говь бол ерөөсөө бүр одоо аймшигтай л дүр төрх харагдаад байна шүү дээ. Тэр том байшин шиг машинууд чинь нурж уначихаад, сая зурагтаар ярьж байгаа нь бол яагаад унагах вэ гэхээр газар нь цөмрөөд унаж байгаа юм гэнэ. Бүр тэсэхүйеэ бэрх болчихсон байж байдаг.
Тэгээд одоо өнөөдөр яг нарийндаа амьтны элэг доог болохоор юм ярьж байна шүү дээ бид. Нүүрсийг хөгжлийн гол үндсэн юу болгоод. Нүүрсийг нүүрсээр нь гаргаж, арьсыг арьсаар нь гаргаж байгаа маань монтех, лотех гэдэг ангилаар бид хамгийн адгийн байранд өрсөлдөх чадвараа араас чангааж байгаа хоёр үзүүлэлт маань энэ шүү дээ. Түв түүхий эдийн дисктэй. Түүхийн эдийн хавсарга орон байгаасай гэдэг ийм хүсэлт гадаадынханд байгаа шүү дээ. Гэтэл яг нарийндаа түүхий нүүрс, нүүрсийг нүүрсээр нь гаргаж байгаа мөртлөө тэрүүгээр бахархаад, тэр байгалиа хар даа. 

Хэнтий аймгийн тэр Ононгийн эхэнд ухаж байгаа тэр байгаль сүйтгэж байгаа тэр арга хэмжээ авсан уу, ...даваан дээр ямар арга хэмжээ авагдсан. Дадалын Галттайн Улиастай гэдэг газарт Булган ганга гэнэ үү нэг компани очиж сүйтгэж байгаа дээр ямар арга хэмжээ авагдсан. Бор-Өндөрийг эргэн тойрон баахан хужаа нар томчуудын визитний карт шиг барьчихаад бид нарт ийм хамгаалагч, найз нар байнаа гээд байж байгаа хужаа нар дээр ямар арга хэмжээ авагдсан. Тэнд сүйтгэж байгаа, бүр сүүлдээ өтгөс буурлуудаа оршуулсан оршуулганых нь газрыг хужаа нар хөндөөд, бид калебраа бариад босъё гэж байгаа ард түмний дунд очиж байгаль орчныг хамгаалах талаар ямар нэгэн юм хийсэн үү. Ийм хэдэн зүйл асуумаар байна.

П.Алтангэрэл: -Бадамжунай сайд хариулах уу?

Т.Бадамжунай: -Ганбямба гишүүний асуултанд хариулъя. Асуултыг би 2 бүлэг чиглэлээр товчхон хариулахыг бодъё. Нэгдүгээрт нь, мах, сүүний асуудлаас инфляци сайн нөлөөлөлтэй боллоо гэдэг асуудал дээр. 

 П.Алтангэрэл: -Боловсруулах үйлдвэрийн. 

Т.Бадамжунай: -Нэг тийм асуулт хэлсэн л дээ. Хоёр дахь нь бол боловсруулах үйлдвэр, мах, гурил. Тэгэхээр зэрэг мах, махан бүтээгдэхүүн сүүлийн 3 жилд ханган нийлүүлэлтийн хувьд байнга өсч ирж байгаа. 2008-2009, 2010 онуудад дотоодынхоо хэрэглээг 100 хувь хангаж, экспортод гаргаж байгаа тоо хэмжээ 2008 онд 11 мянга, 2009 онд 18 мянга, 2010 онд 27 мянга болж өссөн. Харьцангуй нийлүүлэлтийн талаасаа салбарын зүгээс инфляцийг үүсгэх үндсэн шалтгааныг үүсгээгүй ээ гэж бид ойлгож байгаа. Энэ инфляци үүсгэхгүйн тулд бас төрөөс авсан оролтонд нь урамшуулал олгох механизмыг бас хэрэгжүүлж, орон нутгууд дээр нь нөөцийг нь бий болгож, өнөөдөр хүртэл хангалтын асуудал бас харьцангуй гайгүй байгаа.

Ерөнхийдөө бол дэлхий нийтийн хүнсний үнийн асуудал бол асар их өсч байгаа тухай бид бүхэн мэдэж байгаа. Энэнтэй бид хил залгаа улсуудынхаа түвшинд авч үзсэн ч гэсэн манай хүнсний хангамжаас үүсэлтэйгээр үнийн өсөлт буюу инфляцийн өсөлт шууд хамааралтай гэж хэлэх зүйл бас учир дутагдалтай байх аа гэж ингэж бодож байгаа. Гурилын хувьд бол 2008 он, 2009 он, 2010 онд импортоор авдаг гурилын тоо хэмжээ бол байнга буусан. Дотоодод үйлдвэрлэдэг гурилын хэмжээ нэмэгдсэн. 2008 онд дотоодод 62 мянган тонн гурил үйлдвэрлэдэг байсан, 2009 онд 105 болж, 2010 онд 143 мянга болж өссөн. Импортоор орж ирж байсан гурил 2006 онд 132 байсан. 2009 онд 105 болж, 2010 онд 63 мянга болж буусан.
Үнийн түвшин бас харьцангуй тухайн бодит бүтээгдэхүүний үнэтэй бас нэг айхтар зөрчилдөж, хийсвэр маягаар үнийн өсөлт бол энэ 2 бүтээгдэхүүн дээр бий болсон гэж одоохондоо хэлмээргүй байгаа. Нэлээд тийм бодитой, эрэлт хэрэгцээнийхээ нийлүүлэлттэй зах зээлийнхээ горимоор үнийн тогтолцоо явж байгаа гэж ингэж бодож байна. 

Ер нь бид нар үнэхээр инфляцид гол нөлөөлөх зүйл хүнс гэдэг дээр онцгой анхаарах ёстой гэдэг санал дээр санал нэг байна. Бид одоо ч гэсэн, цаашдаа ч гэсэн энэ талаар бас мөнгөний бодлого барьж байгаа Монголбанктай санхүүгийнхээ төв байгууллагатай энэ сагсны бүтээгдэхүүнээр үнийн өсөлтийг бий болгохгүй байх талаас нь олон зүйл дээр хамтын ажиллагааг явуулж байгаа. Тийм ч утгаараа бас сүү, мах, энэ хүнсний чиглэлийн бүтээгдэхүүнүүдийг НӨАТ-аас чөлөөлөх, гаалийн албан татварыг тодорхой хэмжээгээр гадна талаас нь хязгаарлаж, дотоодыгоо хамгаалах, үнэгүйдүүлэхгүй байх зэрэг ажлуудыг хийж байгаа. Тэрийг бид цаашдаа байнга анхаарч ажиллана гэж хэлмээр байна.


Жижиг, дунд үйлдвэрлэлийн чиглэлээр бас өнгөрсөн хугацаанд багагүй зүйл хийгдсэн гэж бодож байгаа. Тэгэхдээ бидний зорьсон хэмжээнд хүрээгүй гэдэг шүүмжлэлтэй санал нийлж байна. Дан ялангуяа бас бүр дундаас доош хэмжээний жижиг үйлдвэрлэл эрхэлж байгаа улсуудын хүрсэн хэмжээнд баталгаа, батлан даалт, элдэв нэхэл дагалгүйгээр асуудлыг нь шийдэх асуудал бол учир дутагдалтай байгаа. 


Ер нь хөдөө аж ахуйн гаралтай түүхий эдийг үйлдвэржүүлэх, үнэгүйдлээс аврах, үнийг өсгөх, Их Хурлын 60 дугаар тогтоол байгаа. Тэрний дагуу бид арьс ширний чиглэлээр арьс ширийг боловсруулах гол цэвэрлэх байгууламжийг сэргээж чиглэж дууссан. Энэний дагуу бас арьс ширийг дагасан үйлдвэрүүдийн ажил бол сэргэлтэнд орсон байгаа. Сүү, сүүн бүтээгдэхүүн, мах махан бүтээгдэхүүн, хиам, ундаа, тараг, бусад хоормог аарц зэрэг бүтээгдэхүүнүүдийг үйлдвэрлэл бүгд өссөн байгаа. Ноос, ноолуурын чиглэлээр бид саяхан сүүлийн юу гэхэд л эдийн засгийн эргэлтийнх нь эх үүсвэрийг бий болгох талаас нь Их Хуралд оруулахаар Засгийн газраас юмнууд авсан.


Ер нь бол энэ жижиг, дунд үйлдвэрлэлийн тоног төхөөрөмжийн НӨАТ-аас чөлөөлөх, оролт гаралтан дээр нь урамшуулал өгөх, гаалийн татвараар бас хөнгөлөлт үзүүлэх зэрэг багагүй зүйлүүдийг хийсэн байгаа. Санасан хэмжээнд хүрээгүй байгаа гэдэг шүүмжлэлтэй санал нэг байна.


П.Алтангэрэл: -Эхлээд Байгаль орчны яам. 


Н.Батсуурь: -Тэгэхээр Байгаль орчин, аялал жуулчлалын сайдын эрхлэх асуудлын хүрээнд хууль тогтоомжийн хүрээнд зөвшөөрөгдсөн үйл ажиллагаа явуулж байгаа аж ахуйн нэгжүүд байгаль орчны ямар нөлөөлөл үзүүлж байна, тэрнийг яаж багасгах вэ, бууруулах вэ гэдгийг зохицуулах энэ асуудал бол харьяалагдаж байгаа. Тийм учраас бид байгаль орчинд нөлөөлөх байдлын үнэлгээг хийгээд албан ёсоор зөвшөөрөл, тайлангий нь баталж зөвшөөрөл, үйл ажиллагаагий нь эхлүүлж байгаа. Хууль бусаар явуулж байгаа үйл ажиллагаатай холбоотой энэ асуудлуудыг хянаж зохицуулах, шийдэх асуудал нь Улсын мэргэжлийн ерөнхий газарт байгаа учраас Гүньбазар дарга энэ дээр Ганбямба гишүүний асуултанд тодорхой хариулт өгөх байхаа гэж найдаж байна. Ингээд Гүньбазар дарга хариулт өгөх үү.

 Н.Батбаяр: -Мэргэжлийн хяналтын ерөнхий газрын байгаль орчин, аялал жуулчлал, геологи, уул уурхайн хяналтын газрын дарга. Ганбямба гишүүний асуултанд хариулъя. Тэгэхээр Өмнөговь аймагт нүүрс тээвэрлэж байгаа, нүүрсний тээвэрлэлтийг хийж байгаа, олборлолт явуулж байгаа 5 аж ахуйн нэгж байна. Гол 2 замаар тээвэрлэлт хийгдэж байгаа. Нэг нь Тавантолгойгоос Гашуунсухайт боомт, нөгөөдөх нь Шиньхуа Мак, Саут Вестийн компаниудын үйл ажиллагаа явуулж байгаа Нарийнсухайтын нүүрсний ордоос Шивээхүрэн боомт хүртэл нүүрс тээвэрлэж байна. 

Тавантолгойгоос Гашуунсухайт хүртэл 256 км, Нарийнсухайтаас Шивээхүрэн хүртэл 56 км замаар нүүрсний тээвэрлэлт явагдаж байгаа. Энэ жилийн нүүрсний экспорт нийт 15 сая тоннд хүрсэн. 


П.Алтангэрэл: -Замын асуудлаа л хариул товчхон.


Н.Батбаяр: -Тэгэхээр энэ дээр бид одоогийн байдлаар тусгай зориулалтын даацын замаар тээвэрлэлт хийхийг шаардаж байгаа аж ахуйн нэгжүүдийг. Энержи ресурс компани 247 км хатуу хучилттай зам барьж байгаа. Энэ оны эцсээр ашиглалтанд өгөх ёстой. Шивээхүрэн боомт хүртэл 56 км замыг Шиньхуа Мак компани барьж байгуулсан. Энэ дээр хоосон чиглэлдээ энэ замаар явж байгаа. Ачаатай чиглэлтэй бол зам байгуулах асуудлаар Сауски Вест Сенс компанид шаардлага тавиад энэ замын техник, эдийн засгийн үндэслэл, замын маршрут авах энэ асуудлууд нь явж байгаа.

...даваан дээр сэрүүн галтай дээр ашиглалт явуулж байгаа аж ахуйн нэгжүүдийн хувьд бол Ашигт малтмалын газраас тусгай зөвшөөрлөө авчихсан, техник, эдийн засгийн үндэслэлээ боловсруулчихсан, Байгаль орчны яамнаас байгаль орчинд нөлөөлөх нарийвчилсан үнэлгээгээ гаргуулаад авчихсан, бүх бичиг баримтууд нь хуулийн дагуу явж байгаа, ашиглалтын үйл ажиллагаа, баяжуулалтын үйл ажиллагаа нь технологийн горимын дагуу явж байгаа ийм аж ахуйн нэгжүүд байж байгаа. Тэгэхээр ийм аж ахуйн нэгжүүд дээр бид ямар нэгэн байдлаар тусгай зөвшөөрлийг нь цуцлах, хүчингүй болгох, үйл ажиллагаагий нь зогсоох боломжгүй байгаа.


Саяхан өнгөрсөн 7  хоногт Засгийн газрын хуралдаанаар Гол мөрний урсац бүрдэх эх, голын хамгаалалттай бүс, ойн сан бүхий газарт ашигт малтмал ашиглах, хайхыг хориглох тухай хуулийн хүрээнд шийдвэр гарсан. Энэ шийдвэрийн дагуу эхний байдлаар 246 аж ахуйн нэгжийн үйл ажиллагааг эхлүүлэхгүй байгаа, зөвхөн нөхөн сэргээлт, байгаль орчны мониторингийн чиглэлээр үйл ажиллагаа явуулахаар төлөвлөөд ажиллаж байгаа. 


П.Алтангэрэл: -Сэдванчиг гишүүний асуултанд Эрдэс баялаг, эрчим хүчний яам хариулаадах. Тэгээд дараа нь Ганбямба гишүүн тодруулах юм байвал товчхон тодруул.


Д.Хүрэлбаатар: -Та бүгдийн энэ өдрийн амар амгаланг айлтгая. Эрдэс баялаг, эрчим хүчний яамны Төрийн нарийн бичгийн дарга. 


3.10-ыг манай геологийн бодлогын газрын дарга Оюунбаатар хариулна. Би 3.11-ийг хариулъя гишүүний асуултанд. Энд байгаль орчны нөхөн сэргээх, баталгаагүй болон эдийн засгийн ямар ч ашигтай хөтөлбөр төслөөс татгалзана гэсэн. Энэ дээр нэгд дээр нь уул уурхайн болон бусад төслүүдийн экологи, эдийн засгийн үнэлгээг төсөл хэрэгжүүлэхийн өмнө урьдчилан тооцож, байгаль орчин болон эдийн засгийн үзүүлэлт нөлөөллийг тодорхойлох, байгаль орчны нөхөн сэргээх, баталгаагүй болон ямар ч хөтөлбөр төслөөс татгалзана. Энэ чиглэлээр Эрдэс баялгийн мэргэжлийн зөвлөлийн хурлаар байгаль орчны нарийвчилсан үнэлгээнд тодорхой зарим заалт оруулах саналаа Байгаль орчны яаманд хүргүүлээд бид ажиллаж байгаа.

Мөн Дэлхийн  банкнаас хэрэгжүүлж буй уул уурхайн салбарын институцийг бэхжүүлэх, техникийн туслалцаа төслийн хүрээнд уурхайн нээлт, хаалт, уурхайн техник, эдийн засгийн үндэслэл тавигдах шаардлага, олон улсын жишгийн талаар Канадын агритим компаний зөвлөхийн үйлчилгээг авч, журам боловсруулж байгаа. 

3.12 дээр бол хариуцлагатай уул уурхайн зарчмыг баримтлан уул уурхайн зарчмыг баримтлан, уул уурхай, орд ашиглалтын хяналт, шинжилгээний хөтөл, байгаль хамгаалах, нөхөн сэргээх, төлөвлөгөөт даалгавар, ашигт малтмалын нөөц ашигласны төлбөрийн төлөвлөлт зэрэг мэдээллийн улсын сан бүрдүүлж, түүнийг нийтэд ил тод, хүртээмжтэй байлгана гэж байна. Энэ хүрээнд олборлох үйлдвэрийн ил тод байдлыг санаачлагын 2009 оны тайланг уул уурхайн чиглэлээр үйл ажиллагаа явуулдаг аж ахуйн нэгжээс хүлээн авч, нэгтгэлд хийж байна.
Ирсэн тайланг олборлолт, үйлдвэрлэлийн ил тод байдлыг санаачлан ажлын албанд тухай бүр хүргүүлж байгаа. Мөн албаны хамтран уул уурхайн чиглэлээр үйл ажиллагаа явуулдаг аж ахуйн нэгжүүдийн  тайлан гаргах талаар сургалт зохион байгуулсан. Сургалтанд аж ахуйн нэгж байгууллагын 96 төлөөлөл оролцсон байна. Олборлох салбарын ил тод байдлын тухай хуулийн төсөл, хуулийн үзэл баримтлалыг боловсруулж байна. Үүнийг холбогдох яамдуудаас санал авахаар хүргүүлчихээд ингээд ажиллаж байна. 
Мөн байгаль орчны уул уурхайн хөндөгдсөн байгаль орчны бохирдлын хэмжээ тогтоохоор бид нар Солонгосын Койка компанитай олон улсын байгууллагатай хамтран 3 тэрбум вонны төсөл хэрэгжүүлж байгаа. Үүнд лабораторийн тоног төхөөрөмж ороод ирсэн. Одоо нийтдээ нэг 300 гаруй талбай дээр нэгж дээрээс дээж аваад энэ жил бохирдлын хэмжээг тогтоож, сан бүрдүүлээд, ингээд энийгээ цаашид энэ сангаа баяжуулаад, бохирдлын хэмжээг үнэлээд, ингээд цаашдаа холбогдох арга хэмжээ авахаар ажиллаж байна. Ингээд 3.10-ыг Оюунбаатар.

Ө.Оюунбаатар: -Мэргэжлийн хяналтын газрын Батбаяр түрүүн хариулсан. Засгийн газрын хуралдаанаар өнгөрсөн 2 сард 3.10-ын талаар алтны бага нүүрстэй шороон ордуудын ойн сав, усан сав газарт ашиглах, хориглох тухай энэ заалт үүнийг хэрэгжүүлэх ажлын хүрээнд урт нэртэй хуулийн талаар хэрэгжүүлж байгаа ажлууд манай хэлэлцэх асуудлын юунд байгаа. Батбаяр түрүүн хэлсэн. Засгийн газрын хуралдаанаар 246 алтны шороон ордын үйл ажиллагааг зогсоож, нөхөн сэргээх мониторингийн үйл ажиллагаанаас бусад үйл ажиллагаагий нь зогсоосон. Энэ дээр заалт, Засгийн газрын тэмдэглэлд орсон заалт бол энэ 246 алтны шороон ордын урьдчилсан нөхөн олговрын тооцоог урьдчилан гаргаж ирэх ийм судалгаа хийхийг холбогдох сайдуудад даалгасан байгаа.

Энэ дагуу ажлын хэсэг байгуулагдаад ажиллаж байгаа. 246 алтны шороон ордын лицензийг 138 аж ахуйн нэгж эзэмшиж байна. Бид нар урьдчилсан байдлаар энэ 138 аж ахуйн нэгжийг нөхөн олговортой холбогдолтой болгох талаар холбогдох тооцоо тусгай маягтын дагуу ирүүлэхийг албан бичгээр шаардсан. Үүний дагуу энэ 138 аж ахуйн нэгжээс 50 хувь нь өнөөдрийн байдлаар тооцоогоо урьдчилсан байдлаар ирүүлчихээд байгаа. Бид нар энийг өнөөдөр ирүүлсэн байгаа байдлаар нь нэгтгээд үзүүлэхэд 3 их наяд 225 тэрбум төгрөгний юу гарч байгаа. Энэ бол бид нар шууд ирүүлсэн тэр мэдээллийг л нэгтгэж харуулж байгаа.  Цаана нь 50 хувь нь ирүүлээгүй байна. Шалтгаанууд бас байна.

Нөхөн олговрын журмыг  Засгийн газар өнгөрсөн 7 хоногт орж баталгаажсан байгаа.

П.Алтангэрэл: -Дараа нь саналын цаг бас байгаа. Эхлээд асуултаа дуусгачихъя.

Н.Ганбямба: -Тэгье асуултаа дуусгачихъя. 

П.Алтангэрэл: -Эхлээд энэ хүмүүс асуултаа асуучихмаар байна. Дараа нь саналын цаг дээрээ та нар нэгтгээд нэг явчих. Тэгвэл та хоёр ганц ганцхан өгүүлбэр, их удаан ярихгүй шүү.
Н.Ганбямба: -Нүүрсийг бүр зогсоочихож болдоггүй юм уу. Хилээрээ хаагаад. Хоёрдугаарт нь энэ хөдөө аж ахуйн түүхий эд боловсруулах салбар дээр жаахан ч гэсэн хийсэн юм байна уу? бодын хөөвөр, хялгас гээд бид нар анхаараад ярьж байсан. Мөрийн хөтөлбөрт орсон болохоор тэгээд байгаа юм. Хийчихсэн юм байна уу л гээд асуугаад байгаа юм. Тэрнээс одоо бид нарын энэ хийж байгаа, бараг биелэх гэж байгаа эд нар бол яршиг аа. Яг нарийндаа бол сая сүүлийн хэд хоног бол баахан төдөн хувийн амлалтууд, юу билээ нэг дэх өдөр 61 хувийн биелэлттэй, 2 дахь өдөр нь 83 хувийн биелэлттэй болоод бүр нэг хоногийн дотор 20 хувийн биелэлт өсөөд эд нар ийм тоогоор хэрэггүй. Яг үр дүнгээ олчихсон юм байна уу?

Их Хурлын дарга инфляцийн тухай буруу ярьжээ. Худлаа хэлжээ. Инфляцийн үндсэн шалтгааныг Их Хурлын дарга худлаа ярьсан юм байна шүү дээ. Тийм байна. 

П.Алтангэрэл: -Бадамжунай сайд товчхон хариулчих.

Т.Бадамжунай: -Их Хурлын даргыг буруу зөв гэдгийг би нэг айхтар үнэлээгүй л дээ. Сая би хангалт, нийлүүлэлт, эрэлт үнэ ийм байгаа. Их айхтар нөлөөлсөн гэдэгтэй би сайн миний хувийн саналаар сайн нийлэхгүй байнаа л гэсэн санал хэлсэн. Жижиг, дунд үйлдвэрлэлийн чиглэлээр ноос угаах үйлдвэр, хөөвөр хялгасны үр дүн нэлээд юм гарсан даа ер нь. Ямар ч байсан энэ чиглэлээр бүх чиглэлийн хөдөлгөөнд орсон бодын хөөвөр хялгасын төсөл дэмжигдсэн байгаа. Тэмээний ноос ноолуурын төсөл дэмжигдсэн байгаа. Одоо орон нутагт хэрэгжүүлэх асуудлууд байгаа. 
Ерөнхийдөө бол энэ жижиг, дунд үйлдвэрлэл бол улсын хэмжээнд хөдөлгөөнд орсон гэж би бол хэлмээр байгаа юм. Энэ бол том хөдөлгөөн үр дүн юм байгаа юм. Одоо өөрснөөс нь хамаарах ажил нэлээд байгаа.

П.Алтангэрэл: -Сэдванчиг гишүүн.

Ц.Сэдванчиг: -3.10-т хариулсан хүн геологийн газрын дарга гэв үү та ашигт малтмалын газрын хүн гэв үү. Тэрийгээ нэг  тодорхой хэлчихээч. Дээрээс нь 246 орд эзэмшиж байгаа 138 аж ахуйн нэгжид 3.4 триллион нөхөн олговор олгоноо гэж та ярьж байна л даа. Тэгээд энэ аж ахуйн нэгжүүдийн тэр байгальд учруулчихсан, байгалийг сүйтгэчихсэн хохирлын хэмжээг мөнгөн дүнгээр тодорхойлсон уу. Та бүхэн энэ хуулийн хэрэгжилтийг ярихаар нэг нөхөн олговор гээд нэг том тоо яриад байдаг шүү дээ. Ямар хохирол учруулчихсан юм бэ энэ байгаль дэлхий, энэ ард иргэдэд. Энийг тооцсон юм байна уу, энийг хэзээ тооцох вэ

Ө.Оюунбаатар: -Би Эрдэс баялаг, эрчим хүчний яамны геологийн бодлогын газрын дарга. Тэр байгаль орчинд учруулсан хохирлыг би хэлсэн. Аж ахуйн нэгжийн урьдчилсан байдлаар та нар хэрвээ нөхөн олговор ямар хэмжээний нөхөн олговор бас байх юм бэ гэдгийг урьдчилсан байдлаар бид судалгаа маягтаар авч байгаа юм. Тэр нарийн юунуудыг бол ажлын хэсэг нарийвчлан тогтооно. Татвар, үзүүлсэн татвар, үзүүлсэн хохирол, тэрийг Байгаль орчны яам, Хууль зүйн яам, Сангийн яам, манай яам, яамдуудын холбогдох агентлагууд оролцсон ажлын хэсэг байгаа. Энэ дээр байнгын ажлын хэсэг нягтлан шалгах ажлыг хийх юмаа.

П.Алтангэрэл: -Тэр нь хэзээ юм.

Ө.Оюунбаатар: -Тэр нь одоо ажлын хэсэг байгуулагдаад явж байгаа. Ерөнхийдөө энэ аж ахуйн нэгжүүдээс ирүүлсэн санал дээр хугацаа маш их шаардаж байгаа. Одоо бүр хугацаа тавиад бид нар.

П.Алтангэрэл: -Танай зүгээс хийгдэж байгаа нь  хэзээ дуусах юм? Аж ахуйн нэгжүүд чинь ..гаргаад өгчихсөн юм байна. 

Ц.Сэдванчиг: -Та нарын гаргах тооцоо хэзээ дуусах юм?

Ө.Оюунбаатар: -Энэ сард багтаад дуусна гэж бодож байна.  
П.Алтангэрэл: -Энэ сардаа. За Баярсайхан гишүүн.

Г.Баярсайхан: -Баярлалаа. Монгол Улсын Засгийн газрын мөрийн хөтөлбөрийн хэрэгжилтэнд үнэлгээ өгч байна гэж би хувьдаа ойлгож байгаа юм. Сая Ганбямба гишүүн хэллээ. Өглөө нь 61 хувьтай байсан, үдээс хойш Төрийн байгуулалтын байнгын хорооны хурал дээр 83 хувь болж тоогоо өсгөөд ороод ирдэг улсууд шүү дээ. Тэгэхээр би бол энд яг нэг хэдэн хувийн биелэлттэй байна гэж яримааргүй байна.

3.2, 3.10, 3.11, 3.12 дээр би бас байр суурь саналаа  хэлье гэсэн ийм бодолтой байна л даа. 3.2 дээр түүхий нүүрсний хэрэглээг хязгаарлах, ногоон байгууламжийн талбайг нэмэгдүүлэх, агаарын бохирдлыг бууруулнаа гэсэн гол санаа явж байгаа юм. Яг үр дүн бол одоо өнөөдөр ямар байна вэ? Түүхий нүүрсний хэрэглээ бол  огцом өсч байна. Хэрэглээ нь огт буураагүй. Ногоон байгууламжийн талбай бол одоо огт нэмэгдээгүй. Эсрэгээр нь буурсан байна. Агаарын бохирдол бол одоо энэ талаар ч ярих хэрэг байхгүй байх. Бүгдээрээ мэдэж байгаа байх. 

Тэгээд та бүхний оруулж ирж  байгаа энэ тайлан дээр маш их олон төсөл хэрэгжжээ. Тэгээд үр дүн нь ийм байгаа шүү. Тэгэхээр тийм цаасан дээр цаана нь мөнгө угаах ажиллагаа, одоо юу гэж хэлмээр юм. Маш их төсөл хэрэгжээд байдаг, үр дүн нь ямар байгаа нь бид бүхэнд тодорхой байгаа шүү дээ. 3.10 дээр нөгөө урт нэртэй хуулийг сая ярьж байна л даа. Урт нэртэй хууль дээр энэ хамгаалалтын бүсэд орсон, яг одоо хэдэн лиценз цуцлагдахаар байнаа. Энэ тайлан дээр тоо нь тодорхойгүй байгаа гэсэн ийм зүйл бичигсдэн байна л даа. Тэгэхээр тэр 1048 лицензээс одоо энэ хамгаалалтын бүсэд орсон яг одоо хэдэн тооны ашиглалтын лиценз байгаа юм бэ гэдэг асуудлыг би бас асуумаар байна л даа.
Тэгээд ер нь 3 жил нэлээн удаан хугацааны туршид энэ урт нэртэй хуулийн асуудал яригдлаа. Хууль нь өөрөө гарсан боловч хэрэгжээгүй. Байгаль орчин, хүний эрүүл мэндэд хортой техник технологиор уул уурхайн үйлдвэрлэл явуулсаар байгаа хэвээрээ байгаа шүү дээ. Тэгээд 3.11-ийн асуудал байна. Сая ерөнхийдөө ярьж л байна. Ямар санал хүргүүлсэн юм. Ер нь ямар төслөөс татгалзъя гэсэн ийм саналтай байгаа юм бэ. Энэ 2 яам. Асар их ямар ч хараа хяналтгүй, замбараагүй уул уурхайн төслүүд бүгдээрээ явж л байна. Цаасан дээр их сайхан зүйл бичээд ороод ирэх юм. Иргэний нийгмийн хөдөлгөөнүүд, хараат бус шинжээчүүд тэс өөр юм яриад байх юм байна шүү дээ.

Тэгээд энэ 3.12 дээр хариуцлагатай уул уурхайн зарчмыг баримтална, одоо уул уурхайн мэдээллийг ил тод болгоно гэж байгаа юм. Тэгээд л одоо сая зөндөө л асуудал яригдлаа шүү дээ. Танай мэдээллийн сан ажиллагаатай байна уу, үгүй юу. Оюу толгой, Тавантолгой энэ гэрээнүүдийн талаар тодорхой мэдээлэл авъя гэхээр бүх яамдуудын хаалга нь хаалттай байдаг. Энд Оюу толгойн талаар, Тавантолгойн талаар мэдээлэл авахад энэ 3.12 яг үйл ажиллагаагаа хангаж чадах уу, гэрээнүүдийн талаар. 

Тэгээд сая замын талаар асуудал ярьж байна л даа. Өмнийн говьд үйл ажиллагаа эхлүүлж байгаа том том уул уурхайн төслүүдэд зам тавих нь зайлшгүй шаардлагатай. Тэр бол одоо тодорхой асуудал. Тэгэхээр энэ замыг одоо яг энэ Улсын мэргэжлийн  хяналтын газар яг юу гэж ойлгож байна вэ? нэг урсгалтай зам байна уу, 2 урсгалтай зам байна уу? Миний сая ажлын хэсгийг ахлаад очоод ажил байдалтай нь би танилцаад ирсэн. Тэнд юу ярьж байна вэ гэвэл энэ зам чинь нэг урсгалтай зам юм байгаа юмаа. Олборлолт эхлэхээр энэ нүүрс ачсан машинууд өдөр шөнөгүй засваргүй зөөнө. 

Тэгэхээр зөвхөн нэг талдаа тавьсан зам байгаа юм шүү. Буцахдаа машинууд нь нөгөө хөрсөн дээгүүрээ давхидгаараа давхина. Нөгөө байгаль орчин сүйтгэдгээрээ сүйтгэнэ гэсэн ийм яриа бол яахав албан бус хэмжээнд тэр инженерүүдийн дотор яригдаж байна. Тэгэхээр одоо яг хоёр урсгалтай замаар нэг урсгалд нь нүүрсээ ачаад явна. Буцаж ирж байгаа машин нь хоосон машин нөгөө урсгалаараа буцаж явна гэдэг баталгаагаа өгч чадах уу. Яг бодит байдал дээр нөхдүүд өөр юм ярьж байна лээ шүү. Тэр 2 урсгалтай зам дээр тэр 100 тонны машин эвдэрлээ гэхэд тэр шууд замаасаа гарах ямар ч нөхцөл байхгүй. Тэгээд нөгөө эсрэг урсгал руу нь машин орж явнаа. Тэгэхээр одоо хүссэн хүсээгүй нэг урсгалын зам болно гэсэн асуудал яригдаж байгаа юм байна лээ шүү.

Тэгэхээр хичнээн зам тавигдсан ч байгаль орчин сүйтгэдгээрээ сүйтгэнэ, нөгөө говийн хөрс, эмзэг хөрс бургидгаараа бургих нь байна шүү. Энэ байдал дээр одоо яг ямар байр суурьтай байна вэ? 

Урт нэртэй хуулийн хэрэгжилтийн талаар дахиад би бас тэмдэглэчихсэн юмаа. Энэ нэг орхичихсон зүйлээ яриадахъя. Тэр ажлын хэсэг жилийн өмнө яригдаж байсан. Би Их Хурлын чуулган дээр Гансүх сайдаас яаж байсан. Бас тантай ижилхэн хариу өгч байсан. Үнэлгээ хийж байгаа гээд. Тэгэхээр яг одоо ирэх сард дуусна гэж би ойлголоо шүү дээ. Ер нь нэг зүйлийг сануулж хэлэхэд бид ЗХУ гэж агуу гүрэн байхад 100 гаруй мянган цэргээ монголд оруулсан байхад буцаад явахад нь 10 млрд доллар бид нэхэж чадаж байсан юм шүү. 10 млрд доллар. 

Тэгэхээр одоо энэ гадны хөрөнгө оруулалттай компаниуд гээд дийлэнх нь гадны хөрөнгө оруулалттай компаниуд байгаа. Энэ хуулийнхаа дагуу бид бас байгаль орчинд хохирол учруулсан тэр хохирлыг зоригтой нэхэж авах шаардлагатай юм байгаа юм шүү. Тэгэхээр та нар яах вэ одоо хувийн компаниуд мэдээж одоо хохирлоо шаардах нь зүйн хэрэг. Гэхдээ эргүүлээд бас төр нөхөж шаардах юмаа бол эргүүлээд тавих нь зүйн хэрэг гэдгийг бас дурдах хэрэгтэй байна. 

Бадамжунай сайдаас бас нэг асуулт байна. Атрын 3 дугаар аяныг хэрэгжүүлэх нь газар тариалангийн үйлдвэрлэлийг сэргээх зөв зүйтэй алхам аа. Тэгээд сүүлийн үед Халх гол гээд нэг төсөл яригдаж байна л даа. Дорнодын Мэнэнгийн талд 270 мянга га талбайг хагалах асуудал яригдаад байх шиг байна. Үүнийг би экологийн цэвэр хүнсний бүтээгдэхүүн монголчуудад яах арагүй хэрэгтэй. Бид бол тэрийг нь хэрэглээд явах нь зүй зүйтэй хэрэг. Гэлээ гэхдээ тэр 270 мянган га талбайг ашиглахад судлаачид, эрдэмтдийн санал дүгнэлтийг үүндээ тусгасан уу л гэдэг би асуулт асуумаар байна. Баярлалаа.
П.Алтангэрэл: -Бадамжунай сайд энд товч хариулчихаач. Манай Хүрэлбаатар дарга, Оюунбаатар дарга, Батбаяр дарга микрофон дээр сууж байсан нь дээр байх аа. Тэгээд товчхон товчхон хариулаад.

Т.Бадамжунай: -Монголын төр засгаас ер нь Халх голыг газар тариалангийн нөөц бүс нутаг гэж үе үед социализмын үед ч энэ зах зээлийн үед ч үзэж ирсэн байгаа юм. Тэгээд тэрний дагуу 2006 оноос энэ асуудал сөхөгдөж, 2007 онд тухайн үлийн төрийн тэргүүн 2 сая доллараар техник, эдийн засгийн үндэслэлийг буцалтгүй тусламжийг Солонгос улсаар хийлгэсэн. Нийт газрын хэмжээ нь 270 мянган га. Үүнээс 170 мянган га-г бол яг үр тарианы чиглэлээр, үлдсэн бүс нутгийг нь бэлчээрийн буюу тэжээлийн ургамлын, мал аж ахуй, газар тариалан хосолсон цэвэр экологийн хүнсний бүс нутаг болгох бололцоотой гэсэн ийм мастер төлөвлөгөө хийгдсэн байгаа.

Одоо энэ төлөвлөгөө бодитой ажил болгох чиглэлээр нь дотоодынхоо хэрэгцээг баталгаатай болгох талаасаа ч, ер нь дэлхий нийтийн хүнсний асуудал хомсдолтой уялдуулаад ч хэрэгжүүлэх ажлыг эрчимжүүлэх тухай Засгийн газрын тогтоол гарсан. Тэгээд бид нар одоо бас энэ сардаа багтаагаад газар дээр нь орон нутгийнхантай нь бас хэрхэн, яаж хэрэгжүүлэх вэ гэдэг чиглэлээр ярья гэж бодож байгаа. Одоогийн байдлаар Солонгосын Койкагийн шугамаар 200 га газарт нь загвар аж ахуй, өөрийн бас буцалтгүй 4 сая долларын хэмжээнд загвар аж ахуйг хийж өгөхөөр эрх зүйн бичиг баримтан дээрээ гарын үсэг зурагдаад ажил эхэлсэн байгаа. Өөрөөр бол газар олголт хийгдээгүй байгаа. 

Үндэсний компаниудаас энэ дээр оролцож ажил хийе гэсэн саналууд бол төсөл арга хэмжээнүүд ирсэн байгаа. Хамгийн гол нь мэргэжлийн эрдэмтэн хүмүүс бол Халх голын хөрс бол зэрэглэлийн хувьд маш сайн хэдий ч эвдрэх магадлал их өндөртэй бүс нутгаа гэдэг утгаар нь хөрсийг эвдэхгүй хамгаалах талаас нь  онцгой анхаарах ёстой шүү гэсэн ийм санаа оноог хэлдэг. Энэ талаар бид нар бас нэг биш удаа ярилцсан. Одоо орчин үеийн техник технологийн дэвшил бол хуучин шигээ хөрсийг боловсруулдаг аргаасаа ангижирсан, хөрсийг салхинд хийсгэхгүйгээр хавах, хөрсийг эвдэхгүйгээр тариалах, хураах ийм техник хийдэг технологийн дэвшил төрсөн учраас тэр проблемыг шийдэж болох арга зам юм байна гэсэн ийм байдалтай байж байгаа.

Г.Баярсайхан: -Тодруулъя. Та уучлаарай. Сайд аа, сая бол олон намууд яг энд цуглаж байгаад том том амлалтууд өгөхгүй гэж бэлэн мөнгөний амлалтууд өгөхгүй гэж гарын үсэг зурсан шүү дээ. Тэр зүй хэрэг. Гэхдээ би манай энэ та бид хоёрын ярьж байгаа яриатай холбогдуулаад нэг зүйл хэлмээр байгаа юм. Тэр нь амлалтууд өгөхгүй байж. Түүн дээр яах аргагүй том том мега төслүүдийн хэрэгжилтийг бас амлалт өгмөөргүй байгаа юм. Үнэхээр зайлшгүй ийм том төсөл хэрэгжүүлье гэж байгаа бол эрдэмтдийн байр суурийг зайлшгүй хэлэлцүүлэг хийж авах ёстой байхгүй юу. 
Та ганц хоёр эрдэмтэнд саналаа хэлсэн гэж байна. Наад дээр чинь бол үндэсний хэлэлцүүлэг явах ёстой юм шүү. Тэр монголын газар шороог зөвхөн монгол эрдэмтэн л мэднэ. Тэр хаа холоос Койкагаас тэр Дорнодын газар шороог мэдэхгүй шүү дээ.

П.Алтангэрэл: -Хүрэлбаатар дарга.

Ө.Оюунбаатар: -Баярсайхан гишүүний асуулт. Түрүүн нөгөө урт нэртэй хуульд хичнээн лиценз хамрагдаж байгаа юм бэ гэсэн. Байгаль орчны яамнаас урьдчилсан хилийн заагийн юугаар бол 1782 лиценз байгаа. Тэрнээс хайгуулынх нь 1391, ашиглалтынх нь 391. Ингээд 1782 лиценз байгаа. Урьдчилсан байдлаар энэ бол Байгаль орчны яамнаас ирүүлсэн хилийн зааг шүү дээ. Энэ бол Засгийн газраар орж баталгаажих ёстой, эрх зүйн дараа бүх юм яг албан ёсоор яанаа гэсэн үг.

П.Алтангэрэл: -Болсон уу Баярсайхан гишүүн ээ. Энхбат гишүүн.

Д.Энхбат: -Олон хүн асуусан учраас давхардуулахгүй цөөхөн асуулт асууя. Нэгдүгээрхи нь бид нар Засгийн газрын үйл ажиллагааг дүгнэж ярьж байгаа шүү дээ. Тэгэхээр Засгийн газрын үйл ажиллагааг дэлхийн бүх орнуудад ердөө хэдхэн юмаар л хэмждэг шүү дээ. Нэгдүгээрхи нь ажилгүйдлийн түвшин нэмэгдсэн үү, нэмэгдсэн. 9.8 хувь, ядуурал ихэссэн үү ихэссэн. Байгаль орчны доройтол ихэссэн үү ихэссэн. Ингээд ерөөсөө нийгэм, эдийн засгийн гол үзүүлэлтүүдийг нь аваад үзэхээр энэ Засгийн газар бол ямар ч гэгээтэй юм байхгүй. Тэгээд улс төрийн бусад тэр стандарт бус бусад нийгмийн талынх нь эффектүүдийг нь харвал маш их эргэлзээтэй. Тэгэхээр нэгэнт өнөөдөр байгаль орчны асуудал ярьж байгаа учраас үүнтэй холбогдуулаад хоёрхон асуулт асууя.  

Өнөөдөр Монгол улс бол нэг хүнд оногдох малынхаа тоогоор дэлхийд  эхний нэг, хоёрт ордог орон. Махны үнэ тасралтгүй өсч байна. 

Тэгэхээр Бадамжунай сайдаас нэг зүйл асуух гэсэн юм. Таныг гадуур нэг талаасаа Хөдөө аж ахуйн сайд, нөгөө талаасаа монголын мах борлуулалтын сүлжээний гол эзэмшигч гэж ярьж байгаа юм. Тэгэхээр Монгол Ардын Намын удирдлагуудаас бид нар бас ийм асуулт асуух юм. Ийм сонирхлын зөрчил үнэхээр байгаа юу? Та энийг яг албан ёсоор одоо микрофонд протоколоор бичүүлэхгүй юу. Таны ах дүү нар, авгай хүүхэд энэ махны бизнес эрхэлдэг үү? Өнөөдөр монголын нийгмийн хамгийн том асуудал бол мах байгаа. Махны үнэ бол маш их нэмэгдэж байгаа. Бас дээрээс нь гурил байгаа. Тэгэхээр та хөдөө аж ахуйн энэ бизнест өөрийнхөө салбар дахь бизнесийнхээ сонирхлыг нэг товчхон хэлэхгүй юу. Би энийг үнэхээр Засгийн газрын байр суурийг сонсох үүднээс хэлж байгаа юм.
Хоёрдугаархи нь уул уурхайн салбарынхнаас нэг зүйл асуумаар байна. Одоо урт нэртэй гэж нэрлэгддэг хуулийг энэ зун хэрэгжүүлэхгүй байх талаар найдаж байгаагаа алтны компаниудын удирдлагууд их ярьж байгаа. Яагаад вэ гэвэл энэ зун олборлолт явнаа гэж ярьж байна. Энэ үнэн үү? Жишээлбэл энэ зун алтны компаниуд ажлаа үргэлжлүүлэх үү? Ийм л 2 асуулт байх шив дээ.

П.Алтангэрэл: -Бадамжунай сайд хариулчих.

Т.Бадамжунай: -Энхбат гишүүний асуултанд хариулъя. Ер нь махны чиглэлээр махны нийлүүлэлт хийдэг, борлуулалт хийдэг, тийм сүлжээ ямар нэгэн юм надад байхгүй ээ. Хэрэв одоо яг тийм тодорхой мэдээлэл байдаг бол өнөөдөр ч надад чиний тэнд тийм юм байдгаа гээд шулуухан хэлэхэд би бараг тэр нь дээр байхаа гэж бодож байна. Энэ бол байхгүй. Ерөнхийдөө нийгмийн хардлага байнга л байдаг сэдэв. Тэр маягаар яваа байхаа гэж би хэлмээр байна.
Д.Энхбат: -Танай гэр бүлийн.

Т.Бадамжунай: -Манай гэр бүл, үр хүүхэд, ах дүү нар дотор тийм юм байхгүй.

П.Алтангэрэл: -Хэн хариулах вэ, Мэргэжлийн хяналтын газар. 

Н.Батбаяр: -Энхбат гишүүний асуултанд хариулъя. Тэгэхээр өнөөгийн байдлаар үе шаттайгаар энэ хуулийг хэрэгжүүлье гэсэн ийм шийдвэр гарж байгаа. Эхний удаад бол алтны шороон ордуудад үйл ажиллагаа явуулахгүй байхаар шийдвэр гаргасан. Урьдчилсан байдлаар нэг 246 аж ахуйн нэгж энэ хуулийн хүрээнд хамрагдаж байгаа. Өнөөдрийн байдлаар Мэргэжлийн хяналтын ерөнхий газар дээр энэ хуулийн хүрээнд хамрагдаж байгаа 246 аж ахуйн нэгжүүдийн нэг ч уулын ажлын төлөвлөгөө батлагдаж гараагүй ээ. 

Газрын хэвлийн тухай хуулиар бол уулын ажлын төлөвлөгөө зураг төсөлгүйгээр үйл ажиллагаа явуулахыг хориглодог. Тэгэхээр энэ жилд энэ аж ахуйн нэгжүүдийн үйл ажиллагаа явахгүй ээ гэж бодож болно.

Д.Энхбат: -Тодруулъя. Би бүр тодорхой асуучихъя. Энэ хуулийн хүрээлэлд хамаарагдаж байгаа одоо тэр нөхөн төлбөр нэхэж байгаа энэ компаниудаас аль нь ч олборлолт явуулахгүй гэж би ойлгож болох уу?

Н.Батбаяр: -Болно.

П.Алтангэрэл: -Балдан-Очир гишүүн асуугаад дараа нь Тэрбишдагва гишүүн асуугаад тэгээд асуулт үндсэндээ дуусч байна. Энхбаяр гишүүн. За Балдан-Очир гишүүн.

Д.Балдан-Очир: -Тэр Байгаль орчны яамны тайлан дотор эрдэс баялгийн талаар төрөөс баримтлах бодлого гэдэг баримт бичгийг байгаль экологитойгоо нийцүүлээд ингээд 12 он хүртэл баримтлах бодлогыг боловсруулсан гэсэн байна. Одоо тэр баримт бичиг хаана байна гэж асуух гэсэн юм. Тэгээд би товчхон, дараа нь би үг хэлнэ.


П.Алтангэрэл: -Асуултаа асуучихлаа, асуултанд нь  хариулаадах даа. Байгаль орчны яам уу. Хэн хариулах юм.


Н.Батсуурь: -Эрдэс баялгийн талаар төрөөс баримтлах бодлогын баримт бичгийн хуульд манай яам оролцож боловсруулж байгаа. Эрдэс баялаг, эрчим хүчний яам хариулах ёстой байх л даа. Гол нь толгойлж байгаа учраас. 


П.Алтангэрэл: -Хүрэлбаатар дарга хариулчих.


Д.Хүрэлбаатар: -Манайх бол саяны бодлогын бичиг баримтыг боловсруулаад Засгийн газарт оруулаад дэмжигдсэн байгаа. Удахгүй УИХ-д өргөн баригдах байх. Энэ бодлогын баримт бичиг гарчихсан байгаа. 


П.Алтангэрэл: -Асуулт тодорхой. Тэрбишдагва гишүүн.


Д.Тэрбишдагва: -Асуухад жаахан хүндрэлтэй байна л даа. Яагаад гэвэл Монгол улсын Засгийн газрын үйл ажиллагааны мөрийн хөтөлбөрийг Засгийн газрын гол ажил шүү дээ. Тэгээд Засгийн газрын гол ажлыг өнөөдөр Байгаль орчин, хүнс, хөдөө аж ахуйн байнгын хороон дээр ярьж байна гэж ойлгож орж ирсэн. Ерөөсөө хийж байгаа гол ажлаа танилцуулах гээд хэдэн газрынхаа даргыг дуудчихаад сууж байх. Би одоо Байгаль орчны яамнаас асууя гэсэн ерөөсөө дэгийнхээ журмаар Байнгын хорооны хурал, УИХ дээр чинь сайд нь асуудал танилцуулж, тэгээд юуны төлөө орлогч сайд гээд баахан орон тоо тавиа биз дээ. Тэгээд тэр нь байхгүй. Байгаль орчны яамнаас асуух асуулт зөндөө байна. 

Ингээд бид энийг бол дахиж ажлын хэсэг байгуулдаг юм уу, дахиж шалгах ёстой юм байна лээ. Би энэ Засгийн газрын үйл ажиллагааны хөтөлбөрийг маш нямбай үзэж байгаа. Надад энд маш их материалууд байж байна. Яам яамаар харахад яамдууд харилцан адилгүй байна. Веб сайтан дээрээ зарим нь маш сайн яахав зөндөө биелэгдээгүй юм байсан ч гэсэн тэрийгээ биччихсэн байж байна. Тэгээд Засгийн газрын веб сайтан дээрээ энэ яамдууд бүх зүйлээ нэг бүрчлэн детальчилж ингэж гаргаж тавьж байж бид олж уншихгүй бол одоо өнөөдөр ингээд л Байгаль орчны яамнаас асууя гэхээр хамгийн нэгдүгээрт их тодорхой тодорхой асуултанд тодорхой хариулт авмаар байна. Тэгэхээр би асуух уу, болих уу гэж. 

Ер нь цаашдаа энэ чинь хариуцлага хүлээх хүн нь улс төрийн албан тушаалтан сайдууд нь байхгүй байж байгаа юмыг чинь одоо хүчинтэй хурал гэж үзэх юм уу, хүчингүй хурал гэж үзэх юм уу гэж нэг асуумаар байна. Байнгын хорооны дарга. Тэгэхээр түрүүний хүмүүсийн асуугаад байна шүү дээ байгаль орчны нөхөн сэргээх баталгаагүй бол эдийн засгийн ямар ч ашигтай хөтөлбөр төслөөс татгалзана гээд би Эрдэс баялаг, эрчим хүчний яамны ажлыг эргээд бид нар Эдийн засгийн байнгын хороон дээр ярина гэж бодож байгаа.

Тийм учраас байгаль орчны асуудалд байгаа байхгүй юу. Энийг ерөөсөө л байгаль орчны нөхөн сэргээх баталгаагүй бол эдийн засгийн ямар ч ашигтай хөтөлбөрийг төслөөс татгалзана гээд ингээд л үз. Татгалзсан хөтөлбөр байна уу,  хэдэн хөтөлбөр байгаа юм. Үнэхээрийн тэр байгаль орчинд ээлтэй хөтөлбөр байгаа юм уу, үгүй юм уу гээд. Ийм л зүйлийг тодорхой асуухгүй бол болохгүй байна л даа. Тэгээд манай гишүүд асуугаад байна шүү дээ. Энэ урт нэртэй хууль гээд. Энэ урт нэртэй хуулийг Их Хурлын гишүүд санаачилсан мөртлөөсөө Засгийн газрын үйл ажиллагааны хөтөлбөр дээр яг үг үсгээрээ байгаад байгаа байхгүй юу. Энийг л бид өнөөдөр асуугаад хийгээгүй учраас Их Хурлын гишүүд ажил хийгээд байна шүү дээ. 

Алтны бага нөөцтэй шороон орд болон усны хагалбар, голын ай сав газар, ойн сан, говийн баян бүрд байгалийн онцгой тогтоц бүхий газрууд, түүний хамгаалалтын бүсэд ашигт малтмал хайх, олборлохыг хориглох, байгаль орчин, хүний эрүүл мэндэд халтай арга технологиор уул уурхай үйлдвэр явуулахыг бүрэн зогсооноо гээд 3.10 дээр заагаад өгчихсөн. Засгийн газрын үйл ажиллагааны хөтөлбөр шүү дээ. Тэгээд ийм юмыг бид өнөөдөр ингэж фармальдаж ингэж явмааргүй байна. Ингээд уншаад байхаар ерөөсөө тэгээд л их сонин сонин худаг юуны аргаар, сэргээгдэх эрчим хүчээ сум болгонд, баг болгонд шахуу худаг гаргана ч гэнэ үү, говь хээрийн бүсийг усжуулах зориулалттай баг бүрт нар салхи, эрчим хүчнээ ажиллуулж, тус бүр нэг худаг гарна гэж байгаа юм. Баг бүрт хэдэн худаг гаргачихсан юм. 
Тэгээд ингээд тооцоод үзэх юм бол ерөөсөө миний харж байгаагаар бол байгаль орчны асуудал дээр ерөөсөө 50 хувь хэрэгжихгүй байна. Энийг чинь ерөнхий 3.6, 3.7, 3.8 гээд ерөнхий заалтыг нь гаргаж өгчихөөд энэ нь өөрөө задарсан төлөвлөгөө байгаа юм. Энийг задарсан төлөвлөгөөг бид үзэж байж гаргахгүй бол болохгүй. Ийм учраас би зүгээр ингээд асуугаад яваад байвал сая тэр баг болгонд гаргана гэсэн худаг юу болсон бэ? Говь хээрийн болон цөлжилт ихээр явагдаж байгаа бүсүүдэд унаган ургамлыг тарималжуулах, хур тунадас нэмэгдүүлэх, ус хуримтлуулах, хиймэл нуур цөөрөм байгуулах замаар эко системийн эдийн засгийн байдлыг хангах арга хэмжээ авч ус хөтөлбөрийг хэрэгжүүлнэ.

Би дахин дахин хэлж байхад энд зүгээр баахан тийм төчнөөн юм барьсан гээд тэгээд эцсийн үр дүн өнөөдөр байгаль орчин, экологийн тэнцвэрт байдал байгаа юм уу гээд. Ийм агуулгаар нь би сайдуудаас нь асуумаар байна. Эсвэл энэ хурал дээр сайдууд нь ирдэггүй юм бол Засгийн газрын ажлын хөтөлбөр гээд 3 жилийн хөтөлбөр өнөөдөр 75 хувь нь хэрэгжих ёстой. Өнөөдөр би байгаль орчин дээр 50 хувь хэрэгжээгүй байна гэж одоо миний сүүлийн хамгийн сүүлээс нь асуугаад ингээд асуултын тэмдэг тавьчихаад өчигдөр оройжингоо үзсэн л дээ. 

Хүнс, хөдөө аж ахуйн яамнаас бас ялгаа байхгүй ээ. Бадамжунай сайдаас би 54 хувийн биелэлттэй гэж асуусан, 80 хэдэн хувь шиг ингэж ярьсан. Тэгээд эдний веб сайтан дээр нь ороод үзэхээр эдний веб сайт нэлээн их дэлгэрэнгүй гараад ирчихсэн. Тэгээд энэ дээр бас яг ингээд тооцож үзэхэд 54 биш 50 хувь хүрэхгүй байна л даа. Тэгээд би одоо энийг ингээд нэг бүрчлэн зоорийн агуулгын төрөлжсөн юу л гэнэ. Усалгаатай тариалангийн 31 мянган га-д хүргэнэ л гэнэ. Хүнсний бүтээгдэхүүнийг хангах бие даасан лавлагаа лаборатори байгуулна л гэнэ. Сум бүрт түүхий эд бэлтгэлийн анхан шатны хоршоо нөхөрлөл байгуулахад дэмжлэг үзүүлнэ гэнэ, хүнсний үйлдвэрүүдийн хүнсний аюулгүй байдлын стандартыг гээд ингээд үзэж байхад бол 50 хувь хүрэхгүй л байна шүү дээ.
Энийг одоо Байгаль орчин, хүнс, хөдөө аж ахуйн байнгын хороо ингэж детальчилж үзэхгүй бол ингээд нэг хэлэлцсэн болдог, тэгээд сүүлийн нэг жил болж байгаа. Ийм үед нь тэгээд одоо ингээд уншаад байвал зөндөө олон юм байх юм. Дарга, яах ёстой юм. Тэгэхгүй ингээд ерөнхийд нь яриад байх юм бол энэ ажил биш болоод тэгээд сүүлд нь ерөнхий л юмнууд яриад байна л даа. Би сая их тодорхой тодорхой заалтыг, одоо ингээд тодорхой заалтыг уншаад өг гэвэл би тухайлах юм бол Хүнс, хөдөө аж ахуйн веб сайтанд гарснаар эднийх задалснаараа 96 асуудал тавьсан байгаа юм. Тэгээд 49 хувийг нь биелэлттэй гэж гаргасан байна лээ.

Засгийн газрын эндээс орж ирсэн юман дээр 54 хувьтай, гэтэл Байгаль орчны яам бол 68 гээд гараад ирсэн. Би ерөөсөө 68-ийг Байгаль орчны яамны юунаас олж харахгүй байгаад байгаа байхгүй юу. Тэгээд ийм юмнуудыг үнэхээрийн л түрүүн Энхбат гишүүн ч хэллээ. Эцсийн үр дүн нь ажилгүйдэл байна уу, ядуурал байна уу, байгаль орчин үнэхээр өнөөдөр ямар байдалтай байж байгаа юм гээд ингээд бодоод үзэх юм бол болохгүй байна л даа. Тэгээд нөгөө хамтарчихаараа намайг хэн  хэлэх вэ, нохойг хэн саав гэсэн шинжтэй сайдууд нь орж ирэхгүй, тэгээд газрын дарга нар нь орж ирээд ингээд байгаа учраас би бол ингэж ер нь сайд л хариулах ёстой шүү дээ. Ийм асуудлыг яах ёстой юм. 

Хэрвээ детальчилж асуух гэх юм бол би одоо ингээд 50 хувийн доод талаас нь гаргаад ирсэн материалыг бүгдээрэнгий нь үзээд, Байгаль орчны яаман дээр суусан бид, ажлынхаа албыг би 3 өдөр ажиллуулж байгаа. Нэг бүрчлэн детальчилж үзэж байгаа. Веб сайтанд нь орж үзэж байгаа. Тэгээд ийм л байдалтай л байна даа даргаа. Энийг одоо хэрвээ шаардлагатай гэж үзвэл би нэг бүрчлэн асууя. Цаг хугацааг ингээд шахаад ингэх юм больё. Тэгэхгүй бол ингэж нэг нь нэг баахан цаг хугацаа шаардаж ингээд баахан хүмүүсийг ажилтай ажилгүй энд суулгаж асуугаад, нөгөөдүүл нь асуусан болж дүр үзүүлээд, эцсийн үр дүн нь иймэрхүү л үр дүнтэй байна шүү дээ.

Өнөөдөр 75 хувьтай гэж байгаад би л харж байгаагаар 50-иас доош, лав л энэ 2 яам бол тэгж харагдаж байна. Тийм учраас  энэ дээр еще яриад байх юм бол ингээд тэр тэмдэгтийн хураамжтай холбоотой асуудал байж байна. Газар тариалангийнх нь сүүлийн 3 жилийн татвар төлөөд нэг аж ахуйн нэгж дунджаар, дундаж аж ахуйн нэгж 100-150 сая төгрөгний татварын өртэй, сүүлийн 3 жил аваагүй, тэгээд газар тариалан чинь уначих гээд л байна шүү дээ. Тэгээд энэний төлөө ярьж байгаа юм хаана байгаа юм. Мань мэт нь ярьдаг. Тэгээд би өөрөө энэ салбар хариуцаж байсан учраас салбарын төлөө олон юм ярьдаггүй. Тэгэхдээ өнөөдөр энэ ажлыг нь ярихад ярихаас өөр аргагүй л болж байна шүү дээ. Ийм л байдалтай байна.

П.Алтангэрэл: -Байгаль орчин, аялал жуулчлалын сайд өвчтэй байгаа. Тэрийгээ албан ёсоор мэдэгдсэн. Хэлэлцэж байгаа асуудалтай холбоотой 2 яамны танилцуулгыг Бадамжунай сайд хийсэн. Тэрбишдагва гишүүний ярьж байгаа тэр хамгийн гол нь тэр хөтөлбөр үндсэн чиглэл хэрэгжиж байна уу, хэрэгжихгүй байна уу, ямар шатандаа явж байна нэг бүрчлэн яримаар байна гэдэг энэ асуудлаар чинь л Байнгын хороод хуралдаад байгаа шүү дээ. Тэгэхээр таны дэд сайд холбогдох хүмүүс нь тэрийг хариулаарай.
Н.Батсуурь: -Дэд сайд гадаадад томилолттой байгаа.

П.Алтангэрэл: -Тэгээд яахав Төрийн нарийн бичгийн дарга, газар, хэлтсийн дарга нар нь байна. Заавал сайдаас хариулт авна гэвэл Байгаль орчны яамтай холбоотой асуусан асуултыг орхиё. Яамны сайд нь байгаа салбартай холбооотой асуудлыг Бадамжунай сайд хариулаад явах уу. 

Т.Бадамжунай: -Тэрбишдагва гишүүний асуултанд хариулъя. Саяны үйл ажиллагааны хэрэгжилтийн талаар нэлээд дэлгэрэнгүй өөрөө танилцсан байна. Таны тэр танилцсан явцын талаар санал зөрөх юм алга байна. Бид нар 2009-2010, 2009-2011, 2009-2012 он, мөн 2010-2011, 2010-2012 бүр ингээд хэрэгжих хугацаагаар нь юунуудыг нь авч үзсэн. Тэгэхэд бол 2009-2010 оны түвшингийн хэрэгжилт нь 54 аравны хувьтай, нийт дүнгээрээ 50 хувийн хувьтай гэсэн энэ гарсан байгаа. Бид энэ дээр ямар нэгэн байдлаар дээш нь доош нь хийхийг хүсээгүй. Аль болох харин чанга талдаа өөрснийхөө толь мэдээллийг гаргаж өгч байгаа.

Үндсэндээ энэ 24 зүйл бидний санаа зовоосон хагас дутуу байгаа гэсэн юмыг Байнгын хорооны нийт гишүүдэд дэлгэрэнгүй байдлаар гаргаж материал болгож өгсөн байгаа. Энэ бүхэн рүүгээ бид анхаарч ажиллана.

Тэр гишүүний яриад байгаа тариаланчдын НӨАТ-аас болж үүссэн өрийн тухай асуудал бол яригддаг сэдэв. Ямар ч байсан эхний ээлжинд НӨАТ-ын тухай асуудлыг нь Их Хурал сая хаврын чуулганы өмнөхөн шийдсэн асуудал бол гол том зүйлээ шийдсэн байгаа. Одоо аж ахуйн нэгж болгоны өмнө тэр хуулийг хэрэгжүүлээд мөнгөө төлчихсөн байна уу, эс төлсөн байна уу, зарим нь төлсөн мэтээр яриад байна уу гэдэг бол тэр хоёр талтай байгаа юм. Яг тэрийг тодорхойлоод гаргаад ирсэн татварын газрын мэдээлэл хагас дутуу байгаа. Тэр мэдээллүүдийг албажуулаад, яг бодитой төлсөн нь энэ байнаа гэвэл харьцангуй яриатай тооноос бага хэмжээний юм гарах юм шиг байгаа юм. Тэгвэл одоо хууль тогтоох байгууллагуудад нь асуудлыг нь оруулахад салбарын зүгээс бэлэн байгаа. Мэргэжлийн байгууллагатай хамтраад.

П.Алтангэрэл: -Энхбаяр гишүүн.

Ж.Энхбаяр: -Би орон нутагтай холбоотой асуудлыг энэ салбартай холбоод ярья. Манай аймагт байгаль орчны чиглэлээр 2 асуудал байгаа. Нэг нь Хөх морьт сумын цөлжилт, энэнтэй холбоотойгоор Байгаль орчны яаманд яг юу хийв ээ? Ямар төсөл хөтөлбөр хийв ээ?  Манай аймагт болсон хамгийн том экологийн сүйрэл буюу Эрээн нуурын асуудал байгаа юм. Бас яг юу хийв ээ? Хөдөө аж ахуйн чиглэлээр Говь-Алтай аймагт ямар сүүний, ямар махны, ямар ноос, арьс ширний боловсруулах үйлдвэр оров оо? Атрын 2 дугаар аянд ер нь хичнээн тэрбум төгрөг зарцуулагдсан юм бэ? Говь-Алтай аймагт дунд оврын нэг ширхэг трактор, нэг ширхэг комбайн лав очоогүй энэ хугацаанд. Яагаад очихгүй байгаа юм бэ гэж?
Хөх морьтын тусгай хамгаалалтын газрын захиргааг захиргаа байх ёстой хамгаалах газар нь барих ёстой. Өнөөдөр суурин аймгийн төвд тавигдаад, өөр байгууллага орж явна, хариуцаад явж байдаг. Тэрийг яаж ойлгох вэ? Мэргэжлийн хяналтын газраас асуухад хорт бодисын цианит натрийн мөнгөн усны хордлогын бүс нутаг, ер нь энэ импорт худалдаа түгээлт, энэ асуудал үндсэндээ хяналтанд орж чадсан уу? бүрэн хянаж чадаж байгаа юу? Үндсэн чиглэл, Засгийн газрын энэ үндсэн чиглэл ялангуяа 2010 оны үйл ажиллагааны хөтөлбөрүүдийн ер нь энэ хийх ёстой ажлын объем, бид нарын баталж байгаа төсөв хоёрын хооронд хичнээн харьцаа хэр зэрэг зохистой байна вэ? Үнэхээр ажилд төлөвлөгөө байдаг, энийгээ хэрэгжүүлэх, хөрөнгө оруулалт, төсвийн юм маань нийлж байна уу, нийлэхгүй байна уу.

Ингээд хараад байхад нийлэхгүй л харагдаад байх юм. Тэгээд бүхий л зүйлийг хийсэн болгох, ер нь ам тосдоод, амыг нь тослоод өнгөрдөг эцсийн үр дүн их муутай. Засгийн газар жаахан фокус алдаад байна уу даа гэж анзаарагдаад байна салбар болгонд. Үнэхээр танай хариуцсан салбарт байгаль орчны болон хөдөө аж ахуйн салбарт энэ тавьсан зорилтыг хэрэгжүүлэх үндсэн чиглэлтэй холбоотой төсөв яг уялдаж чадсан уу, чадаагүй байна уу? тэгж байж энэ сайд нарын ажлын бас нэг тайланг холбож үзэхгүй бол төсвийг нь баталж өгөөгүй байж бас ингээд явчихаар бас л нэг өрөөсгөл, хэт өрөөсгөл болох болов уу гэж бодогдож байна.

Дээрээс нь Монгол мал хөтөлбөрийн хүрээнд Монгол улсад байгаа энэ аж ахуйн мал үржлийн эмнэлгийн албад их өндөр чанартай ажиллаж байна гэсэн байгаа юм. Чанарын стандарт хангачихсан, нийт 783 байгаагаас 14 нь стандартын шаардлага хангаагүй байнаа гэж байгаа юм. Стандартын шаардлага хангасан мал эмнэлэг үйлчилгээний нэгж байна. Манай аймагт байгаа энэ мал эмнэлэг, үйлчилгээний нэгж үндсэндээ бүгд чанарын шаардлага хангахгүй байгаа юм. Сая орон нутгаар явахад. Нөгөө малын угаалга, туулга эм вакцин байхгүй. Угаадаг нөгөө ванн энээ тэрээ нь байхгүй, мэргэжлийн боловсон хүчин байхгүй. Шаардлага хангах лаборатори байхгүй. Тэгээд энэ 14 нь стандартын  шаардлага хангахгүй байна, би дандаа Говь-Алтайнх гэж ойлгож болох уу, эсвэл бусад аймгууд 783 нь үнэхээр сайн байгаа юм уу?

Монгол мал  хөтөлбөрийн хүрээнд бид нэгж байгуулсан. Сум болгонд цалин авдаг 3 хүн байна. Хийж байгаа ажил өнөөдөр хүртэл байхгүй. Мал ид төллөж байна, нөгөө хачиг хувалзны цаг эхэлж байна. Ажил яагаад явахгүй байна. Нөгөө хоршоодын хөгжүүлэх жижиг, дунд сумдын хөгжлийг дэмжих мөнгө яагаад очихгүй байна. Байдаггүй, байхгүй байна, очоогүй байна. 

Өнгөрсөн зун өвлийн ган, байгалийн бэрхшээлтэй холбоотой яахад энэ төвийн бүсээс татаад ил задгай тээвэрлээд, очсон өвс тэжээл, тэнд зарцуулсан тээврийн олон тэрбум төгрөг, олон тэрбум төгрөгний үнэтэй өвс малд очихоороо хоол биш хор болж байна. Идээд тэгээд тоосжилттой өвсийг идсэн мал ерөөсөө улам дордоод үхүүлж байгаа болохоос сэхээж байгаа юм алга. Яагаад тэр бүс нутагт байгаа усалгаатай, бэлэн газар энэ системийг ашиглаад яагаад мал аж ахуйн тэжээлийн, хадлангийн тийм ажилбарыг хийж болохгүй байна вэ. Ялангуяа тэр Завхан, Говь-Алтай бол тийм бололцоо байгаад байдаг. Яагаад энэ явагдахгүй байгаа юм бол. Хаанаа байна вэ гэж 3 жил ярьж байна.

Эцсийн асуулт яагаад ганц трактор, тэр тариаланчдын газраа хагалж дийлэхгүй байгаа байхгүй юу. Газрыг нь хагалах тийм дундаас дээш хүчин чадлын ганцхан трактор тарьсан хөх тариа, арвайгаа хураагаад авдаг, ядахдаа ганц комбайныг тэр нутагт өгдөггүй юм бэ гэж. Тэгээд эндээс юу хэлэх гээд байна вэ гэвэл тавьсан зорилт жижиг, дунд үйлдвэр нь байдаггүй, малын ажил байдаггүй, нөгөө байгаль орчны том ажил нь 2 аймагтайгаа 2 том проблем дээр хийгдсэн ажил байдаггүй. Тэгээд бид нарын тараасан тэр мөнгө бол бүх төсөл хөтөлбөр бол яг цөөн хэсэг хүрээнд л тэмцсэн ийм л үр дүнтэй болсон юм байна. Барьцаа хөрөнгөтэй, банкнаас авч чаддаг улсууд л дахин дахин давтан авсан. Зарим нь аймгуудын нэр дээр, төвийн болон олон тэрбумаар авсан том аж ахуйн нэгжүүд гарсан. 

Яг хамгийн монголын өмнө тулгамдаад байгаа гол юм маань ерөөсөө л ажлын байр, ядуурал. Энэ зорилтоо шийдвэрлэж чадсангүй ээ гэж. Бид нарын нөгөө хөрөнгө, бодого хөрсөндөө буюу яг зорилт түвшиндээ очиж чадаагүй нь одоо манай аймагт бол тодорхой байгаа юм. Банкууд өгөхгүй байна, зээл өгөхгүй байна, шалгуур өндөртэй байна. Тэгээд энэ бодлого цөөнхийг дэмжсэн л бодлого болчихлоо. Газар тариалангийн талбайнуудыг нь үндсэндээ том аж ахуйн нэгжүүд хувааж аваад дууссан. Аж үйлдвэрүүд нь хувааж аваад дууссан. Уул уурхайгий нь ч аваад дууссан, тусгай хамгаалалттай газар нутгийг нь ч аваад дууссан. Дэндүү цөөнх. Энэ явсан бүх бодлого дэндүү цөөнхөд зориулагдаад байгаа нь харамсалтай болоод байна. Олон зуун тэрбум төгрөг цөөнхөд зориулагдчихлаа. Энэ 3 жил. Яг үр дүн бол. Тэгэхээр энд яах бол гэдэг асуудал. 
Эцэст нь Байгаль орчны яамнаас асуухад энэ тусгай хамгаалалттай газар нутагт явагдаж байгаа, хамгийн ойрхон Зайсан толгойд явагдаж байгаа энэ эрээ цээргүй үйл явдал одоо яанаа. Хот нь бодлогоор дэд бүтцээр хангаж өгдөг, улсын бүртгэл нь бодлогоор бүртгэлжүүлж, эдийн засгийн эргэлтэнд оруулдаг. Байгаль орчны яам нь газрыг нь зардаг, нэг га нэг сая доллараас давчихсан энэ том бизнесийн ийм хангалттай л, арай дэндээд байгаа юм даа. Тэгээд улаан цайм боллоо шүү дээ. Аялал жуулчлал хөгжүүлэх нэрийн дор үндсэндээ ингээд нэг. Яг олны нүдэн дээр бүхэл бүтэн тийм систем ажиллаад, газрыг зараад, дамлаад ингээд. Одоо ч бараг дуусч байх шиг байна даа тэгээд. Энийг яагаад танай яам зогсоож чаддаггүй юм бэ. 
П.Алтангэрэл: -Байгаль орчны яамнаас хариулъя. Хөх нуурт, Эрээн нуур гээд л.

Н.Батсуурь: -Энхбаяр гишүүний асуултанд хариулъя. Ер нь бол цөлжилттэй тэмцэх асуудал дээр Байгаль орчны яам энэ өнгөрсөн жилүүдэд нэлээн арга хэмжээнүүдийг авч хэрэгжүүлсэн байгаа. Хамгийн том арга хэмжээ нь бол энэ цөлжилттэй тэмцэх үндэсний хөтөлбөрийг Засгийн газраар батлуулсан. Энэ хөтөлбөрийг хэрэгжүүлэх үйл ажиллагааг бүх орон даяар зохион байгуулж байгаа өнгөрсөн жил. Бүх орон нутагтаа аймаг, сумууд бүгд дэд хөтөлбөр боловсруулж, энэ цөлжилттэй тэмцэх ажлыг хийх ёстой. Хөх морьт сумын тухайд бол өнгөрсөн жил Хөх морьт сумын Засаг даргын мэдээллийг Байгаль орчин, аялал жуулчлалын сайдын зөвлөлийн хурлаар авч хэлэлцсэн байгаа. Ингээд Хөх морьт сумын цөлжилттэй тэмцэх жишиг сум болгож хамтарч ажиллахаар бид хамтын ажиллагааны гэрээ байгуулаад, энэ дээр төлөвлөгөө гаргаад ингээд хамтраад ажиллаж байгаа.

Тийм учраас ирэх жилүүдэд Хөх морьт сумдаар энэ цөлжилттэй тэмцэх энэ чиглэлээр тодорхой ажлууд хийгдэнээ гэж ингэж бодож байна. 

Ж.Энхбаяр: -Яг хийчихсэн ажил байна уу? Төлөвлөсөн юм байна уу?

Н.Батсуурь: -Өнгөрсөн жил Хөх морьтын төвийг элснээс хамгаалах зорилгоор 10 мянган долларын өртөгтэй төсөл хэрэгжүүлсэн. Тэрэн дээр тодорхой мод тарьсан, модны ургалт сайн байгаа гэж бид бас хүлээж авсан байгаа. Ийм маягаар Хөх морьт сумын талаар тусгайлсан арга хэмжээ авагдаж байгаа. Ер нь Эрээн нуурыг хамгаалах, тэр монгол элсний байгалийн цогцолборт ...хамгаалах асуудлыг бид Их Хуралд оруулж шийдүүлсэн байгаа. Ингээд энд монгол элсний байгалийн цогцолборт газрын энэ хүрээнд Эрээн нуур хамрагдаад орж байгаа. Тайширын улаан боомын цахилгаан станц ажиллаад эхэлсэн. Эндээс мөн ус тавигдаж эхэлж байгаа. Ингээд бүрэн хүчин чадлаараа ажилласан нөхцөлд Эрээн нуур руу орох ус нэмэгдэнэ, одоо зохих ёсоор явдаг болноо гэж ингэж үзэж байгаа. 
Тийм учраас Эрээн нуурыг сэргээх, энийг хамгаалах асуудал цаашдаа хийгдэх бололцоотой болсон. Монгол элсний байгалын цогцолборт газрын хамгаалалтын захиргаа, зайсангийн асуудлаар Намхай дарга товч хариулт өгөх үү. 
А.Намхай: -Энхбаяр гишүүний асуултанд хариулъя. Тэгэхээр монгол элсний байгалийн цогцолборт газрын хамгаалалтын захиргааг Говь-Алтай аймгийн Хөх морьт суманд байгуулахаар Байгаль орчин, аялал жуулчлалын сайдын тушаал 3 сарын эхээр гарсан. Үүнтэй холбогдуулаад улсын төсөвт 60 гаруй сая төгрөг тусаад, 9 хүний бүрэлдэхүүнтэй хамгаалалтын захиргаа ажиллахад бэлэн болсон. Одоо хамгаалалтын захиргааны даргын сонгон шалгаруулалтыг явуулахаар зарлаад байгаа. Энэ сонгон шалгаруулалтын дараа Төрийн албаны тухай хуулийн дагуу даргыг нь томилоод ингээд ажилд орно. Конторын барилгын хувьд гэвэл мөн 60 сая төгрөгний улсын төсөв тусаад Хөх морьт сумын төвд барихаар ийм болсон. 

Ж.Энхбаяр: -Та нар худлаа яриад байх юмаа улаан цайм л. Тэр барилга чинь суман дээрээ сурагч байхгүй, тэр мөнгө нь аймгийн төвд хундаментаа тавиад сая барилгын ажил нь явж байна шүү дээ. Бид нар бас, муу нэртэй Их Хурлын гишүүн чинь ядахдаа жилдээ 2 удаа энэ сумаараа, багаараа буюу олон түмэндээ хүрээд байгаа байхгүй юу даа нэгд. 
Хоёрдугаарт, Эрээн нуур 3 газраараа, хуучин Завхан гол том гольдрил эвдэгдсэн, одоо мянган ус тавиад, мянган шар усны үер гүйгээд Эрээн нуур руу очихгүй байна, очихгүй болчихсон байна. Тэгээд энд яагаад та нар арга хэмжээ авч болохгүй юм бэ. Энэ үнэхээр монголын нүд болсон, сор болсон Байгаль орчны яамны хамгийн харж байх ёстой газар. Одоо шар усны үер гүйнэ. Тайширын усан цахилгаан станц 100 хувь хүчин чадлаар ажиллах гэж байна. Одоо нэг сарын дотор та нар зохион байгуулалт хийгээд тэр голын гольдрилын өөрчлөлтийг хийхгүй бол Эрээн нуур гэдэг юм дуунд л үлдэнэ. Яагаад ийм юмаа мэдрэхгүй байна вэ гэж. Ирэх жилээс хийгдэнэ гэдгийг үнэхээр сонсохгүй байна, хүсэхгүй байна. 10 мянган долларын модыг чинь очоод үзлээ. Тэр байшин чинь ч байхгүй, захиргаа нь ч байхгүй, тэр мод чинь ч байхгүй. Цаасан дээр л байна шүү дээ ажил чинь. Тэгээд Зайсангийн асуудлыг та нар юу гэж хэлэх юм.

П.Алтангэрэл: - Зайсангийн асуудал дээр тодорхой хариулт хэлээрэй. 

А.Намхай: -Зайсангийн асуудлын талаар 2009 онд УИХ-ын Байнгын хорооны шалгалт хийгдсэн. Одоогийн байдлаар бол Зайсан толгойд 294 аж ахуйн нэгж, иргэн байгууллага аялал жуулчлалын цэгээр үйл ажиллагаа явуулж байгаа, явуулах тийм зөвшөөрөл авсан байгаа. Одоогийн байдлаар 2008 оны сүүлээс энэ шинэ Засгийн газар байгуулагдсанаас хойш шинээр газар бараг олгогдоогүй. Хуучин нэг ганц хоёр маргаантай байгаа асуудлыг л нааш цааш болгох ийм.

Ж.Энхбаяр: -Танай газар наймаагий нь хийж байгаа байхгүй юу. Нэрийг нь шилжүүлдэг ажлыг одоо хийж байгаа юм. Нэгээс нөгөөд нь дамладаг ажлыг нь зохион байгуулж, шилжүүлдэг ажлыг нь танай яам хийж байна одоо. Бүх юм нүдэн дээр байна шүү дээ, монголд ... эдийн засаг нь жаахан, бид хангалттай мэдээлэлтэй байгаа юм тэгэхээр. Ийм яг нүдэн дээр байгаа юмыг хийж чадахгүй байж үнэхээр тэр Говь-Алтайд байгаа Эрээн нуурыг үнэхээр мэдэхгүй байх нь аргагүй л болж байна.

Н.Батсуурь: -Уучлаарай Энхбаяр дарга. Тэр Эрээн нуурын асуудлаар яахав манай Усны газрын дарга оролцож байх шиг байна. Ер нь бол мэдээлэл жаахан бие биендээ дутуу байх шиг байна. Тэгэхээр өнгөрсөн жил одоо яг Хөх морьтын өөрийнх нь сумын төрсөн иргэн Энэбиш гээд доктор байгаа. Ойгоор доктор хамгаалсан. Тэр хүн өөрөө очиж тариад, өөрөө хүлээж авсан. Арай тэр нутгийнх нь хүн бол одоо мод сайн амьдралтай байна, ургаж байна. Бүрэн гүйцэд болсон гэсэн ийм тайлан гаргаж өгсөн байгаа. Тэгэхээр тэр нутгийнх нь унаган иргэн арай худлаа хэлэхгүй байх аа, арай нутгийнхаа төлөө тийм сүнсгүй юм хэлэхгүй байх гэж ингэж бодож байгаа юм.

Эрээн нуурын монгол элсний тусгай хамгаалалттай нутгийн захиргааг Хөх морьт суманд байгуулна. Энэ дээр бид шийдвэрээ гаргасан. Аймаг нь одоо тийм наана цаана үймүүлж байгаа юм бол бид нар тэрний учир зүйгий нь олноо. Говь-Алтай аймгийн төв дээр аймгийн байгаль орчны газрын барилга баригдаж байгаа, тэрнээс биш тусгай хамгаалалттай нутгийн захиргааны барилгыг бол тэнд тийм хундамент тавиад эхэлсэн юм бол байхгүй байгаа. Энэ дээр таныг бас буруу  мэдээллээр хангасан юм байх шиг байна.

Зайсангийн газрын хувьд шинээр ерөөсөө газар олгох асуудал нэг ч хийгдээгүй байгаа гэж би ойлгож байгаа. 

П.Алтангэрэл: -Хэдэн оноос хойш хийгдээгүй юм? Хэдэн оноос хойш шинээр газар олгоогүй юм?

Н.Батсуурь: -Ерөөсөө 2008 оноос хойш.

П.Алтангэрэл: -2008 оноос өмнө олгочихсон юм уу?

Н.Батсуурь: -2008 оны сонгуулийн өмнө баахан газар олгосон юм байна лээ шүү дээ.

П.Алтангэрэл: -Хэн олгосон юм?

Н.Батсуурь: -Түрүүчийн сайд нь.

П.Алтангэрэл: -Хэн юм сайд нь?

Н.Батсуурь: - Шийлэгдамба сайдын үед баахан газар олгогдсон байсан. Тэрнээс хойш бол Зайсанд нэмж газар олгогдоогүй. Хуучин тэр олгогдсон газруудын будлианыг нь арилгах асуудлаар л бид ажиллаж байгаа. 70-аад лицензийн зөвшөөрлийг нь цуцалсан байгаа. Тэрэн дээр одоо бид нар өдөр болгон шүүх дээр заргалдаад л ажлаа ч хийж чадахгүй ингээд сууж байгаа. Ийм л байдалтай байгаа. Тэгэхээр Эрээн нуурын усыг яаж сэргээх Батбаяр чи тэрэн дээр тодорхой хариулт.
П.Алтангэрэл: -Батбаяр дарга энэ талаар.

З.Батбаяр: -Маш товчхон хэлье. Эрээн нуурын маань усны онцлог нь Завхан гол үерлэж байх үед үерлэсэн ус нь очиж ордог байгаа. Тэгэхээр Завхан гол үерлэх байтугай ус нь явахгүй байхад Эрээн нуурын байгалийн жамаараа сэргээх боломж тун тааруу байх нь ойлгомжтой. Яг Эрээн нуурыг сэргээх тухай асуудал дээр бидний эрхэм гишүүний тавьсан юу хийсэн бэ гэдэг тал дээр Улаан боомын цахилгаан станц дээр хэд хэдэн удаа очиж хамгийн наад зах нь Завхан голын усыг тасалдуулахгүйгээр трубин ажиллаагүй байхаар гарах боломжтой 4 м.куб секунд усыг байнга гаргаж байгаач ээ гэдэг хүсэлтийг албан ёсоор, бараг сүүлдээ гуйлт болох журмаар тавиад яваад тэр маань тэр болгон гарахгүй бид нарт байгаа мэдээллээр бол 2.8 гэсэн м.куб секунд гараад явж байгаа.

Одоогийн байдлаар Улаанбоомын усан цахилгаан станцын усны түвшин нь бүрэн хүчин чадлаараа ажиллах боломжтой болчихсон учраас бүрэн хүчин чадлаараа ажиллуулаад өгөөч ээ гэдгийг бас л эрчим хүч хариуцсан хүмүүстээ тавиад яваад байгаа. Нөгөө талдаа хэлээд байгаа үг нь болохоор цахилгаанаар хангах тэр боломж алгаа. Тийм учраас гэсэн юм яриад байгаа. Энэнтэй холбогдуулаад бид нар хийж байгаа ажил бол Усны тухай хуулийн 36.7 дахь заалтыг биелүүлэх зорилгоор өөрөөр хэлбэл усны эх үүсвэр дээр байж байгаа тэр барилга байгууламжууд нь төрийн өмчид байх ёстой юмаа гэдэг үүднээс энэ зохион байгуулалтыг шинэчилж хийе гэсэн ажлыг санаачлаад явуулж байгаа юм. 

Яг одоо бол Говь-Алтай аймгийн нутаг дэвсгэр дээр байж байгаа тэр усан цахилгаан станц маань Завхан аймгийн цахилгаан шугам сүлжээний компанийх нь харьяанд нь байж байгаа. Тийм учраас тэнд ямар нэгэн усны болоод байгаль орчны асуудлаар удирдлага явагдахгүй, зөвхөн эрчим хүчний удирдлага явагдаж байгаа. Тэр тал руу нь бид нар нэлээн анхаарч ажиллаж байгаа.

П.Алтангэрэл: -Усны газар энэ Байгаль орчны яам Энхбаяр гишүүнд нэг жичид нь сайхан тайлбар өгөөд таниулаад, чиглэл аваад.

Ж.Энхбаяр: -Эд нарын тайлбар надад сонин биш байнаа та байж бай л даа. Одоо энэ Тайширын усан цахилгаан станц чинь одоо яг ус нь дүүрчихжээ. Бүрэн хүчин чадлаараа ажиллахад бэлэн болчихжээ. Одоо 3 трубин эхлэхэд Завхан гол байнгын үерийн түвшинд урсах нь ээ. Тэр ус чинь одоо Эрээн нуур руу очихгүй болчихжээ. Тэрэн дээр та нар Байгаль орчны яам тэрийг хариуцах уу, Усны газар хариуцах уу. Одоо нэг сарын дотор нэг ажил зохион байгуулаач ээ. Тэгэх юм бол тэр ус чинь очих гээд байнаа л гээд хэлээд байна шүү дээ. Тэрнээс захиргаа  бодлого сонин биш байна. Танайх хийх үү, Байгаль орчны яам хийх үү.

 Нэг л одоо бид хийе гэчих юм бол 3-хан газар хуучин гольдрил сэтрээд гольдрилоо өөрчилчихөж. Тэнд нь жаахан техник хэрэгтэй байна, жаахан мөнгө хэрэгтэй байна. Тэгээд л 3 газар гольдрил засчихвал Эрээн нуур энэ зун сэргэх гээд байнаа. Энд бодлого, тэр захиргаа сонин биш. Энийг Усны газар та нар шийдэх үү, Байгаль орчны яам шийдэх үү. Энэ бололцоо алдах гээд байна шүү. Тэгээд нэгэнт энэ том станц чинь ажиллаад үерийн түвшин нь ус явчихсан нөхцөлд бид сүүлд нь Эрээн нуураа сэргээх гэдэг юм дуусах гээд байнаа гэдэг энгийн бөгөөд амархан ажил байхгүй юу.

Н.Батсуурь: -Тэгэхээр энэ Энхбаяр гишүүний яриад байгаа асуудал бол их чухал асуудал л даа. Энэ дээр ганцхан мөнгөний л асуудал байгаа. Тэгэхээр зэрэг энийг ер нь гишүүн бол бас бидэнд нэлээн дэмжлэг туслалцаа үзүүлэх байх гэж ингэж найдаж байна. Бид тэр ажлыг зохион байгуулах талаас нь хамтарч хөөцөлдъё. Энэ жил бид нар зөвхөн Өгийнуурыг сэргээх ажил дээр мөнгө тавьчихсан байж байгаа. Өгийнуурын хуучин гольдрил... орох, өөр мөнгө байхгүй байж байгаа.
П.Алтангэрэл: -Бадамжунай сайд.

Т.Бадамжунай: -Энхбаяр гишүүний асуултанд би товчхон хариулъя. Нэгдүгээрт нь, ер нь төсөв  дээр сууж байгаа хөрөнгө оруулалт тухайн салбарын үүрэг хоёрын уялдаа ер нь хэр уялдаж байгаа вэ гэж харьцангуй энэ дээр чухал асуудал. Жишээлбэл, Хүнс, хөдөө аж ахуй, хөнгөн үйлдвэрийн салбар ДНБ-ний 40-өөд хувь, ажлын байрны 70-аад хувийг хамардаг мөртлөө нийт хөрөнгө оруулалтын 0.6 хувьтай, ер нь харьцуулбал энэ бол нэлээн өндөр тоо гарах ёстой. Ингээд уялддаггүй юмаа. Гэхдээ бас чамлахааргүй байгаа гэж.

Хоёрдугаар асуудал нь сум, хөгжлийн сангийн мөнгө хэзээ очих вэ гэхээр ирэх 7 хоногт 3 дахь өдөр Засгийн газрын хурлаар сүүлийнх нь журам батлагдах гэж байна. Тэгээд шууд шилжүүлэхэд бэлэн байгаа. Бүх сумдуудад шууд очно.

Гуравдугаархи нь, өвс тэжээлийн талаар бүс нутаг дээр нь бий болгох боломж байдаггүй юм уу энэ алс холоос гэсэн асуулт гарсан. Говь-Алтай аймгийг бид нар зөвхөн Говь-Алтай төдийгүй баруун бүсийг өвс тэжээлээр хангах бүс нутаг болгох талаар тодорхой ажил зохион байгуулж байгаа. 11, 12 онд үр дүн нь гарнаа гэж ингэж ойлгож болно. Ер нь Атрын 3 дугаар аяны хүрээнд Говь-Алтай 10 он, 9 онуудад хамаарал муутай байсан гэдэг дээр үнэн. Энэ нь нэг талаасаа орон нутгийн удирдлагын санал санаачилга ихээхэн хоцорсон.

Тэрнээс бид нутгийг алагчлах юм уу орхисон юм байхгүй. Харин ч бид Говь-Алтай аймгийг онцгойлон өөрийг нь Сайд нарын Зөвлөлийн хурал дээр сонсоод, байгаль цаг уурын хувьд бол хүндрэлтэй аймаг байгаа юм гээд 2009 онд дэмжих чиглэл баримталсан. Тухайн үеийн удирдлага идэвхи муутай байсан. Одоо шинэ удирдлага солигдсон. Идэвхтэй байгаа, ингээд ажлууд явах байхаа гэж ингэж бодож байна.

Тэр тантай тохироод яасан зүйлээ санаж байгаа байх гэж бодож байна. Тэр эд нарыг чинь бүгдийг нь өгнөө. Одоо хийх ажил нь фронт л байх ёстой хамгийн гол нь. 

П.Алтангэрэл: -Өгнөө гэж байна. Гишүүдээс хэлэлцэж буй асуудалтай холбоотой асуулт асууж тодруулга авч дууслаа. Ямар асуулт? За хэлэлцэж буй асуудалтай холбоотой санал хэлэх гишүүд саналаа маш товчхон хэлээд. 

Ж.Энхбаяр: -Миний асуулт дутуу байна шүү дээ. Одоо энэ олон том үйлдвэр мөнгө зарцууллаа. Говь-Алтай аймагт ямар арьс ширний жижиг, дунд үйлдвэр, ямар ноос ноолуур боловсруулах үйлдвэр, ямар тэр мах, сүүний үйлдвэр оров оо гэдгийг л асуугаад байна. Тэгэхээр би одоо ингээд улсын юм яваад байна шүү дээ. Энэ бол монголын 21-хэн аймгийн нэг нь болохоор бас нэг үр дүн харах гээд байгаа байхгүй юу. Тэгээд байна уу л гээд асуугаад байх юм. Би очоод тэрийг нь олж харахгүй байгаа юм, байхгүй байгаа юм олж хараад байхгүй байгаа юм. Тэгээд тэрийг байна уу гэдгийг л хэлээдэхмээр байна.

Трактор байхгүй комбайн байхгүй ойлгомжтой. Байгаль орчны 2 том хямрал тэнд ажил байхгүй ойлгомжтой. Дээрээс нь мах, сүү, ноос, ноолуур үйлдвэр байхгүй болчихлоо. Тэгээд нөгөө зорилго хэцүү л харагдчихаад байна л даа. Тэгэхээр чинь одоо би Засгийн газрын бодлогыг сайн гэж хэлэх талд нь өгөх юмгүй л болчихоод байгаа байхгүй юу. Монгол мал нь ч хаана байна, малчдын талаар баримтлах төрийн бодлогын нөгөө төсвийн 2 хувь Балдандорж даргаа, тэрний юм. Бас байхгүй тэгээд. Энэ нэг аймаг л даа. Бусад аймагт бас илүү байж магадгүй ээ. Ийм л юм. Тэгээд сайн гэхэд хэцүү, муу гэхэд хэцүү болчихоод байна. 

Хорт бодис юу болсон вэ? Мэргэжлийн хяналт хэлээдэхээч. Ямар ч гэсэн авч чадсан уу?

П.Алтангэрэл: -За мэргэжлийн хяналт.

Н.Батбаяр: -Энхбаяр гишүүний асуултанд хариулъя. Тэгээд бид Эрдэс баялаг, эрчим хүчний яам, Байгаль орчин, аялал жуулчлалын яам хоорондын мэдээлэл солилцоо, үйл ажиллагааныхаа уялдаа холбоог хангаад, энэ химийн бодис ашигладаг экспортолдог худалдаалдаг аж ахуйн нэгжүүдийн үйл ажиллагаанд байнгын хяналт тавьж ажиллаж чадаж байгаа, хяналтанд байж байгаа. Ялангуяа өнөөдөр манайд цианитийг үйл ажиллагаандаа хэрэглэж байгаа 3 аж ахуйн нэгж бий. Энэ аж ахуйн нэгжийн нэг нь.

П.Алтангэрэл: -Хяналтандаа бүрэн авч ашиглаж чадаж байгаа л гэж байгаа юм байна шүү дээ тиймээ. Чадаж байгаа гэж сая хэлсэн л дээ.

Ж.Энхбаяр: -Хордлогын бүсээ тогтоочихсон, асуудал байхгүй юу одоо?

Н.Батбаяр: -Цианит натритай холбоотойгоор 3 аж ахуйн нэгж үйл ажиллагаа явуулахаар зөвшөөрлөө авчихсан байж байгаа. Энэ дээр.

Ж.Энхбаяр: -Албан аж ахуй гэж ярихгүй байна шүү дээ. Албан бус нөгөө мөнгөн усны нөгөө цианитаар баяжуулах хийж байгаа нэг хууль зөрчиж байгаа нөгөө хэцүү бий шүү  дээ. Одоо хяналтандаа авч чадсан уу Монгол улс гэдгийг хэл хэлчих. Чадаагүй бол ингээд чадахгүй байна гэдгээ хэл.

Н.Батбаяр: -Тэгэхээр хууль бусаар ашигт малтмал олборлогчдын үйл ажиллагаанаас үүдсэн хордлогын цэгүүдийг тогтоогоод булшилсан. Энэ дээр булшилсан газар дээр одоо мониторинг хийгээд явж байгаа. Гэхдээ шинээр ийм цэгүүд үүсч байна. Хууль бусаар ашигт малтмал ашиглагчдын.
П.Алтангэрэл: -Энхбаяр гишүүний асуултад тодорхой хариулчих л даа. Хяналтдаа авч чадаж байгаа юм уу, чадахгүй байгаа юм уу? Чадахгүй байгаа бол яагаад чадахгүй байгаа юм гээд байна шүү дээ. Тодорхой бүр. Тодорхой л юм асуугаад байна шүү дээ. 

Н.Батбаяр: -Хууль бусаар терм ажиллуулаад мөнгөн ус ашиглаад явж байгаа тохиолдлууд гарсан. Өнгөрсөн сард бид нар Төв аймаг, Сэлэнгэ аймгуудад хяналт шалгалт хийхэд.

П.Алтангэрэл: -Тохиолдол болгоныг яриад байж болно. Чадаж байгаа юм уу гэдгээ л хариул л даа. Битгий тойруулаад яриад бай л даа. Цаг бага байна шүү дээ.

Н.Батбаяр: -Энэ үйл ажиллагааг зогсоосон. Энэнээс авч үзэхэд тодорхой хэмжээний хордлого гарах болзошгүй байгаа. Тэгээд энэ дээр бид анхаарлаа хандуулаад ажиллаж байгаа.

П.Алтангэрэл: -Бүрэн бас авч чадахгүй байнаа л гэсэн үг юм уу.

Н.Батбаяр: -Энэ хууль бусаар ашигт малтмал олборлож байгаа асуудалтай холбоотойгоор үнэхээр хүндрэлтэй байгаа. Хууль бусаар орж ирж байгаа.

П.Алтангэрэл: -Үйл ажиллагаа явагдаж л байгаа бол хууль бусаар орж ирж байгаа гэсэн үг шүү дээ. Чадахгүй л байгаа юм байна л даа тиймээ. За чадахгүй байгаа юм байна. Ингэе, дараа нь бас энэ арга хэмжээ тулчихаад байгаа юм байна. Тэгэхээр гишүүд одоо саналаа нэг нэг минутанд багтаагаад хэлээд явчихъя тэгэх үү. Баярсайхан гишүүн.

Г.Баярсайхан: -Би түрүүн нэг асуултын хариулт дутуу авсан байгаа. Өмнийн говьд тавигдаж байгаа замууд тэр яг одоо газар дээр нь очоод ярихад нэг урсгалтай зам шүү гэсэн тийм яриа яваад байгаа. Та нар эргүүлээд явж байгаа машинууд тэр замаар 2 урсгалтай явуулна гэдэгт баталгаа өгч чадна биз. 
Н.Батбаяр: -Баярсайхан гишүүний асуултанд хариулъя. Тэгэхээр Шивээхүрэн, Нарийнсухайт.

Г.Баярсайхан: -Яг 2 урсгалтай явах зам, нэг нь цаашаа хил рүү, нэг нь буцна, яг тэрүүгээр нь зарчмаар нь явуулж чадах уу, чадна бол чадна, чадахгүй бол чадахгүй гэдгээ хэлчих.

Н.Батбаяр: -Зам тээвэр, аялал жуулчлалын яамны баталсан техник, эдийн засгийн үндэслэлээр. Гашуунсухайт хүртэлх.
Г.Баярсайхан: -Мэргэжлийн хяналтынх юм чинь эд нар чинь ажлаа хийнэ шүү дээ. Тэгээд өгсөн зөвшөөрөлдөө эзэн байж чадах уу та нар.
Н.Батбаяр: -Бид зөвшөөрөл өгөөгүй шүү дээ. Бид хяналт тавьж байгаа шүү дээ гишүүн ээ.

Г.Баярсайхан: -Хяналтаа тэгээд сайн хийж чадах уу, яг тэр зөвшөөрлийнх нь дагуу.

Н.Батбаяр: -Нэг урсгалтай зам л болохоор харагдаад байгаа. Тавантолгойгоос Гашуун сухайт хүртэл.

Г.Баярсайхан: -Ажил ярьдаг улсуудыг энд авчир л даа даргаа. 

Н.Батбаяр: -7 метрийн өргөнтэй дээгүүр нь явах техникийнх нь тодорхойлолтыг нь үзэхээр нэг урсгалтай зам л явахаар харагдаад байгаа юм. Тэгэхээр бид бол цаашид энийг заавал ч үгүй 2 урсгалтай болгох ийм л шаардлага тавьж байгаа. Таны ярьж байгаатай санал нэг байгаа.

П.Алтангэрэл: -Тэрбишдагва гишүүн.

Д.Тэрбишдагва: -Би дахиад асуусан асуултандаа холбогдуулаад хэлье л дээ. Ер нь бол хариуцлагын асуудал байна шүү. Өнөөдөр би 50 хувь биелэгдэж байгаа бол надад 50 хувийнх нь асуулт үлдэж байна л гэсэн үг шүү дээ. Тэгэхээр би бүх асуултандаа хариулт авч чадахгүй байгаа. Ийм учраас Байгаль орчин, хүнс, хөдөө аж ахуйн байнгын хороо энэ яамдуудын өгсөн ерөнхий тайлангаас гадна яам болгон энийгээ задалсан тайлан дээр нь ажлын хэсэг байгуулж, энэ нөхдүүд танай Байнгын хорооны ажлын хэсэг энэ дээр дахиж дүгнэлт хийх ёстой. Тэгж байж юун дээр нь засч залруулах юм. Бид нэг шүүмжлэхээс гадна энэ Засгийн газрын үйл ажиллагааны хөтөлбөр хэрэгжих ёстой. Хэрэгжихийн тулд хууль эрх зүйгээс нь шалтгаалж байна уу, өөрснөөс нь шалтгаалж байна уу гэдгээ анхаарах ёстой гэж ингээд нэгдүгээр санал бол ингэж ажиллахгүй бол болохгүй ээ.

Нөгөө талаасаа бол Засгийн газрын үйл ажиллагааны хөтөлбөр, Мөрийн хөтөлбөр гэдэг бол Засгийн газрын амин чухал асуудал. Энэ асуудлыг хэлэлцэнэ гэж байхад яамны сайд буюу дэд сайдын аль нэг нь хэрвээ гадаадад томилолттой ч байсан энийг болиулж байж, энд оролцож, энэ 3 жилийнхээ ажлаа тайлагнах гэж байгаа хамгийн чухал ажлынх нь үед ингэж ирэхгүй байгаад туйлын харамсч байна. Ингэж болохгүй. Энэ бол хариуцлагын асуудал. 

Тийм учраас энэ дээр тайлбар та бүгд гаргах байх гэж бодож байна. Ер нь бол энэ яамдуудын сайдуудаас нь авахуулаад том толгойтой хэлбэр л дээ. Зарим газрын дарга нарыг дуудахаар ирдэггүй, тэгээд л одоо Монгол мал хөтөлбөр гээд баахан гишүүд оруулаад, тэгээд тэнд чинь эхнээс нь идэвхтэй оролцоод явж байхад одоо Ерөнхий сайд салбарын сайдынх нь илтгэл тавьчихсаных нь дараа урилга ирж байх жишээтэй. Ийм маягаар Их Хурал руу, ийм маягаар Байнгын хороо руу хандаад байх юм бол бид адилхан л хандаж, хариуцлагыг аль аль тал дээр сайжруулах ёстой гэж ингэж бодож байгаа.

Засгийн газрын үйл ажиллагааны хөтөлбөр гэдэг бол УИХ-ын чуулганаар баталсан ингээд Ерөнхий сайд нь үүрэг өгчихсөн ийм зүйл байна л даа. Энийг 100 хувь биелүүлэхийн төлөө л ажиллах ёстой. Өнөөдөр 4-ний 3 нь явчихсан, 75 хувь нь биелэгдэх ёстой. Тийм учраас дутуу дулимаг зүйл дээр бас ямар ямар зүйл дээр яаж анхаарах вэ, ямар ямар зүйлийг нь болмооргүй байна, бүр болмооргүй байгаа юмыгаа эртхэн хэлээд энийгээ болохгүй талаар нь ярих хэрэгтэй шүү дээ. Ийм л байдалтай байна. Ийм учраас би дахиад хэлж байхад Байнгын хороо ажлын хэсэг байгуулж, дахиж энэ, ялангуяа би энэ яамдуудын веб сайтанд нь орж байхад зарим яамдууд нь маш сайн дэлгэрэнгүй биччихсэн байна. Хүнс, хөдөө аж ахуйн яам хэдийгээр 50 хувьтай ч гэсэн зарим нь болохоор бол дутуу. 
Нийгмийн хамгаалал, хөдөлмөр, Хууль зүй эд нар бол бас гайгүй байх жишээтэй. Ингээд яам яамдын юугий нь детальчилж үзэхгүй бол нэг ерөнхий бичсэн нь хожоод, детальчилж бичсэн нь бас хохироод байдаг тийм байж болохгүй. Тийм учраас энэ дээр та Байнгын хорооны дарга ийм ажлын хэсэг байгуулж ажиллах, шаардлагатай гэж үзвэл яам, тамгын газраар ч гэсэн явж шалгаж үзэж болох ёстой юм биш үү.

П.Алтангэрэл: -Асуудлыг анхааралдаа авна. Энхбат гишүүн.

Д.Энхбат: -Засгийн газрын 3 жилийн үйл ажиллагааг 2 Байнгын хороон дээр ярилаа. Өмнөх дээр нь өчигдөр суулаа. Тэгээд би Их Хурлынхаа гишүүд, хамтран зүтгэгчиддээ хандаж нэг юм хэлмээр санагдлаа. Үнэхээр бид нар хариуцлага огт тооцож чадахгүй байна. Энэ Засгийн газар бол яг тэр үнэхээр улс орны, аль ч улс орны Засгийн газрыг хэмждэг, үндсэн 10 үзүүлэлтийн алийг нь ч биелүүлээгүй, ажилгүйдэл өссөн, ядуурал өссөн, инфляци нэмэгдэж байгаа, авлигал өсч байгаа. Байгаль орчны байдал доройтож байгаа гэх мэтчилэн. 

Өнөөдөр бид нар Засгийн газрын зовлонг сонсоод, бас өмнөөс нь шийдэх гээд сууцгааж байгаа. Тэгээд үнэхээр ийм байдал яагаад бий болов гэхээр бид нар үндсэн хуулиараа аваачаад гүйцэтгэх засаглал парламент хоёроо холиод хаячихсан. Олонхи цөөнх нь нийлээд засаг болчихсон. Одоо энд сайд нар нь ирдэг ч үгүй, эд нар бид нар 3 цаг хуралдсан болоод тардаг. Баахан зовлон гачигдал сонсдог, гачигдал сонсож байгаа хороон дарга нар шиг л жаахан сонсож толгой дохих юм биз дээ. Тэгээд үнэхээр энэ бүгд чинь ийм л замбараагүй байдал руу орж байна шүү дээ. Тэгэхээр хаашаа явахыг нь дарга мэднэ, хаагуур явахыг нь жолооч мэднээ гэж үг байдаг.

Засгийн газар хийвэл хийгээд, хийхгүй бол хийхгүй л байх ёстой байхгүй юу. Түүнээс зовлон тоочоод байж хэрэггүй шүү дээ. Энэ Ерөнхий сайд бол командтайгаа энэ амалсан зүйлүүдээ хийгээгүй бол шууд л огцрох ёстой. Өнөөдөр аль ч хувийн компанид захирлыг нь тавьчихаад зовлон тоочихоор хувь нийлүүлэгчид нь гачигдлыг нь хүлээж аваад үргэлжлүүлдэггүй шүү дээ. Өнөөдөр хамгийн жижигхэн бизнес хүртэл ийм менежментийн арга хэрэглэдэггүй.

Өнөөдөр маш олон зүйл замбараагүй байна. Энэ хүмүүс бол хэсэг хэсгээр нэг нэгээр нь асуугаад байна. Бид нар энэ мянган 200 хуудас цаас дээрээс нь энэ мянган засгийн газрын ажлыг нэг нэгээр нь сонсоод, зовлонгий нь ойлгоод, тэгээд яах юм. 51 хувийг нь 61 хувь болгооч гэж хэлэх юм уу. Үгүй шүү дээ. Ердөө л гол 10 үзүүлэлтээ л Засгийн газар биелүүлээгүй бол бусад нь хамаагүй шүү дээ. Байгаль орчны яам ч гэсэн өөрөө 10 үзүүлэлт л байгаа. Тэгэхээр миний бодлоор бол өнөөдөр бид нар яг энэ засаглалын маш муухай хямралд орчихсон. Хариуцлага байхгүй, энд нэг зовлон сонсох гэж л цугладаг хурал болчихоод байна шүү  дээ хариуцлага тооцох биш.
Тийм учраас би бол энэ Засгийн газрын үйл ажиллагааг маш муу ажилласан гэж дүгнэж байна. Ганцхан юм хийсэн. Оюу толгой. Тэр нь ч гэсэн нэг 3 нэмэх дүн авахаар л байгаа. Би бусад яамдын дарга нар, яамны ажилтнуудын ажлыг бол муу гэж хэлээгүй. Ерөөсөө энэ чинь төрийн машин чинь өөрөө ажиллахаа больчихоод байна шүү дээ. Команд ч ажиллахаа больчихоод байна. Тэгэхээр бид нар энэ засаглалын системээ солихгүй бол ийм хачин засагтай, 3 жилийн ажлыг ярьж байгаа байдал нь ийм байгаад байвал монголын төр бол ингээд задарч унана л гэж би ойлгож байна. 

Тэгэхээр энэ Байгаль орчны байнгын хороо бол яахав байгаль орчны асуудал дээр хөдөө аж ахуйн асуудлын жишээн дээр энэ засаглалыг харж байна. Үнэхээр ажиллахгүй байна. Зайсан толгойг хар л даа. Одоо тэр хэн гуай тайлбарлаж байна. Өмнөх сайд өгчихсөн юм гэж. Хууль зөрчиж өгсөн ямар ч төрийн хүний тушаал шийдвэр бол хүчингүй л байх ёстой шүү дээ. 
Иймэрхүү л бодол төрж байна. Тэгээд энэ Засгийн газрын ажлыг та бүгд үнэхээр үзээрэй. Та нар ажиллаж байгаа улсууд. Хамгийн гол үзүүлэлтүүдээрээ аль нь ч биелээгүй байгаа. Тэгээд л гүйцээ. Бусад зовлон бол тэр бол байхгүй зүйл шүү дээ. Энэ менежментээр бол зовлонг бол Засгийн газар өөрөө хариуцах ёстой болохоос Их Хурлын гишүүд тэрийг нь сонсох ёстой биш байхгүй юу. Ийм л бодол байна.
П.Алтангэрэл: -Сэдванчиг гишүүн.

Ц.Сэдванчиг: -Засгийн газрын үйл ажиллагааны 3 жилийн ажлыг дүгнэж, тайланг сонсож байгаа учраас бид ямарваа нэгэн байдлаар дүн тавих ёстой л гэж би ойлгоод байгаа шүү дээ. Нэлэнхүйд нь дүн тавьж чаддаггүй юмаа гэхэд ядахдаа манай Байнгын хороо эрхлэх асуудлынхаа хүрээнд багтдаг энэ 2 сайдынхаа ажлыг дүгнээд, ядахдаа хангалттай,  хангалтгүй ч гэдэг юм уу, эсвэл одоо онц, сайн, муу, дунд ч гэдэг юм уу. Иймэрхүү байдлаар би ажилд нь дүн тавих ёстой гэж ойлгож байгаа шүү даргаа. Тэрнээс биш нэг сонссон болоод, асуусан болоод, хариулсан болоод ингээд өнгөрдөг энэ байдлаар хэдэн жил явах юм бол доо гэж бодогдоод байгаа юм. 

Яахав зүгээр манай Байнгын хорооны эрхэлдэг гэдэг юм уу хариуцдаг асуудлын хүрээний энэ 2 салбарт болж байгаа юм бол байгаа. Бас зөв эхлэл, үр дүн байгаа гэж би ерөнхийдөө боддог. Гэтэл бас сайжруулмаар, яримаар зүйлүүд нэлээн байгаа. Тухайлбал би ганц хоёрхон жишээ хэлье л дээ. Энэ жижиг, дунд үйлдвэрийн бодлого гээд төрийн их чухал бодлого байгаа юмаа. Гол нь иргэдийг ажилтай болгох, орлоготой болгох, хувиараа хөдөлмөр эрхлэх боломжийг нь төрөөс хамааралгүйгээр биеэ даагаад авч явах боломжийг нь төрөөс олгох энэ их зөв бодлого байгаа юм. Тэгээд энэ уг нь зөв цааш нь ингээд жолоодоод явбал явчих гээд байгаа ч юм шиг, гацаад байгаа ч юм шиг ойлгогдоод байгаа л даа. 
Ядахдаа энэ бодлогоо нэг Бадамжунай сайд газрын дарга Ням-Осор дарга ингээд багцалж аваач ээ, нэгтгэж аваач ээ. Энэ бодлого чинь энд тэндгүй яваад байгаа шүү даа. Сангийн яаман дээр нэг хэсэг нь явж байгаа. Нийгмийн хамгаалал, хөдөлмөрийн яаман дээр нэг хэсэг нь явж байгаа юм. Энд тэндгүй тараагаад хаячихсан. Тэгэхээр бодлого уялдахгүй байгаад байгаа юм. Тухайлбал Япон улсаас олгож байгаа 2 үе шаттай зээл гээд энэ жижиг, дунд үйлдвэр, байгаль орчныг хамгаалах чиглэлийн боломжийн хөнгөлөлттэй зээлийн эх үүсвэр шийдэгдээд, эхний шат нь хэрэгжчихсэн. Энэ хэрэгжилтийг нь Сангийн яаманд төслийн нэгж гээд хэдэн нөхдүүд арилжааны банкуудын захирлуудтай нийлж хэрэгжүүлсэн байдаг юм.
Энэ бодлогыг ядахдаа энэ салбар хариуцсан яам нь энэ газар дээр авмаар байгаа юм. Төсвийн байнгын хорооноос бид ажлын хэсэг гаргаад, өнөөг хүртэл явцыг нь дүгнээд, цаашдаа ингэмээр байна гэдэг санал, дүгнэлт бичээд, шийдвэр гаргуулчихсан байгаа. 60 сая долларын хөнгөлөлттэй зээлийг төчнөөн жилийн хугацаатай олгочихсон ийм л сайхан боломж бидэнд Япон улс өгчихсөн л байгаа шүү дээ. Хөдөлмөр эрхлэлтийг дэмжих гээд л тэр Ганди сайдын эрхлэх асуудлын хүрээнд нэг хэсэг нь тэнд явж байдаг юм. 

Ингээд бодлогыг зангидаж, нэгтгэж, анхнаас нь дуустал ингээд хариуцахгүй болохоор наад ажлын чинь үр дүн гарах болов уу, гарахгүй болов уу гэсэн болгоомжлол төрүүлээд байгаа юм. Энэ дээрээ сайдыг, газрын даргыг жаахан идэвхийлэн ажиллаач ээ, Их Хурлын гишүүд дэмжээд тодорхой түвшинд шийдвэр гаргаад өгчихсөн байгаа. 

Хоёрдугаарт, энэ байгаль хамгаалахтай холбоотой асуудал байгаа. Гишүүд сая энэ үйл ажиллагааны хөтөлбөрийн 3.10, 3.11, 3.12, 3.13 гээд ингээд асуугаад байна. Засгийн газрын мөрийн хөтөлбөрт орчихсон их тодорхой тодорхой заалтуудыг Их Хурлын гишүүд санаачлаад хууль болгоод батлаад өгчихсөн юм. Урт нэртэй хууль, муу нэртэй хууль. Энийгээ хэрэгжүүлэхгүй байгаад байгаа юм. Хэрэгжүүлэх сонирхол багатай эрх мэдэлтэн манай энэ төрийн албанд их олон бий. Энд тэнд шургалчихсан байдаг юм байна. Сонирхлын зөрчилтэй гэдэг юм уу, эрх ашиг нь хөндөгдөх гээд байдаг. Энэ хуулийг хэрэгжүүлчихээр тэр  хүний эрх ашиг хөндөгдөөд, тэр хүн хохирчих гээд байгаа ч юм шиг тэр байр сууринаас энэ хуулийг хэрэгжүүлэхгүй, ямарваа нэгэн байдлаар гох дэгээ тавих, гадна дотны лобби санаачилганд автагдагдах ийм байдал ажиглагдаад угаасаа байгаад байгаа юмаа.

Тэгэхээр энэ мөрийн хөтөлбөрт орсон зүйлийг чинь хуульчлаад өгсөн юм. Энийгээ хэрэгжүүлээч. Тэгээд хуулийн хэрэгжилт биелэлт шаардахаар нөхөн олговрыг нь олгож өгөө гээд их том үнийн дүн шаардаад яриад ингээд нийгэмд буруу зөв ойлголт өгөөд, ингээд байдаг. 7, 8 триллион төгрөг ч гэнэ үү, санаанд багтамгүй тоо ярьдаг. Тэгээд энэ иргэд, олон түмний толгойг угаагаад, энэ хууль хэрэгжих боломжгүй ээ гэсэн тайлбар хэлээд байдаг. Энийгээ болиоч ээ. Иргэд бол хууль гарчихсан, одоо манай миний уудаг усыг бохирдуулахгүй, миний малын бэлчээрийг эвдэхгүй, сүйтгэхгүй, ийм хууль гарчихсан, хууль хэрэгжих ёстой гэж ойлгоод байдаг юм байна лээ иргэд бол. Энийг хэрэгжүүлэх үүрэгтэй төрийн албан хаагч нь болохоор хэрэгжүүлэхгүй сонирхолтой. Яагаад гэвэл хувийнх нь тийм жижиг сонирхол тэнд байдаг юм байна л даа. 

Тэгээд тэр нөхөн олговор гэж ярихаасаа илүү тэр байгаль орчинд учруулсан хохирлын хэмжээг 3 жил тогтоох гээд тогтоож чадахгүй л байгаа юм л даа. Байгаль орчинд ямар хохирол учруулчихав, ямар үнийн  дүнгээр энэ яригдах юм гээд л асуухаар хийж байгаа, хийнэ гэж тайлбар өгдөг. Тэгсэн мөртлөө ингээд төсөвт мөнгө төгрөг суулгаж өгөх нөхөн олговор гэж яриад байдаг. Иймэрхүү л байдалтай энэ төрийн ажил яваад байгаа юм л даа. Уг нь төрийн ажил ингэж явмааргүй байгаа юм. Ингэж явж болохгүй, явмааргүй баймаар байтугай болохгүй энэ.   

Тэгээд одоо энэ мөрийн хөтөлбөрт нь орчихсон сайдын эрхлэх ажлын төлөвлөгөөнд нь орчихсон энэ ажил биелэхгүй бол Их Хурал яах ёстой юм. Мэдээж хариуцлагын асуудал ярина шүү дээ. Чаддаг сайдыг нь тавья. Хуулийг хэрэгжүүлж чаддаг тиймээ. Төрийн албан хаагчийг нь тавья, сайдыг нь тавья гэдэг асуудлыг л бид нэг удаа тавьсан. Шаардлагатай бол бид дахиад тавина гэж бодож байгаа шүү. Хуулийг хэрэгжүүлэх ёстой, үүрэгтэй юм. Энэ дээр одоо онцгой анхаарч ажиллаач ээ. Тэгээд энэ яамдын ажил төрлийн уялдаа холбоо гэдэг юм их л учир дутагдалтай харагдаад байгаа юм даа.

Ерөөсөө энэ юуг хэлээд байна вэ гэхээр энэ ажлын давхардал бий болчихсон, нэг ажлыг их олон газар, яамд хуваагаад авчихсан, тэгээд тус тусдаа бодлого чиглэл явуулаад, нэгдсэн бодлого гэдэг юм байхгүй байгаад байгаатай холбоотой юм болов уу, холбоотой зүйлүүд нэлээд байгаад байгаа юм. Тэгээд энэ дээр ч гэсэн одоо Байнгын хороо ажиллах ёстой юм байна. 

Эцэст нь хэлэхэд Байнгын хорооны даргаа, та санаачлаад 3 жилийн тайлан хэлэлцээд байгаа шүү бид. Тэгэхээр бид энэ тайланг зүгээр сонсох гэж хэлэлцээгүй юмаа, дүн тавих гэж хэлэлцээд байгаа юм. Ерөөсөө ажлын үр дүн, тайлан гэдэг бол үр дүнгээр нь хэмжигдэх ёстой шүү дээ. Тэрэн дээр нь ямарваа нэгэн байдлаар бид дүн тавих ёстой шүү. Энийг дүгнэлтэндээ оруулах ёстой шүү гэж хэлмээр байна.

П.Алтангэрэл: -Балдан-Очир гишүүн.

Д.Балдан-Очир: -Уг нь бол Засгийн газрын үйл ажиллагааны мөрийн хөтөлбөрийн хэрэгжилтийг жил болгоны 1 дүгээр улиралд хэлэлцэж байх ёстой байсан юм байна лээ л дээ. Одоо бид нар анх удаагаа ингээд сүүлийн удаа хэлэлцэж байх шиг байна л даа. Тэгэхээр одоо бол шүүмжлэхийн төлөө шүүмжлээд байх уу, энэ үлдэж байгаа багахан шиг хугацаанд энэ амь амьдралыг улс орны одоо ард түмнийхээ эрх ашгийн төлөө юм ярих уу гэж бараг л тийм 2 чиглэл юм байгаа юм л даа. Улс төржөөд баахад юм яривал дүүрэн байж болохоор л үлдэж байгаа хугацаанд нэгэнт Их Хуралд өөрт нь бас хариуцлагын асуудал байна л даа. 

Жил жилд нь ингэж чангахан шиг яриад явсан бол магадгүй зөндөө юм ахисан байхыг үгүйсгэхгүй. Тэгээд өнөөдөр сэрж байгаа юм шиг Их Хурал ингээд хэлэлцэж байгаа юм байна л  даа. Тийм учраас би бол одоо ажил явуулах талаас нь жаахан яривал яасан юм гэж бодсон юм. Тэгээд ямар ч байсан манай Байнгын хорооны одоо эрх үүргийн хүрээнд байдаг 2 яамныхаа энэ 3 жилийн ажлыг ярьж байна. 

Ер нь бол хөдөө аж ахуйн сүүлийн 20 жилийн онолт энэ бүрэн эрхийн УИХ-ын үед, энэ Засгийн газрын үед сэргэж байгаа. Энийг бол хэлэхээс арга байхгүй. Чанартай ч бай, чанаргүй ч бай ямар ч байсан монгол хүн хөрш зэргэлдээ улсуудаас атга будаа гуйхгүй л болчих шиг болж байгаа юм. Одоо мэдээж цаашаагаа бол ажлын чанарын асуудал бий гэж би хэлэх байна. Тэгээд харин ингээд харж байхад бас түрүүний тэр үйлдвэржилтийн бодлого дээр бид нар бас жаахан анхаармаар байна. Газар тариалангийн чиглэл хандлага сэргэх тал руугаа явчихлаа. Хөдөө мал аж ахуй бол ингээд явчих болов уу гэж. Мэдээж ташуур хэрэгтэй, шүүмжлэл, магтаал аль аль нь хэрэгтэй байгаа байх.

Ер нь сүүлийн 3 жилд би нэг юман дээр л бодлоо. Бас ч багагүй хөрөнгийг үйлдвэржилт, жижиг, дунд үйлдвэрт өгч байна. Бид нар зүгээр жаахан бас энэ капиталист нийгэмд бизнес аж ахуй эрхлэх ухаан бол арга барил дадлага суухгүй байна л даа. Тэгэхээр зэрэг үнэндээ бол цаашдаа энэ үйлдвэржилтийн бодлогод хэд хэдэн юмыг бид нар анхаарвал яасан юм бэ гэж үзэж байгаа. Энэ юу вэ гэхээр ерөөсөө энэ жижиг, дунд үйлдвэрт өгдөг зээлийн хугацаа бол доод тал нь 3 жил байх ёстой. Энэнээс дээшээгээ л байна. Нэг жилийн хугацаанд өгсөн тэр зээл чинь 2 жилийн хугацаанд өгсөн зээл чинь тэр хятадаас нэг будагтай ногоон төмөр авчирч байхад нэг жил нь явчихаж байгаа юм.

Хоёр дахь жил дээр нь нэг муу үйлдвэрээ угсраад, бүтээгдэхүүнээ гараад эхэлж байх үед нь хугацаа нь дуусчихдаг. Тэгээд нөгөө банк чинь давхиж ирээд зээлийн үзүүлэлт муу байна, одоо шүүхэд өгнө чамайг гээд сандаргаж байгаад зүгээр гудамжинд явж байсан хүн өртэй, шүүхийн хаалга татаад эхэлж байгаа юм. Тэгэхээр зэрэг ийм бодлогын шинжтэй юман дээр анхаарвал яасан юм. Ерөөсөө маш зоригтойгоор энэ жижиг, дунд үйлдвэрийн бодлогод 3 юмыг оруулаач. Шаардлага байвал энэ хаврын чуулганаар ч гэсэн бид дэмжье,  гишүүд их ярьдаг юм.

Жижиг, дунд үйлдвэрийг дэмжих зээлийн хугацаа 3 жилээс багагүй байна. Тэгвэл л нийгэмд үр өгөөжөө өгнө. Хоёрт бол зээлийн хүү жилийн хүү нь 3-аас 6 хувиас хэтрэхээргүй байх хэрэгтэй. Дээр нь зээлийн хүүгийн хөнгөлөлтийг үзүүлдэг байсан ганц нэг жилд явж байсан юмыг хэрэгжүүлээч, магадгүй ирэх жилээс эхлээд тэр жижиг, дунд үйлдвэрт өгч байгаа 30 тэрбум төгрөгний энэ 329 сумд хувааж өгч байсныхаа оронд 30 тэрбумын л асуудал. Магадгүй энийг зээлийн хөнгөлөлтөнд өгдөг энэ механизм руу орчихвол 300 тэрбум төгрөгний зээлийн эх үүсвэрийг татах ийм санхүүгийн механизм ярьж болох жишээтэй. Тэгэхээр зэрэг жижиг чулуугаар том чулууг хөдөлгөх ийм нарийн ухаанд бас орж ажиллавал яасан юм. Тэгвэл энэ төсөв татвар төлөгчдийн мөнгө бол бас үр өгөөтэй байх, бас одоо зөв гольдрил руугаа орох хэрэгтэй юм болов уу гэсэн ийм юмыг би хэлэх байна.

Тэгээд миний нэг зовж эцэж байгаа зүйл бол Засгийн газар 2012 оныг олон улсын хоршоологчдын жил гээд зарлачихсан. Монгол улс өөрөө тэрийг санаачилж, НҮБ-ын тогтоол болгоод шийдвэрээ гаргачихсан. Энэ хөдөөгийн шальдир бальдир амьдрал, энэ хөдөөгийн хоцрогдол, энэ ядуурлыг чинь шийдэх удирдлага, хөдөлмөр зохион байгуулалт, аж ахуй зохион байгуулалтын хэлбэр, энэ мал аж ахуйг өөд нь татах, нөгөө монгол мал үндэсний хөтөлбөрийг үр өгөөтэй болгох, ерөөсөө ганц шийдэл бол энэ хоршооллын хөдөлгөөний асуудал байгаа шүү дээ. Энэ үлдэж байгаа хугацаанд тэр аймаг аймагт ч гэдэг юм уу, нэг нэг загвар хоршоо гэдэг юмыг хэдүүлээ ярихаа больё.

Сум болгонд л энэ хоршоо чинь түшиц хоршоо байж байж л энэ амь амьдрал явахаар байгаа юм л даа. Тэгээд бид нар бол цаг хугацаатай уралдах ёстой. Тийм учраас энэ хоршооллын хөдөлгөөнийг үлдэж байгаа хугацаанд бас нэг шал өөр удирдлага, менежмент хандлагаас өөр болгож энэ дээр манай яам анхаараач ээ. Хойтон нэг баахан гадны улсууд ирдэг, дэлхийн маш олон улсууд ирж л манай монголын том хоршооны хөдөлгөөн, Монгол улс өөрөө их юм мэддэг учраас хоршоог сайн хийсэн учраас одоо дэлхийд үзүүлэх гэж байгаа гэсэн ийм ойлгоцтой байгаа юм байна лээ. Манайд байгаа энэ 2000 гаруй хоршоо бол хүнд үзүүлэх юм байхгүй байгаа шүү.

Тэр жинхэнэ тэр орчин үеийн зах зээлд тохирсон, энд анхааруулбал энэ хоршоогоор олон асуудлыг шийдэх, ядуурал, ажилгүйдэл, ажлын байр, нийгмийн хөгжил дэвшил, шударга ёс, хоцрогдлыг шийдэх энэ бол зүгээр нэг аж ахуйн хэлбэр биш юм шүү. Энэ дээр цаашдаа анхаарч өгөөч гэж.

Байгаль орчны яамны хувьд би түрүүн зориуд эрдэс баялгийн талаар төрөөс баримтлах бодлого гэдэг дээр тэр дахиад л уул уурхайн салбарынхны ухах, гадны дотныхны сонирхолд хөтлөгдсөн тийм үзэл баримтлалын ноорог явж байгаа юм. Цаашдаа монгол төр энэ эрдэс баялаг, байгалийн баялгийг зөв зохистой ашиглая, энэ улс орноо нэг талхлагдсан тийм цөмийн дайны дараахь шиг ийм болгохгүйн тулд энэ ашигт малтмалын орд газрын лиценз, энээ тэрээ бүх юм Байгаль орчны яам өгдөг, уул уурхайн яам нь гуйдаг тийм хэлбэр рүү шилжсэн ийм л бодлого гарч байж энэ гадна, дотныхны энэ  өнгөлзөөд байгаа энэ их санаархал хаасан, тасчсан ийм байх ёстой.
Энэ бүхэн эрхийн хугацаанд УИХ, Засгийн газар энэ эрдэс баялгийн талаар баримтлах бодлогыг концептал бүр бодлогын шинжтэй өөрчлөлтөөр л ийм юм хийгээд авчихвал тэгээд дараа нь бол дараагийн УИХ, дараагийн Засгийн газрыг дахиад л бид нар шиг 3 жил зовж байгаа биш одоо энэ зовж бас зүтгэсэн энэ 3 жилийн хугацаанд энэ эрдэс баялгийн талаар төрөөс баримтлах бодлогыг Эрдэс баялгийн яам голлох биш Байгаль орчны яам голлосон ийм үзэл баримтлалтайгаар оруулж ирээч ээ энэ хаврын чуулганд гэсэн ийм чигийг хэлэх байна даа.

П.Алтангэрэл: -Баярлалаа. Хэлэлцэж байгаа асуудалтай холбогдуулж гишүүд санал дүгнэлтээ хэллээ. Дэгийн тухай хуулийн дагуу энэ Байнгын хорооны санал, дүгнэлтийг нэгтгэж Эдийн засгийн байнгын хороонд хүргүүлнэ. 

Ж.Энхбаяр: -Ганцхан үг хэлье болох уу. Бадамжунай сайд аа, одоо энэ Засгийн газрын мөрийн  хөтөлбөрт мөнгөний тодотгол биш бодлогын тодотгол нэг хийгээд, өнгөрч байгаа үлдэж байгаа нэг жилийн хугацаанд жаахан фокусаа тодорхойлоод, жаахан эх үүсвэрээ цөөхөн юм рүү зоригтой зарцуулах ийм боломжийг энэ 12 онд энэ тодотголоор хийж амжихгүй бол яг энэ батлагдсан ажлын хүрээнд ажиллаад хийвэл энд ажилласан ямар ч сайд сайн гэж үзэгдэхгүй, энд бий болсон эх үүсвэр үр дүнгүй зарцуулагдана. Тэгээд бүгдэнд нь нэг ам тосддог, гэдэс цатгалан биш амыг нь нэг тослоод тослоод өнгөрдөг ийм л юм болчих гэж анзаарагдаад байна даа.

Тэгэхээр энийг нэг манай ялангуяа бусад Байнгын хороо бүү мэд. Манай Байнгын хороон дээр үр дүнд хүрэхийн тулд асуудлаа цөөлье. Ерөөсөө хөдөө аж ахуйн яаманд юу гэдэг юм 3-5 асуудал болоо. Бүх хүчээ хийе, бүгдийг фронт гэдэг шиг тэгээд л болоо. Тэгвэл харьцангуй үр дүнтэй үлдсэн юмтай л үлдэх гээд байх шиг байна. Нэг ийм бодлогын өөрчлөлт хийх гэсэн санаа.

П.Алтангэрэл: -За тэгье. Гишүүдийн гаргасан энэ үнэтэй саналуудыг санал, дүгнэлтэндээ тусгаад, нэлээн онцгойрон анхаараад, Эдийн засгийн байнгын хороонд хүргүүлье. 

Ингээд өнөөдрийн хуралдаан дууслаа.

Хуралдаан 14 цаг 30 минутад өндөрлөв.

Соронзон хальснаас буулгасан:

Хуралдааны тэмдэглэл  хөтлөгч
  Д.Энэбиш

